
የአፍሪካ አቅም  ... ወደ ገጽ 4 ዞሯል

«አፍሪካውያን የዓለም ነባራዊ ... ወደ ገጽ 4 ዞሯል

ኢትዮጵያ እና አርጀንቲና  ... ወደ ገጽ 4 ዞሯል

ብር ላይ ኖረው ብር 
የቸገራቸው የኢትዮጵያ 
ብሄራዊ ባንክ ገዢ

በአይነቱ ልዩ የሆነው 
የአዲስ አበባ አነስተኛና 
መካከለኛ የኢንዱስትሪ 
ክላስተር ግንባታ

ኢትዮጵያና ጊኒ ቢሳዉ 
በመረጃና ደህንነት ጉዳዮች 

በትብብር እንደሚሰሩ 
አስታወቁ

ገጽ

3

የአፍሪካ አቅም ግንባታ ፋውንዴሽን
የማስተባበሪያ ጽህፈት ቤት በኢትዮጵያ ሊከፈት ነው

«አፍሪካውያን የዓለም ነባራዊ ሁኔታን በመገንዘብ 
የጋራ የኢኮኖሚ አጀንዳ ሊቀርጹ ይገባል»

ኢትዮጵያ እና አርጀንቲና 
በዓለም አቀፍ መድረኮች 

ተደጋግፈው ለመስራት ተስማሙ

አዲሱ ገረመው

አዲስ አበባ፡- የአፍሪካ አቅም ግንባታ ፋውንዴሽን 
(ACBF) በኢትዮጵያ ውስጥ የማስተባበሪያ ጽህፈት 

ቤት ለመክፈት የሚያስችለውን ስምምነት ከኢትዮጵያ 
መንግሥት ጋር ፈጽሟል። 

ሥምምነቱን የፈጸሙት የኢ.ፌ.ዴ.ሪ ውጭ 
ጉዳይ ሚኒስትር ዴኤታ አምባሳደር ምስጋኑ አርጋና 

የፋውንዴሽኑ ዋና ጸሐፊ ማማዱ ቢትዬ ትናንት በሰጡት 
የጋራ መገለጫ፤ ዋና መቀመጫውን በዚምባቡዌ 
ያደረገውና በአፍሪካ መሪዎች ጉባዔ የተመሠረተው 

ሞገስ ጸጋዬ

አዲስ አበባ፡- አፍሪካውያን የዓለም ነባራዊ ሁኔታን 
በመገንዘብ ወደ ቀድሞ አስከፊ ዘመን እንዳይመለሱ የጋራ 
የኢኮኖሚ አጀንዳ ሊቀርጹ እንደሚገባ የአፍሪካ አመራር 
ልህቀት አካዳሚ ምክትል ርዕሰ አካዳሚ  ዶክተር ወንድየ 
ለገሰ ገልጸዋል።

የአፍሪካ አመራር ልህቀት አካዳሚ ምክትል ርዕሰ 
አካዳሚ  ዶክተር ወንድየ ለገሰ በተለይ ለኢትዮጵያ ፕሬስ 
ድርጅት እንደገለጹት፤ የዓለም ነባራዊ ሁኔታ እየተለዋወጠ 
መሆኑን አፍሪካውያን በመገንዘብ አንድ በሚያደርጋቸው 
አጀንዳ ላይ በጋራ መረባረብ አለባቸው። የኢኮኖሚ ነጻነት 
ያስፈልጋል፤ ይህን ለማድረግ አፍሪካውያን ያላቸውን 

- ዶክተር ወንድየ ለገሰ
የአፍሪካ አመራር ልህቀት አካዳሚ ምክትል ርዕሰ አካዳሚ

ዘላለም ግዛው 

አዲስ አበባ፡- ኢትዮጵያ እና አርጀንቲና 
የሕዝቦቻቸውን ፍላጎት እና የአገራቱን ጥቅም ማዕከል 
ባደረገ መልኩ በዓለም አቀፍ መድረኮች  ተደጋግፈው 
በጋራ ለመስራት ስምምነት አደረጉ።   

በአርጀንቲና የማልቪናስ ደሴት ሚኒስትር ዴኤታ 

የአፍሪካ መሪዎች የምግብ ዋስትና 
ማረጋገጥ ዋነኛ ትኩረታቸው  

ሊሆን ይገባል

ዜና

«ጉባኤው ያቋቋመው መርማሪ ኮሚሽን እንዲፈርስ 
ጥረታችንን እንቀጥላለን»

ሞገስ ጸጋዬ

አዲስ አበባ፡- የተባበሩት መንግሥታት ድርጅት 
ጠቅላላ ጉባኤ የሰብዓዊ መብቶች ምክር ቤት በኢትዮጵያ 
የሰብአዊ መብት ጥሰቶችን በተመለከተ እንዲያጣራ 
ያቋቋመው መርማሪ ኮሚሽን  እንዲፈርስ ጥረታችንን 
እንቀጥላለን ሲሉ በጀኔቫ የኢትዮጵያ ቋሚ መልዕክተኛ 
አምባሳደር ዘነበ ከበደ አስታወቁ።

በጀኔቫ የኢትዮጵያ ቋሚ መልዕክተኛ አምባሳደር ዘነበ 
ከበደ በተለይ ለኢትዮጵያ ፕሬስ ድርጅት እንደገለጹት፤ 
የአውሮፓ ሕብረት የሰብዓዊ መብት ጥሰቶች መርማሪ 
ኮሚሽን ኃላፊነት የስራ ጊዜውን ለማራዘም እንደገና ውሳኔ 
እንዲተላለፍ ባቀረበው ሃሳብ ላይ ታይቶ በማይታወቅ 
መልኩ በሁለት ድምጽ ልዩነት የኮሚሽኑ ዓላማ 
ተራዝሟል። ይህ የሚያሳየው የኮሚሽኑን  የሥልጣን 
ጊዜ ለማራዘም ያቀረቡት ጥያቄ ተቀባይነት፣ ሕጋዊ 
መሰረትና ታማኝነት እንደሌለው ነው። የሚጣራ ነገር 
ባይኖርም ለሁለተኛ ጊዜ የሚጣራውን ሪፖርት ኢትዮጵያ 
ስለማትቀበል አየር ላይ ተንሳፎ የሚቀር ጉዳይ ነው። 
አሁን ባለበት ሁኔታ ወደፊት በሚቀርቡ  መድረኮችም ላይ 
ኮሚሽኑ እንዲፈርስ ጥረታችን እንቀጥላለን ብለዋል።

እንደ አምባሳደሩ ማብራሪያ፤ የተዋቀረው ኮሚሽን 
አጣርቶ ያቀረበውን መልሶ የሚያጣራ በመሆኑ የኢትዮጵያ 
መንግሥት አይቀበለውም።  የትኛውም ሕግ አይፈቅድም፤ 
ምክንያትም ስለሌለው  ተቀባይነት አይኖረውም። 
ከሰብአዊ መብቶች ጥሰት ምርመራ መስፈርት መረጃዎች 
ውጭ በፖለቲካ ስራዎች ውስጥ ገብተው የተባበሩት 
የዓለም መንግሥታት የጸጥታው ምክር ቤት ኢትዮጵያ ላይ 
እርምጃ እንዲወስድ እስከመጠየቅ የሄዱበት ሁኔታ ስለነበር 
ቀድሞ የነበረ ጥርጣሬያችንን በአግባቡ ያረጋገጠ ሆኗል። 
በእርግጥም የሰብአዊ መብቶች መርሆች ላይ የተመሰረቱ 
ሳይሆኑ  በፖለቲካ ዓላማ የሚጓዙ በመሆናቸው የነበረንን 
ግንኙነት አቋርጠናል፤ የስራ ጊዜው መራዘሙንም ውድቅ 

- አምባሳደር ዘነበ ከበደ
በጀኔቫ የኢትዮጵያ ቋሚ መልዕክተኛ 

አድርገን ጨርሰናል።
ጉዳዩን ስንመለከተው  የሰብአዊ መብቶች ጉዳይ 

ሳይሆን ፖለቲካ ጣልቃገብነት ነው ያሉት አምባሳደሩ፤ 
ኢትዮጵያን በፖለቲካ የማፍረስ፣ በውስጥ ጉዳይ ውስጥ 
ጣልቃ የመግባት እድል እንዲፈጥርላቸው የተለያዩ 
ምክንያቶችን ተጠቅመው ያደረጉት ነው። ኢትዮጵያ 
የኮሚሽኑን የስራ ማራዘም ስላልተቀበልን ቢያጣሩም 
ባያጣሩም የሚመጣ ለውጥ የለም። ኢትዮጵያ ውስጥ 
መጥተው ሊያጣሩ አይችሉም  ሲሉ ገልጸዋል።

እንደ አምባሳደር ዘነበ ገለጻ፤ ከሰሜኑ ጦርነት ጋር 
በተያያዘ የኢትዮጵያ መንግሥት የሰብአዊ መብት ጥሰት 
እንዲፈጠር ስለማይፈልግ ዓለም አቀፍ ግዴታዎችንና 
ሕገ መንግሥቱን መሰረት አድርጎ በየትኛውም ጊዜ 
በማንኛውም ዜጋ ሕግ የጣሱትን ለሕግ የማቅረብ ስራ 
ሰርቷል። ተፈጽሟል የተባለውን የሰብአዊ መብቶች ጥሰት 

በተመለከተ የኢትዮጵያ መንግሥት ከሁሉም በፊት የራሱን 
የማጥራት ስራ ሰርቷል። የተባበሩት መንግሥታት የሰብአዊ 
መብቶች ከፍተኛ ኮሚሽን ጽሕፈት ቤትና የኢትዮጵያ 
የሰብአዊ መብቶች ኮሚሽን  በጋራ እንዲያጣሩ  እድሉን 
ሰጥቶ አጣርተው ሪፖርቱን  ማቅረባቸውን ገልጸዋል። 

በጣምራ የቀረበው ሪፖርት  በተባበሩት መንግሥታት 
ሰብአዊ መብቶች ምክር ቤት ቀርቦ ውይይት ተደርጎበታል 
ያሉት አምባሳደሩ፤ ሪፖርቱ ተቀባይነት አግኝቶ  
የተወሰኑ ምክሮች  ለኢትዮጵያ መንግሥት እንዲፈጽም 
ተላልፈዋል። ሪፖርቱ ሲቀርብ ማንም አገር ጥያቄ 
አልነበረውም፤ አሜሪካና አውሮፓም ያነሱት ጥያቄ 
የዘር ማጥፋት ወንጀል አልተፈጸመም ወይ? ብሔር 
ተኮር የማጽዳት ስራ አልተሰራም ወይ? የኢትዮጵያ 
መንግሥት ርሃብን ወይም እርዳታን እንደ ጦር መሳሪያነት 
አልተጠቀሙም ወይ? የሚል ጥያቄ አንስተው ነበር። ነገር 
ግን አጣሪዎች ተጎጂዎችን በሙሉ አግኝተን አናግረናል፤ 
በሺዎች የሚቆጠሩ ምስክሮችን በቦታው ተገኝተን ጠይቀን 
ከነገሩንና ማስረጃዎችን ተንተርሰን የሰብአዊ መብቶቸ 
ጥሰቶች ቢኖሩም የዘር ማጽዳት ወንጀል ስለመፈጸሙና 
እርዳታን እንደ ጦር መሳሪያነት ስለመጠቀም ማስረጃ 
አላገኘንም የሚል ምላሽ መስጠታቸውን ተናግረዋል።

የሪፖርት አቅራቢዎች ምላሽ አንዳንድ ምዕራባውያን 
እና የአውሮፓ ሕብረትን እንዲሁም አባላቶቹን ባለማስደሰቱ 
የኮሚሽኑን የስራ ጊዜ እንዲራዘም አድርገዋል።  ነገር ግን 
ትግራይ  ውስጥ እንደተጣራው  ሁሉ  በአፋርና በአማራ 
ክልል የተፈጸመውን ጭፍጨፋና ወድመት እንዲያጣሩ 
ጋብዞ ነበር። ለቀረበላቸው ጥያቄ ምላሽ አልሰጡም፤ ይህም 
ትግራይ ክልል ውስጥ ብቻ የሚያተኩሩበት በሌላ ቦታ 
የተፈጸመውን የሰብአዊ መብቶች ጥሰት ለማጣራት ፍላጎት 
አለመኖሩን ነው። ይህ ደግሞ ፖለቲካዊ ዓላማ፣ መነሳሳት 
ያለው መሆኑን ስለሚያሳይ ኮሚሽኑንን የኢትዮጵያ 
መንግሥት አልተቀበለውም፤ ወደፊትም ውድቅ እንዲሆን 
ይሰራል ሲሉ አብራርተዋል።

ማርቆስ በላይ

አዳማ፡- የኦሮሚያ ክልል ባለፉት ስድስት ወራት 
ውስጥ የህብረተሰቡን ተጠቃሚነት የሚያሳድጉ ውጤታማ 
ስራዎችን ማከናወኑን አስታወቀ።  ጨፌ ኦሮሚያ ስድስተኛ 
የሥራ ዘመን ሁለተኛ ዓመት አራተኛ መደበኛ ጉባኤውን 
በአዳማ ከተማ እያካሄደ ይገኛል። 

የኦሮሚያ ክልል ርእሰ መስተዳድር አቶ ሽመልስ አብዲሳ  
በጉባኤው መክፈቻ ላይ ባቀረቡት የስራ አፈጻጸም ሪፖርት 
እንደተናገሩት፤ የክልሉ መንግሥት ሰላምን ለማስፈን ባለፉት 
ስድስት ወራት በትኩረት ሲሰራ መቆየቱን ገልፀው፤  በዚህም 
አገራዊ ግዴታውን እየተወጣ ይገኛል ብለዋል። 

በአገር አቀፍ ጀረጃ በተጀመረው የፀረ ሙስና ትግል 
መሰረት ክልሉም ሙስና እና ብልሹ አሰራርን ለመከላከል 
በትኩረት እየሰራ ነው ያሉት አቶ ሽመልስ፤ በዚህም 
በተደረገው የምርመራ እና ንብረት የማስመለስ ሂደት ከ234 
ነጥብ4 ሚሊዮን በላይ ብር እገዳ ተደርጎበት ምርመራ 
እየተከናወነ መሆኑን አስታውቀዋል።

በሌላ በኩል በተወሰደ እርምጃ ከ331 ነጥብ 4 ሚሊዮን 
ብር  በላይ ተመላሽ እንዲሆን ተደርጓል ሲሉ አቶ ሽመልስ 
ተናግረዋል።  

በሌላ በኩል በመሰረተ ልማት አቅርቦት ባለፉት ስድስት 
ወራት የንፁህ መጠጥ ውሃ  ላይ በተሰራ ሥራ 2 ሺህ 331 
የውሃ መሰረተ ልማት ግንባታዎችን በማጠናቀቅ 364 ሺህ 91 
ዜጎችን ተጠቃሚ ማድረግ መቻሉን ገልጸዋል። 

    በትምህርት ዘርፍ አዳዲስ 5 ሺህ 464 ቅድመ አንደኛ 
ደረጃ እና 20 ከአንደኛ እስከ ስምንተኛ ክፍል ትምህርት 
ቤቶች በግማሽ ዓመቱ መሠራታቸውን ጠቁመዋል። 

ክልሉ ለጤና ተቋማት ተገቢውን ትኩረት በመስጠት 
የእናቶችን ሞት ለመቀነስ በሰራው ሥራ 501 ሺህ እናቶች 
ከወሊድ በፊት አገልግሎት ማግኘታቸውን አንስተዋል። 

የምግብ ዋስትናን ከማረጋገጥ አኳያ ከውጭ አገር 

ክልሉ የህብረተሰቡን ተጠቃሚነት የሚያሳድጉ 
ተግባራትን ማከናወኑን አስታወቀ

የሚገቡ ምርቶችን በአገር ውስጥ የመተካት ብሎም ወደ 
ውጭ አገር የሚላኩ ምርቶችን ማሳደግ ላይ የክልሉ 
መንግሥት በትኩረት ሲሰራ መቆየቱን ተናግረው፤  በተለይ 
በበጋ ስንዴ ምርታማነት ውጤት መገኘቱንና ወደ ውጭ 
ለመላክ የሚያስችል አቅም መገንባቱን ገልጸዋል። 

የክልሉን ገቢ በማሳደግ ረገድ 42 ነጥብ 25 ቢሊዮን ብር 
ገቢ ለማሰባሰብ ታቅዶ 38 ነጥብ 96 ለመሰብሰብ መቻሉን 
አቶ ሽመልስ አስረድተዋል።

   እንደ ርዕሰ መስተዳድሩ ገለጻ፤ ክልሉ ከሰላምና ጸጥታ 
ስራዎች ጎን ለጎን የህብረተሰቡን ተጠቃሚነት የሚያሳድጉ 
የልማት ስራዎች ላይ ትኩረት አድርጎ በቀጣይ ይሰራል። 

የጨፌ ኦሮሚያ አፈ ጉባኤ ወይዘሮ ሰዓዳ አብዱራህማን 
በበኩላቸው፤ በክልሉ ባለፉት ስድስት ወራት የተከናወኑ 
የልማት ሥራዎች አጠቃላይ አፈፃፀምን ተመልክተናል፤ 
የተከናወኑ ተግባራትም አበረታች ውጤት የተገኘባቸው 
ናቸው ብለዋል።

የክልሉ ቆላማ ዞኖች ውስጥ በዝናብ እጥረት ለተከሰተው 
ድርቅ በችግር ላይ የተጋለጡ ዜጎችን ለመርዳት እና ለወደፊት 
ቀጣይነት ያለው የተቀናጀ ድጋፍ ከመስጠት ጋር በተያያዙ 
ጉዳዮች ውይይት የተደረገ ሲሆን፤ አፈ ጉባኤዋ በዋናነት 
በክልሉ የሚስተዋለውን ድርቅ ለመከላከል ለተጎዱ ዜጎች 
ተገቢው ትኩረት ሊሰጥ ይገባል ሲሉ ተናግረዋል።  

ጨፌው በክልሉ የፀጥታ እና የሕግ የበላይነት ለማስከበር 
እየተወሰዱ ያሉ እርምጃዎችን፣ ከመልካም አስተዳደር ጋር 
ተያይዞ ሕዝቡ በተደጋጋሚ የሚያነሳቸውን ጥያቄዎችና 
በፍትህ አሰጣጣጥ ላይ የሚነሱ ቅሬታዎችን በተመለከተም 
ውይይት አካሂዷል።

በተጨማሪም በጉባኤው የክልሉ ገጠር መሬት አስተዳደር 
አጠቃቀምን፣ የኢንቨስትመንት አስተዳደርን፣ የክልሉን አጣሪ 
ጉባኤ አደረጃጀት፣ ሥልጣን እና  ተግባራቸውን ለመወሰን 
በተዘጋጁት ረቂቅ አዋጆች እና ሌሎች አጀንዳዎች ላይ 
ውይይት አድርጓል። 

ውብሸት ሰንደቁ 

ዱራሜ፡-  የንባብ ባህልን ለማዳበር ወላጆች፣ 
መምህራን፣ መንግሥት እና ባለድርሻ አካላት 
የድርሻቸውን ሊወጡ እንደሚገባ የደቡብ ብሄር፣ 
ብሄረሰቦችና ሕዝቦች ክልል ባህልና ቱሪዝም ቢሮ 
ምክትል ቢሮ ኃላፊ አቶ አቡቶ አኒቶ ገለጹ።  

በኢትዮጵያ ብሔራዊ ቤተ መዛግብትና ቤተ 
መፃሕፍት አገልግሎት እና የደቡብ ክልል ባህልና 
ቱሪዝም ቢሮ “መፃሕፍት የዕውቀት ገበታ፤ መዛግብት 
የታሪክ ትውስታ” በሚል መሪ ሃሳብ የንባብ ባህልን 
ለማዳበር ያለመ የፓናል ውይይት በከንባታ ጠምባሮ 
ዞን ዱራሜ ከተማ እየተካሄደ ነው። 

በመድረኩ የእንኳን ደህና መጣችሁና የመክፈቻ 
ንግግር ያደረጉት የደቡብ ክልል ባህልና ቱሪዝም ቢሮ 
ምክትል ቢሮ ኃላፊ አቶ አቡቶ አኒቶ እንደተናገሩት 
የኢትዮጵያ ቤተ መፃሕፍትና ቤተ መዛግብት አገልግሎት 
ምንም እንኳን በክልሎች ቅርንጫፍ ባይኖረውም የንባብ 
ባህልን ለማነቃቃት እስከ ዞን በመውረድ ሥራዎችን 
እየሠራ ሲሆን ይህም ሊበረታታ የሚገባው በጎ ተግባር 
ነው። 

የንባብ ባህል በመንግሥት ጥረት ብቻ ሊገነባ 
እንደማይችል ጠቁመው፤ የንባብ ባህልን ለማዳበር 
ወላጆች፣ መምህራን እና ባለድርሻ አካላት የድርሻቸውን 
ሊወጡ ይገባል ሲሉ ገልጸዋል። 

ዜጎች ለራሳቸው የተሻለ ሕይወት እንዲኖሩም ሆነ 
ለሀገር የሚያበረክቱት አስተዋፅኦ እንዲያድግ የንባብ 
አስፈላጊነት አጠያያቂ አይደለም ያሉት ምክትል ኃላፊው፤ 
ከዚህ በፊት ባለው ተለምዶ የንባብ ባህልን ለማጠናከር 
ቤተ መጻሃፍትን የመገንባትና የመክፈት ልምምዱ 
ቢኖረንም አምባቢው ምን ያህል እየተጠቀመበት ነው 
የሚለውን ዞረን ማረጋገጥ ላይ እምብዛም ነን ብለዋል። 
የንባብ ልምድ እንዲዳብር ይህ ልማድ ሊቀረፍ ይገባል 
ሲሉም ገልጸዋል። 

ከዚያም እልፍ ብለን ምን ያህል የመፃሕፍት 
አቅርቦት አለ የሚለውንና ሌሎች ጉዳዮች መመልከት 
ይገባናል ሱሉም አክለዋል። 

የኢትዮጵያ ቤተ መዛግብት እና ቤተ  መፃሕፍት 
አገልግሎት በዱራሜ ከተማ ለሚገኙ ቤተ መፃሕፍት 
እና ለአንደኛ ደረጃና ሁለተኛ ደረጃ ትምህርት ቤት ቤተ 
መፃሕፍት ላደረገው ልገሳ አመስግነዋል። 

በኢትዮጵያ ቤተ መዛግብት እና ቤተ መጽሕፍት 
የቤተ መፃሕፍት አገልግሎት ዘርፍ ዳይሬክተር አቶ 
ያሬድ ተፈራ፤ መጽሐፍት የንባብ ባህልን ለማዳበር 
የራሳቸው አስተዋፅኦ የሚኖራቸው መሆኑን 
እንደሚያምኑ ገልጸው፤ መጽሐፍቱ ተቆልፎባቸው 
ሳይሆን ተነበው ያረጃሉ የሚል ተስፋ አለኝ ብለዋል። 
ተማሪዎች ለማንበብ ያገኙትን አጋጣሚ እንዲጠቀሙም 
አሳስበዋል። 

የዱራሜ ከተማ ከንቲባ አቶ ዘመዴ ሄራሞ 
በበኩላቸው ስልጡን ህዝብ ሊገነባ የሚችለው በአንባቢ 
ትውልድ መሆኑን ጠቅሰው፤ ሁሉም አካላት አንባቢ 
ትውልድ ለመገንባት ሊረባረቡ ይገባል ብለዋል። 

የኢትዮጵያ ቤተ መዛግብት እና ቤተ መፃሕፍት 
አገልግሎት በከተማዋ ለሚገኙ ቤተ መጽሐፍት እና 
ከፍተኛ ሁለተኛ ደረጃ ትምህርት ቤቶች መጽሐፍትን 
በማበርከት የጀመረ ሲሆን መርሀግብሩ ከዛሬ ጀምሮ 
ለሚቀጥሉት አራት ቀናት በዱራሜ እና በወላይታ ሶዶ 
ከተማ የሚካሄድ ይሆናል።

የንባብ ባህልን 
ለማዳበር ሁሉም 

የድርሻውን ሊወጣ ይገባል

ዜና

ኢትዮጵያና ጊኒ ቢሳዉ በመረጃና ደህንነት ጉዳዮች 
በትብብር እንደሚሰሩ አስታወቁ

በጋዜጣው ሪፖርተር

አዲስ አበባ፡- ጊኒ ቢሳዉ በመረጃና ደህንነት ዘርፍ 
ከኢትዮጵያ ጋር በትብብር እንደምትሰራ ፕሬዚዳንት 
ኡማሮ ሲስኮ ገለጹ። የጊኒው ፕሬዚዳንት ሲስኮ 
ትናንት የብሄራዊ መረጃና ደህንነት አገልግሎትን 
ጎብኝተዋል።

ፕሬዚዳንቱ በጉብኝታቸው ወቅት እንደገለጹት፤ 
በኢትዮጵያ በብሔራዊ መረጃና ደኅንነት አገልግሎት 
ሪፎርም ከተከናወነ በኋላ ባሉት ጥቂት ዓመታት 
የተመዘገበው ስኬትና እንደ ሀገር የታዩት ለውጦች 
የሚያስደምሙ ናቸው። 

“ኢትዮጵያ በመረጃና ደኅንነት ዘርፍ የዳበረ 
ልምድ እንዳላት ተገንዝቤያለሁ ፤ይህም የሁለቱ 
ሀገራት የመረጃና ደኅንነት ተቋማት በጋራ ጉዳዮች 
በትብብር እንዲሠሩ የሚያደርግ ነው፤ ሲሉም 
አረጋግጠዋል።

የብሔራዊ መረጃና ደኅንነት አገልግሎት ለመገናኛ 
ብዙኋን በላከው መረጃ እንዳመለከተው፤ የጊኒ ቢሳዉ 
ፕሬዚዳንት ኡማሮ ሲስኮ ኢምባሎ እና የልዑካን 
ቡድናቸው ትናንት የተቋሙን የሪፎርምና የተልዕኮ 
እንቅስቃሴዎች የሚያስቃኘውን ዲጂታል ኤግዚብሽን 
ጎብኝተዋል። የአገልግሎት መሥሪያ ቤቱ ከፍተኛ 
አመራሮችም በጉብኝቱ ለተሳተፉት ፕሬዚዳንቱና 
የልዑካን ቡድናቸው ማብራሪያ ሰጥተዋል።

የብሔራዊ መረጃና ደኅንነት አገልግሎት ምክትል 
ዳይሬክተር ጀነራል አቶ ሲሳይ ቶላ በመርሐግብሩ 
ላይ ባስተላለፉት መልዕክት ኢትዮጵያና ጊኒ ቢሳዉ 
በተለያዩ መስኮች ስኬታማ የሁለትዮሽ ግንኙነት 
እንዳላቸው ገልጸዋል። 

የብሔራዊ መረጃና ደኅንነት አገልግሎት ከጊኒ 
ቢሳኦ አቻቸው ጋር በአቅም ግንባታና በመረጃ 
ልውውጥ መስኮች በጋራ ለመሥራት ፍላጎት እንዳለው 
አመልክተው ይህም ሽብርተኝነትን እንዲሁም ሕገወጥ 
የሰዎች፣ የገንዘብና የመሣሪያ ዝውውርን በመግታት 
ቀጣናዊና አህጉራዊ ሰላምና ደኅንነትን ለማረጋገጥ 

እንደሚረዳ ጠቁመዋል።
የብሔራዊ መረጃና ደኅንነት አገልግሎት የላከልን 

መረጃ እንደሚያመለክተው፤ በጉብኝቱ የጠቅላይ 
ሚኒስትሩ የውጭ ጉዳዮች አማካሪ አምባሳደር ታዬ 
አጽቀሥላሴና ሌሎች የውጭ ጉዳይ ሚኒስቴር ከፍተኛ 
የሥራ ኃላፊዎች ተገኝተዋል።

አዲሱ ገረመው

አዲስ አበባ፡- የአፍሪካ አባል አገራት ዓመታዊ  ጉባዔ 
የአገርን ገጽታ ከማስተዋወቅና ዓለም አቀፍ ትብብሮችን 
ለማጠናከር ዘርፈ ብዙ ጠቀሜታዎች ያሉት በመሆኑ 
ለኢትዮጵያ  ከመደበኛ ስብሰባ በላይ ትርጉም ያለው ነው 
ሲሉ አምባሳደር ምስጋኑ አርጋ ገለጹ።

የኢ.ፌ.ዴ.ሪ የውጭ ጉዳይ ሚኒስትር ዴኤታ አምባሳደር 
ምስጋኑ አርጋ ትናንት ለብዙኃን መገናኛ በሰጡት መግለጫ፤  
ኢትዮጵያ በዓለም አቀፍ ደረጃ ከሚታወቁ ጉባዔዎች አንዱ 
የሆነውን የአፍሪካ ህብረት ስብሰባ ማስተናገዷ ልዩ ጠቀሜታ 
እንድታገኝ ያስችላታል ብለዋል። ስብሰባው ለኢትዮጵያ 
መደበኛ ጉባዔ ከማዘጋጀት ያለፈ እንደሆነም አስታውቀዋል።  
ኢትዮጵያ ትኩረት እንድታገኝ  የሚያስችሏት የተለያዩ 
ሁነቶች  እንደሚካሄዱም  ጠቁመዋል።

ሚኒስትር ዴኤታው፤ ኢትዮጵያ በበርካታ ፈተናዎች 
ውስጥ አልፋ በተለይ በሰሜኑ የአገሪቷ ክፍል የነበረው 
ግጭት ቆሞ የሠላም ስምምቱ ሙሉ ለሙሉ ተግባራዊ 
እየሆነ ባለበት ወቅት ጉባዔው መካሄዱ ለአገሪቷ ትልቅ 
ስኬት እንደሆነ ጠቅሰዋል።

የዘንድሮ ጉባኤ  ኢትዮጵያ በየትኛውም ሁኔታ ዓለም 
አቀፍ ግዴታዋን የመወጣት ልምድና ጉባዔዎችን የማዘጋጀት 
አቅም እንዳላት የሚያሳይ እንደሆነ የገለጹት አምባሳደር 
ምስጋኑ፤  በተለይ ሌሎች ዓለም አቀፍ መገናኛ ብዙኃን 
በሰሜኑ አካባቢ ያለውን ሁኔታ ብቻ  ትኩረት በማድረግ 
ሌላው የኢትዮጵያ ክፍል ጭምር ችግር እንዳለው አድርገው 
የሚያሳዩትን አቋም ለማስተካከልና አሉታዊ ገጽታን 
ለመቀየርም ትልቅ ፋይዳ  አለው ሲሉ ተናግረዋል።

ጉባዔው መደበኛ ስብሰባ ከማዘጋጀት ያለፈ ትርጉም 
ያለው ነው ያሉት ሚኒስትር ዴኤታው፤ ኢትዮጵያ 
በየትኛውም አጋጣሚ የውስጥ አቅሟን በማጠናከር 
ሰፊ ቁጥር ያላቸውን የአገራት መሪዎች መቀባል መቻሏ 
የውስጥ ሠላምና የመንግሥት የማስፈጸምና የማዘጋጀት 
አቅም ጠንካራ መሆኑን የሚያሳይ ነው ብለዋል። ጉባዔው 
ገጽታን ከመገንባት አኳያ ኢትዮጵያ ልማቷና ሠላሟን  
በአግባቡ አስጠብቃ  እየሄደች ያለች አገር መሆኗን ለማሳየት  
እንደሚያስችላትም  ጠቁመዋል። 

የዘንድሮው ጉባዔ በዋናነት የሚያተኩረው የአፍሪካን 
የእርስ በእርስ ንግድ ማጠናከር ላይ ሲሆን፤ አፍሪካ ከግጭት 
ነጻ ሆና ሠላሟ የተጠበቀ እንዲሆን ምክክር እንደሚኖርም 
ጠቅሰዋል። ኢትዮጵያ ከዋናው የህብረቱ ጉባዔ ጎን ለጎን 
የምታካሂዳቸው ፓን አፈሪካኒዝምና የአረንጓዴ አሻራ ላይ 
ያተኩሩ ሁነቶች እንዳሉ ጠቁመዋል። ይህም ኢትዮጵያ 
ትኩረት እንድታገኝ ያስችላታል ነው ያሉት። 

የአፍሪካ የውጭ ጉዳይ ሚኒስትሮች ስብሰባ በተሳካ 
ሁኔታ መጠናቀቁንና የአገሪቷን ጥቅም ሊያስጠብቁ የሚችሉ 
ጠንካራ ተሳትፎ እንደነበራት አስታውቀዋል። በወቅቱ 
የሁለትዮሽ ግንኙነቶችን ይበልጥ ለማጠናከር ከተለያዩ 
አገራት ጋር ውይይት መደረጉን ጠቅሰው፤ ኢትዮጵያ 
የምታካሂደውን የሠላም፣ ልማት፣ የዴሞክራሲና የለውጥ 
ሥራዎችን ለማስተዋወቅ፤ የኢኮኖሚ፣ ዲፕሎማሲያዊና 
ፖለቲካዊ ግንኙነቶችን ለማጠናከር፤  በዓለም አቀፍ 
ደረጃ ባለብዙ ወገን ግንኙነቶችንና ትብብሮችን ለማስፋት 
የሚያግዙ  ውጤታማ ምክክር መደረጉን ተናግረዋል። 

እንደ ሚኒስትር ዴኤታው ገለጻ፤ የአፍሪካ ህብረት 
የመሪዎች ጉባዔ ዓለም ከኮቪድ እቀባ ወጥታ ወደ መደበኛ 
የኮንፈረንስ ቱሪዝም  ሥርዓት እየተመለሰች መሆኑን 
የሚያሳይ ሲሆን፤ የዘንድሮው የህብረቱ ጉባዔ በተሳትፎ 
ረገድ ከሌሎች ወቅቶች በተሻለ ሁኔታ የሚካሄድ ነው። 

የዘንድሮ ጉባኤ የተባበሩት መንግሥታት ድርጅት ዋና 
ጸሐፊን ጨምሮ   ዓለም አቀፍ ድርጅቶች፣ 35 የሚሆኑ 
የአባል አገራት መሪዎችና፣ ሌሎች ልዑካን መሪዎች 
የሚሳተፉበት ሲሆን ዝግጅቱም በኢትዮጵያ በኩል በተሳካ 
ሁኔታ ተደርጓል ብለዋል። 

ፎ
ቶ

፡ 
በእ

ዮ
ብ

 ተ
ፈ

ሪ

የአፍሪካ ህብረት ስብሰባ  
ለኢትዮጵያ  ከመደበኛ 

ጉባዔ በላይ ትርጉም አለው

አመለወርቅ ከበደ

አዲስ አበባ፡- የግል ትምህርት ቤቶች ለተማሪዎቻቸው 
የትራንስፖርት አገልግሎት የሚሰጡበት አሰራር ሊዘረጋ 
መሆኑ ተገለጸ።

የአዲስ አበባ ትራንፖርት ቢሮ ምክትል ቢሮ 
ኃላፊ ኢንጂነር ዳዊት ዘለቀ በግል ትምህርት ቤቶች 
የትራንስፖርት አገልግሎት ለማስጀመር ትናንት 
በተካሄደው ውይይት ላይ እንደገለጹት፤ የትራንስፖርት 
ቢሮው በከተማዋ የሚገኙ የግል ትምህርት ቤቶች 
ለተማሪዎቻቸው የትራንፖርት አገልግሎት የሚሰጡበትን 
አሰራር ሊዘረጋ ነው። 

“በአዲስ አበባ ከተማ አንድ ሺህ 565 የግል ትምህርት 
ቤቶች አሉ። በነዚህም ትምህርት ቤቶች የሚማሩ 
ተማሪዎች ከቤታቸው ወደ ትምህርት ቤት ከትምህርት 
ቤት ወደ ቤታቸው ለመሄድ የታክሲ፣የኮንትራት እና የግል 
መኪና የትራንስፖርት አገልግሎት  ይጠቀማሉ” ያሉት 
ምክትል የቢሮ ኃላፊው፤  በዚህም በተማሪዎች መውጫና 
መግቢያ ሰዓት አካባቢ የትራንስፖርት መጨናነቅ 
ይፈጠራል ብለዋል።

ኢንጂነር ዳዊት እንዳሉት ይህም የትራፊክ ፍሰቱን 
በማጨናነቅ የመንገድ አስተዳደር ሥርዓቱ ላይ ችግር 
ፈጥሯል። ለዚህ ችግር መፍትሄ ለመስጠትም  የግል 
ትምህርት ቤቶች ከትራንስፖርት ቢሮው ጋር በመቀናጀት 
ለተማሪዎቻቸው የትራንፖርት አገልግሎት የሚሰጡበት 
አሰራር ይጀመራል ብለዋል።

በአሁኑ ጊዜ ቁጥራቸው ቀላል የማይባል የግል 
አሽከርካሪዎች ጠዋትና ማታ ልጆቻቸውን ትምህርት ቤት 
አድርሰው ይመልሳሉ። ይህ የተማሪዎች የትራንስፖርት 
አገልግሎት ከተጀመረ በአንድ አውቶብስ ከ60 እስከ 
70 ተማሪዎች የሚሳፈሩ በመሆናቸው የመንገዶችን 
መጨናነቅ ይቀንሳል ሲሉ ተናግረዋል።

ለምሳሌ እያንዳንዱ ትምህርት ቤት ተማሪዎችን ወደ 
ትምህርት ቤት የሚያመጡና ወደ ቤታቸው የሚወስዱ 
አምስት አምስት አውቶብሶች ቢኖሩት እንኳን ከመቶ 
በላይ የግል መኪኖችን ማስቀረት ይችላል። ይህም 

ለግል ትምህርት ቤት ተማሪዎች የትራንስፖርት አገልግሎት 
ሊጀመር ነው

የትራፊክ ሂደቱን የተሳለጠ ለማድረግ ምቹ ይሆናል ሲሉ 
ተናግረዋል።

እነዚህ አውቶብሶች ለትምህርት ቤቶቹ ተብለው 
የሚመጡ በመሆናቸው አሰራራቸውም አደጋን 
ለመከላከል ተብሎ የሚሰሩ በመሆናቸው የአደጋ ስጋት 
ይቀንሳሉ። በተጨማሪም እነዚህ አውቶብሶች ምቹና 
ደህንነታቸው የተጠበቀ ነው ሲሉ ተናግረዋል።

   ከአንድ አውቶብስ የሚወጣው በካይ ጋዝ እና ከብዙ 
የግል ተሽከርካሪዎች ሚወጣው በካይ ጋዝ የሚወዳደር 
አይደለም ያሉት ምክትል ኃላፊወ፤ የተማሪዎች አውቶብስ 
መጠቀም ለአካባቢ ጥበቃም ጉልህ ድርሻ አለው ብለዋል።

ወላጆች ልጆቻቸውን ወደ ትምህርት ቤቶች 
ለማድረስ እና ለማምጣት የሚያውሉትን ጊዜ 
ይቆጥባል።ከተማሪዎች አንጻርም ተማሪዎች እርስ 
በእርስ እንዲተዋወቁ እና ማህበራዊ ግኑኝነታቸውን 
እንዲያጠናክሩ  እንደሚያደርግም ገልጸዋል። 

ኢትዮጵያ ከፍተኛ የውጭ ምንዛሬ አውጥታ ነዳጅ 

ትገዛለች ያሉት ኢንጂነር ዳዊት፤ በአንድ አውቶብስ ለ70 
ተማሪ የሚወጣ ነዳጅ እና ለብዙ የግል ተሽከርካሪዎች 
የሚወጣው ነዳጅ ከፍተኛ ልዩነት አለው። የግል ትምህርት 
ቤቶች የተማሪዎች የአውቶብስ  ትራንስፖርት አገልግሎት 
መጀመር የነዳጅ ፍጆታን ለመቀነስም ጠቃሜታው 
ከፍተኛ ነው ሲሉ አስረድተዋል። 

የአዲስ አበባ ትምህርት ቢሮ ኃላፊ ዶክተር ዘላለም 
ሙላቱ በበኩላቸው እንደተናገሩት፤ በከተማዋ አንዳንድ 
የግል ትምህርት ቤቶች የተማሪዎች መግቢያና መውጫ  
ሰዓት አካባቢ ተማሪዎቹን የሚያመጡና ወደ ቤታቸው 
የሚወስዱ የግል መኪናዎች በመብዛታቸው መንገዱ 
መጨናነቅ ሲፈጠር ይስተዋላል።ይህም በትራፊክ ፍሰት 
ላይ ትልቅ ችግር እየፈጠረ ይገኛል።

የመንገድ መጨናነቅን ከመቀነስ እና ለተማሪዎችም፣ 
ለወላጆችም ምቹ ሁኔታን ከመፍጠር አንጻር የግል 
ትምህርት ቤቶች  የተማሪዎች ትራንስፖርት አገልግሎት 
መጀመሩ ሚናው ከፍ ያለ ነው ብለዋል። 



ገጽ 4 አዲስ ዘመን   ቅዳሜ የካቲት 11 ቀን 2015 ዓ.ም

ዜና

ከ1ኛው ገፅ የዞረ

ፎ
ቶ

 - 
በፀ

ሐ
ይ

 ን
ጉ

ሴ

የአፍሪካ መሪዎች የምግብ ዋስትና 
ማረጋገጥ ዋነኛ ትኩረታቸው ሊሆን ይገባል

ሙሳ ሙሐመድ

አዲስ አበባ፡- የአፍሪካ ሀገራት መሪዎች የምግብ 
ደህንነትና ዋስትና ማረጋገጥ ላይ ዋነኛ  ትኩረት ሊያደርጉ 
እንደሚገባ የቀድሞው የኢፌዴሪ ጠቅላይ ሚኒስትር 
ኃይለማሪያም ደሳለኝ ተናገሩ፡፡

     የቀድሞው የኢትዮጵያ ጠቅላይ ሚኒስትርና የአፍሪካ 
አረንጓዴ አብዮት ጥምረት  /AGRA/ የቦርድ ሊቀመንበር  
ኃይለማርያም ደሳለኝ እንደገለጹት፤ የአፍሪካውያን የምግብ 
ደህንነትና ዋስትና ማረጋገጥ ዋነኛው የአህጉሪቷ ጉዳይ 
ሊሆን ይገባል።  

   የምግብ ዋስትናን ማረጋገጥ የራሳችን እንጂ የሌሎች 
አካላት ጉዳይ መሆን የለበትም ያሉት አቶ ኃይለማርያም፤ 
የአፍሪካ መሪዎች የምግብ እጥረት ችግሮችን ለመቅረፍ  ሰፊ 
ጥረት ሊያደርጉ የሚገባበት ወቅት ላይ ነን ብለዋል።

    እንደ ሊቀመንበሩ ገለጻ፤ አፍሪካ እ.አ.አ. በ2025 የ 
2 ነጥብ 4 ቢሊዮን ሕዝቦች አህጉር የመሆን ዕድል አላት። 
ይህን ተከትሎ የዜጎች የምግብ ፍላጎት ይጨምራል። 
ፍላጎቱን ለማሟላት ደግሞ የየሀገራቱ መንግሥትና ዜጎች 
የተቀናጀ የግብርና ስር ላይ መሳተፍ አለባቸው። 

አፍሪካ ሰፊ የገበያ አማራጭ በቂ የተፈጥሮ ሀብትና 
የሰው ሃይል አላት ያሉት አቶ ኃይለማርያም፤ ያለውን 

አቅም በአግባቡ ለመጠቀምና ግብርናውን  በውጤታማነት 
ለመምራት የሚያስችል አደረጃጀቶችን መፍጠር ይገባል 
ሲሉ ተናግረዋል።

ካሁን ቀደም በነበረው አካሄድ የአፍሪካን የምግብ 
ፍላጎት በአህጉሪቷ አቅም ለማሟላት ያለው አቅም 13 ከመቶ 
ብቻ መሆኑን አስታውቀዋል።  

አሁን ባለንበት ተመሳሳይ መንገድ ከቀጠልን በ2025 
የአፍሪካን የምግብ ፍላጎት ለማሟላት የሚከናወኑ ተግባራት 
ከ30 በመቶ እንደማይዘሉ ይጠበቃል። በመሆኑም 
አሰራሮችን ማዘመንና ሳይንሳዊ መንገዶችን በማጠናከር 
አህጉሪቷ ሙሉ በሙሉ በእራሷ አቅም የምግብ ፍላጎቷን 
እንድታሟላ ማድረግ የሚያስችል ስራ ማከናወን ያስፈልጋል 
ብለዋል።

በዓለማችን ላይ አሁን በሚስተዋለው የአየር ንብረት 
ለውጥ የተነሳ በቀጣይ በምግብ አቅርቦት ላይ አስጊ 
ሁኔታዎች ሊከሰት እንደሚችል ትንበያ ያስቀምጣሉ። 
በተጨማሪ ባለፉት ዓመታት 600 ሚሊዮን አፍሪካውያን 
በጦርነት፣ ግጭትና ድርቅ ሳቢያም ቤታቸውን እንዲለቁ  
ሆነው ለምግብ እጥረት ተጋላጭ መሆናቸውን ገልጸዋል።

በመሆኑም የምግብ ፍላጎት አቅርቦትን በማሳደግ 
ተፈጥሯዊና ሰው ሰራሽ ክስተቶች የሚያመጧቸውን ችግሮች 
ለመቋቋም በጋራ መስራት ይገባል ብለዋል።  

የቀድሞው የናይጀሪያ ፕሬዚዳትና የአፍሪካ ምግብ 
ሽልማት ሊቀመንበር ኦሊሴንጎን ኦባሳንጆ በበኩላቸው፤ 
የአፍሪካ አገራት የምግብ ዋስትና ችግሮችን ለመቅረፍ 
በምርምር ስራዎች የታገዘና በግብርና ላይ ያተኮረ ቅንጅታዊ 
ስራ ማከናወን ይጠበቅባቸዋል ብለዋል። 

አፍሪካውያን የተባበረ ክንድ በግብርናው ዘርፍ ላይ 
በመስራት ማደግ፣ መለወጥ፣ መበልጸግ እንደሚቻል 
የሚያምን ትውልድ ማፍራት አለባቸው። ሁሉም የአፍሪካ 
አገራት ቤተሰቦች ይህን እሳቤ ከቤታቸው ጀምረው 
ሊተገበሩት ይገባል ብለዋል፡፡

አዲሱ የአፍሪካ ምግብ ሸልማት ሊቀመንበር ሆነው 
የተሾሙት ጃያ ኬዌቴም በትናንትናው እለት ከቀድሞ 
ሊቀመንበር ኦሊሴጎን ኦባሳንጆ ሥልጣኑን ተረክበዋል።

ጃያ ኬዌቴም፤ ከሹመታቸው በኋላ አፍሪካን 
በአፍሪካውያን የምግብ ምርቶች ተጠቃሚ እንዲሆኑና 
በምግብ እራሳችንን እንድንችል የማድረግ ከፍተኛ ጥረት 
የሚጠይቀውን ስራ መረከባቸውን ተናግረዋል።

ጃያ ኬዌቴ ከግብርና ጋር የተያያዙ የጥቃቅንና አነስተኛ 
ማህበራትን በማስፋፋት ስራቸውን እንደሚጀመሩና ወደ 
መካከለኛና ከፍተኛ አምራችነት ለማሸጋገር የሚደረገውን 
ጥረት እንደሚያጠናክሩ ቃል ገብተዋል።

ከ1ኛው ገፅ የዞረ

ከ1ኛው ገፅ የዞረ

አምባሳደር ጉሌራሞ ካርሞና የተመራ ቡድን ከሕዝብ 
ተወካዮች ምክር ቤት ውጭ ግንኙነት እና የሰላም ጉዳዮች 
ቋሚ ኮሚቴ ጋር ውይይት አካሂዷል።  

ውይይቱ በዋናነት በአርጀንቲና እና በኢትዮጵያ ምክር 
ቤት መካከል ያለውን ግንኙነት ማጠናከር ላይ ያተኮረ ነው።  

በኢትዮጵያ የተገኙት የአርጀንቲና ሚኒስትር ዴኤታ 
አምባሳደር ጉሌራሞ ካርሞና ፤ ከኢትዮጵያ ጋር በልዩ 
ሁኔታ የጠበቀ ወዳጅነት መፍጠር እንደሚፈልጉ ነው 
ለውጭ ግንኙነት እና የሰላም ጉዳዮች ቋሚ ኮሚቴ  አባላት 
የገለጹት። 

‹‹በሁለቱ አገራት መካከል ያለውን የሕዝብ ለሕዝብ 
ግንኙነት እና በአገራቱ መካከል ያለውን ወዳጅነት 
ከቀደመው የበለጠ ማጠናከር ያስፈልጋል›› ሲሉም 
ተናግረዋል። 

በሁለቱ አገራት መካከል ሰብአዊ ድጋፎች ይጠናከራሉ 
ያሉት አምባሳደር ጉሌራሞ፤ ታዋቂው የእግር ኳስ ተጫዋች 
ሜሲ በዓለም አቀፍ ደረጃ እያደረገ የሚገኘውን ድጋፍ 
በኢትዮጵያም እንዲቀጥል እንደሚደረግ ተናግረዋል።       

የሕዝቦቻቸውን ፍላጎት እና ጥቅም መሰረት ባደረገ 
መልኩ በዓለም አቀፍ መድረኮች ላይ ተደጋግፎ መስራት 
እንደሚገባም ነው አምባሳደሩ የገለጹት። አርጀንቲና 
ከእንግሊዝ ጋር በድንበር ጉዳይ ያላትን ልዩነት በውይይት 

ኢትዮጵያ እና አርጀንቲና ...

የአፍሪካ አቅም ግንባታ ፋውንዴሽን በኢትዮጵያ ውስጥ 
የማስተባበሪያ ጽህፈት ቤት እንደሚከፍትና ይህም 
የሰው ሃይልና የተቋማትን አቅም በክህሎት ለማሳደግ 
እንደሚያስችል አንስተዋል። ጽሕፈት ቤቱ ወደ ሥራ 
እንዲገባ መንግሥት እንደሚያግዝም ተጠቅሷል። 

የውጭ ጉዳይ ሚኒስትር ዴኤታ አምባሳደር ምስጋኑ 
በወቅቱ እንደገለጹት፤ ፋውንዴሽኑ የአፍሪካ ህብረት 
አንድ አካል ሆኖ የተቋቋመ ሲሆን፤ ኢትዮጵያ የአፍሪካ 
ህብረት መቀመጫ እንደመሆኗ የማስተባበሪያ ጽህፈት 
ቤቱን  በኢትዮጵያ መክፈት አስፈላጊ ሆኗል። ተቋሙ 
እንዲቋቋም ዲፕሎማቲክ መብትና ግዴታዎችን ያስጠበቀ 
ስምምነት ተደርጓል።  

ፋውንዴሽኑ በአፍሪካ ውስጥ የሚያከናውናቸው 
ተግባራት በኢትዮጵያም ተፈጻሚ ይሆናሉ ያሉት 
ሚኒስትር ዴኤታው፤ የመንግሥትና መንግሥታዊ ያልሆኑ 
ተቋማትን የማስፈጸም አቅምን የሚያሳድግ እንደሚሆን 
አመላክተዋል።  ተቋማት አቅም ኖሯቸው ሕዝባዊ 
አገልግሎትን እንዲያሳልጡና ቢዝነስ ነክ ሥራዎችን 
በማፋጠን ረገድ ፋውንዴሽኑ ሰፊ ሥራ የሚስራ  እንደሆነ 
ጠቅሰዋል።

የፋውንዴሽኑ ወደ ኢትዮጵያ መምጣት ኢትዮጵያ 
ለዓለም አቀፍ ተቋማት መቀመጫነት ምቹ እንደሆነች 
ማሳያ ነው ብለዋል። ከተቋማት ተጠቃሚ እንድትሆን ሰፊ 
ሥራዎች በመሰራት ላይ እንዳሉም ተናግረዋል።

አገሪቷ አገልግሎቶችን ወደ ሕዝቡ ለማውረድ፣ 
ተቋማት የሚጠበቅባቸውን ቀልጣፋ አገልግሎት 
እንዲሰጡ ለማድረግ መንግሥት የጀመረውን ሥራ ለማገዝ 
ትልቅ አስተዋጽኦ እንዳለውም ተመላክቷል። 

የአፍሪካ አቅም ግንባታ ፋውንዴሽን ዋና ጸሐፊ 
ማማዱ ቢትዬ በበኩላቸው፤ የአፍሪካ ህብረትን የአቅም 
ግንባታ ሥራን በማስተባበር ሰፊ ተግባራትን የሚያከናውን 
ተቋም እንደሆነ በመግለጽ፤  በተለይ ለአፍሪካ አባል 
አጋርነት አጋር ሆኖ መቆየቱን፤  አፍሪካዊ የሆነው  ይህ 
ተቋም ኢትዮጵያን ለማገዝ ዝግጁ እንደሆነ ተናግረዋል።  
በሰዎች አቅም ግንባታና ተቋማዊ አቅም ግንባታ ላይ 
ያለውን ትብብርና ድጋፍ ለማሳደግ እንደሚሰራም 
አመላክተዋል።  ተቋሙ በኢትዮጵያ ውስጥ እንዲከፈት 
መንግሥት ላሳየው ቁርጠኝነትም ምስጋና አቅርበዋል።

ፋውንዴሽኑ የአፍሪካ አህጉራዊ ልማት ቅድሚያ 
የሚሰጣቸውን እንደ አጀንዳ 2063 ውጤታማ በሆነ 
መንገድ ለማድረስ፣ ለአባል አገራት ድጋፍ በመስጠት፣ 
የግሉ ሴክተርና ሲቪል ማህበረሰብ ለልማት ውጤታማ 
የሆነ አስተዋፅኦ እንዲያበረክቱ በማነሳሳት የሚሰራ 
የአፍሪካ ህብረት ልዩ የአቅም ልማት ኤጀንሲ መሆኑ 
ይታወቃል።

የአፍሪካ አቅም...

ሀብት በጦርነት ከማጥፋት ይልቅ ለስራ ፈጠራነት ማዋል 
ይገባቸዋል። እንዲሁም ኢኮኖሚው ኤክስፖርት መር 
እንዲሆን ማድረግ አለባቸው።

ኢኮኖሚውን ማጠናከር ካልተቻለ አፍሪካውያን  
ካሳለፏቸው መጥፎ ታሪኮች መውጣት አይችሉም ያሉት 
ዶክተር ወንድየ፤ የጋራ አጀንዳ ቀርጸው ኢኮኖሚያቸውን 
ማሳደግ በሚችሉበት  መንገድ  መስራት አለባቸው 
ብለዋል። ከሃያላን ሀገራት ጋር የሚኖራቸው ግንኙነት 
በሃያላን ሀገራት ፍላጎት ላይ የተመሰረተ ሳይሆን 
አፍሪካውያን በሚፈልጉት መንገድ መሆን አለበት። 
በተለይ ሀገር በቀል የሆነ አጀንዳ በትክክል በመቅረጽ 
እንቅስቃሴና ግንኙነት ሊኖር ይገባል።  እርሰ በርስ 
የኢኮኖሚ ትስስር ላይ ትኩረት ማድረግ ከተቻለ እንደ 
አህጉር ይመጣል ሲሉም ተናግረዋል።

የኢኮኖሚ ትስስርን ለማጠናከር ጠንካራ አጀንዳ 

በትክክል መቀረጽ አለበት ያሉት ምክትል ርዕሰ 
አካዳሚው፤ በጋራ በመስራት በጋራ ማደግ ይቻላል። 
አንደ ሀገር የሚቀረጸው አጀንዳ በሌሎች ውድቀት ላይ 
የተመሰረተ መሆን የለበትም፤ ከዛ ይልቅ ሀገር በቀል 
የኢኮኖሚ እድገትን  በማሳደግ እርስ በእርስ መደጋገፍ 
የሚቻልበትን  እድል መፍጠር አስፈላጊ ነው ብለዋል። 

የሕዝብ ለሕዝብ ትስስርን ማጠናከር፣ ያላቸውን በቂ 
ሀብት በሙስና፣ በብልሹ አሰራርና በጦርነት ከመጨረስ 
ይልቅ ወደ ልማት በመቀየር ለውጥ  ማምጣት እንደሚቻል 
ገልጸዋል። በአፍሪካ ህብረት ስር ያሉ የሰላም፣ የደህንነትና 
የኢኮኖሚ ተቋማትን በማጠናከር በሂደት ወደ አንድ 
አስተሳሰብ መምጣት አስፈላጊ ነው።  ቀጣዩ የአፍሪካ  
እድል ብሩህ የሚሆነው ሁሉም የአፍሪካ ሀገራት የአጭር 
ጊዜ ጥቅምን ወደ ጎን በመተው ዘላቂ ጥቅም ላይ ትኩረት 
አድርገው መሄድ ሲችሉ ነው ብለዋል።

    እንደ ምክትል ርዕሰ አካዳሚው ገለጻ፤ ጥሪትን 
ለእድገት ዓላማ በመጠቀም ከድህነት መውጣትና ከውጭ 
ጫናና ጣልቃ ገብነት  መላቀቅ ይቻላል። እንዲሁም 
ከእርዳታ ጋር ተያይዘው የሚመጡ ተጽዕኖዎች እየቀነሱ 
እንዲመጡ ያደርጋል። የውስጥ መረጋጋትን መፍጠር 
ይቻላል። አፍሪካውያን  የመጀመሪያ አጀንዳቸው 
የኢኮኖሚ ትስስር በማድረግ የውስጥ አቅምን የማበልጸግ 
ስራ መስራት ሊሆን ይገባል።  

    ኢትዮጵያ ከኬንያና ከጀቡቲ ጋር  የመንገድ 
ትስስር አላት ያሉት ምክትል ርዕሰ አካዳሚው፤ ይህን 
በማስፋት ወንድማማችነትን ማሳደግ እንደሚጠቅምም 
ገልጸዋል። ኢትዮጵያ የኤሌክትሪክ ሃይል ፍላጎት ወደ 
አላቸው የአፍሪካ ሀገራት በመላክ ግንኙነቶችን ማጠናከር 
እንደሚቻልም አስገንዝበው ይህም እየተሰራ መሆኑን 
ጠቁመዋል።

«አፍሪካውያን የዓለም ነባራዊ...

የሚፈታበት ሁኔታ ላይ የኢትዮጵያን እገዛም ጠይቀዋል።
በኢትዮጵያ የአርጀንቲና አምባሳደር ጉስታቮ ግሪፖ 

በበኩላቸው፤ የኢትዮጵያ እና አርጀንቲና ምክር ቤቶች 
በአገራቱ መካከል የሕዝብ ለሕዝብ ግንኙነት እንዲጠናከርና 
መልካም ግንኙነት እንዲሰፍን ትኩረት አድርገው 
እንደሚሰሩ ተናግረዋል።

አርጀንቲና ለአፍሪካ በተለይም ለኢትዮጵያ ልዩ 
ትኩረት ትሰጣለች ብለዋል። የግብርናውን ዘርፍ ለማሻሻል 
አርጀንቲና በዘርፉ ድጋፍ ታደርጋለች። 

የኢትዮጵያ አየር መንገድ በየዕለቱ ወደ አርጀንቲና በረራ 
እንዳለው የጠቆሙት አምባሳደሩ፤ ለአገራቱ የቱሪዝም ዘርፉ 
እድገት ጉልህ አስተዋጽኦ እንዳለው ተናግረዋል። ኢትዮጵያ 
የሚጎበኙ ታሪካዊ ተፈጥሯዊ ቅርሶች ባለቤት መሆኗን 
ጠቁመው፤ አርጀንቲና በቱሪዝም ዘርፉ ያላትን ተሞክሮ 
ለኢትዮጵያ እንደምታጋራም ቃል ገብተዋል። 

በሁለቱ አገራት መካከል ያለውን ግንኙነት የበለጠ 
እንዲጠናከር የኢትዮጵያም ፍላጎት መሆኑን በሕዝብ 
ተወካዮች ምክር ቤት የውጭ ግንኙነት እና የሰላም ጉዳዮች 
ቋሚ ኮሚቴ ምክትል ሰብሳቢ ዶክተር ማህዲ ወዚር 
ተናግረዋል። 

ኢትዮጵያ በኢኮኖሚ፣ በማሕበራዊ እና በሌሎቹም 
መስኮች ከአርጀንቲና ጋር በትብብር ለመስራት ፍላጎት 
እንዳለም ነው የገለጹት። 

ኢትዮጵያ እና አርጀንቲና የሕዝቦቻቸውን ፍላጎት እና 
ጥቅም መሰረት ባደረገ መልኩ በዓለም አቀፍ መድረኮች 
ተደጋግፈው በጋራ ይሰራሉም ብለዋል። ማንኛውም 

ነገር በዓለም አቀፍ መድረክ በውይይትና በስምምነት 
እንደሚፈታም ነው የገለጹት።   

ሁለቱም አገራት የሕዝቦቻቸውን ፍላጎት መሰረት 
ባደረገ መልኩ የጋራ ጥቅማቸውን ለማስከበር የበኩላቸውን 
ሚና መጫወት እንዳለባቸው ጠቁመዋል። ኢትዮጵያ 
እና እርጀንቲና  በዓለም አቀፍ መድረኮች ላይ በመደጋገፍ 
እንደሚሰሩም ነው የገለጹት። 

ዶክተር ማህዲ በሰሜን ኢትዮጵያ ባለፉት ዓመታት 
የነበረው ግጭት በአፍሪካ ሕብረት አማካኝነት በሰላም 
መቋጨቱንም አንስተዋል። የነበረው ሁኔታ መቀየሩን 
እና በአሁኑ ወቅት በኢትዮጵያ የሰፈነው ሰላም ለልማትና 
ለዕድገት እንቅስቃሴ ምቹ መሆኑን አብራርተውላቸዋል።  

በተለይ በኢንቨስትመንት ዘርፉ በኢትዮጵያ በርካታ 
መስህቦች አሉ፣ በኢንቨስትመንት ዘርፎች ያለው ሁኔታ 
ሳቢና ማራኪ የሆነ የኢንቨስትመንት ፖሊሲውም 
የውጭ ባለሀብትን የሚያበረታታ ነው ሲሉም ነው  
የገለጹት። 

በማዕድን፣ በኢነርጂ፣ በግብርና እና በተለያዩ 
አማራጮች ላይ የአርጀንቲና ባለሀብቶች በኢትዮጵያ 
በኢንቨስትመንት እንዲሰማሩና ባለው ዕድል በመጠቀም 
በጋራ የኢትዮጵያን ዕድገት በመደገፍ ራሳቸው 
እንዲጠቀሙም ጥሪ አቅርበዋል። የምክር ቤቱ አባላትም 
በአርጀንቲና ተገኝተው የምክር ቤቱን ተሞክሮ እንዲካፈሉ 
እንደጋበዟቸውም ገልጸዋል።    

 በጋራ መኖሪያ ቤቶች መሠረተ ልማቶችን ለማሟላት ምን ታስቧል? 

ከአ.አ ከተማ አስተዳደር  ቤቶች ልማት ኮርፖሬሽን ጋር 
በመተባበር በየ15 ቀኑ  የሚታተም

የአዲስ አበባ ከተማ ነዋሪዎችን በእጅጉ 
ከሚገዳደራቸው ዐበይት ችግሮች መካከል የመኖሪያ 
ቤት እጥረት አንዱ ነው። የከተማ አስተዳደሩም 
ይህን የኅብረተሰቡን የመኖሪያ ቤት ጥያቄ በዘላቂነት 
ለመፍታትና ችግሩን ለመቅረፍ እንዲሁም የሕዝብ 
ተጠቃሚነትን ለማረጋገጥ ከዘረጋቸው ሜጋ የልማት 
ፕሮጀክቶች አንዱ የጋራ መኖሪያ ቤቶችን በተለያዩ የቤት 
ልማት ፕሮግራሞች አካቶ በመሥራት ቤቶቹን ለችግሩ 
ገፈት ቀማሾች ማስተላለፍ ከጀመረ ድፍን 18 ዓመታት 
ተቆጥሯል።

ላለፉት 18 ዓመታትም በተለያዩ የቤት ልማት 
ፕሮግራሞች ማለትም በ40/60 መካከለኛ ገቢ 
ላላቸው፣ በ20/80 ዝቅተኛ ገቢ ላላቸው እና በ10/90 
በጣም ዝቅተኛ ገቢ ላላቸው የህብረተሰብ ክፍሎች 
ከፍተኛ የመንግሥት ድጎማ ተደርጎበት ከ345 ሺ በላይ 
የጋራ መኖሪያ ቤቶች ተገንብተው ለቤት እድለኞች 
ተላልፈዋል። ይሁን እንጂ ለቤት እድለኛው የተላለፉ 
የጋራ መኖሪያ ቤቶች በተቀመጠላቸው መስፈርት 
መሰረት መሠረተ ልማት ባለመሟላቱ ምክንያት ነዋሪዎች 
ለዘርፈ ብዙ ችግሮች ሲጋለጡ ይስተዋላል። ከዚህ አኳያ 
በጋራ መኖሪያ ቤቶች መሰረተ ልማቶችን ከማሟላት 
አንጻር እየተከናወኑ ያሉ ሥራዎችን በሚመለከት የአዲስ 
አበባ ከተማ አስተዳደር ቤቶች ልማት ኮርፖሬሽን 
ምክትል ዋና ዳይሬክተር ኢንጅነር ቶማስ ደበሌ 
የሰጡንን ማብራሪያ እንደሚከተለው አቅርበናል። 

እንደእርሳቸው ገለጻ፤ ኅብረተሰቡ ካለበት የቤት 
ችግርና የባንክ እዳ አንጻር ባለው ውስን ፋይናንስ እጣ 
የወጣባቸውን የጋራ መኖሪያ ቤቶች የጋራ መገልገያና 
መሠረታዊ መሠረተ ልማቶችን በማጠናቀቅ የቤት 
እድለኛው ወደ ቤቱ ገብቶ ለመኖር በሚያስችል ደረጃ 
ላይ በማድረስ ቤቶቹን የማስተላለፍ ሥራ ሲከናወን 
ቆይቷል። ሆኖም “የተላለፉ የጋራ መኖሪያ ቤቶች 
በተቀመጠላቸው መስፈርት መሰረት መሠረተ ልማት 

ኢንጂነር ቶማስ ደበሌ፤

ተሟልቷል ወይ?” ቢባል አልተሟላም። “ምክንያቱም 
በተቀመጠው መስፈርት መሰረት በእጣ የተላለፉ የጋራ 
መኖሪያ ቤቶች ላይ መሠረተ ልማቶች ይሟሉ” ቢባል 
“ለማሟላት ከፍተኛ ፋይናንስ ስለሚጠይቅ ሌሎች የቤት 
ልማት ፕሮግራሞች ይቆማሉ” ማለት ነው። 

ስለዚህ ባለው ውስን ፋይናንስ ሰው ወደ ቤቱ 
ገብቶ ሊኖር የሚያስችለውን መሰረተ ልማቶች ቅድሚያ 
ሰጥቶ ለመሥራት የሚያስችል ሥርዓት ተዘርግቷል። 
በዚህ የአሠራር ሥርዓት መሰረት ጊዜያዊ መፍትሄዎች 
ተሰጥቶ የቤት እድለኞች ወደ ቤታቸው ገብተው 
እንዲኖሩ ተደርጓል። ለአብነት በመስፈርቱ መሰረት 
ቤት ለቤት ውሃ የማስገባት ሥራ በአብዛኛው ሳይት 
ላይ አልተከናወነም። ነገር ግን ውሃ በሮቶ (በውሃ 
ማጠራቀሚያ ታንከር) ጭምር እንደቦኖ በመትከል 
በጋራ ውሃ እንዲጠቀሙ ተደርጓል። ሌላው በመስፈርቱ 
መሰረት የኤሌክትሪክ አገልግሎት ባይቀርብም በጨለማ 
ቤት እንዳይኖሩ በአንድም በሌላ መንገድ የመብራት 
አገልግሎት እንዲያገኙ ተደርጓል። ይህም ሰው ወደ ቤት 

ገብቶ እንዲኖር አስችሎታል። ነገር ግን ዘላቂ መፍትሄ 
አይደለም። በዘላቂነት የሚያስፈልገውን መሰረተ ልማት 
በተቀመጠው መስፈርት ልክ የማሟላት ሥራው ጎን ለጎን 
እየተሠራ ነው።

በመሆኑም በጋራ መኖሪያ ቤቶች መሠረተ ልማት 
ከማሟላት አኳያ እንደ ቤቶች ልማት ኮርፖሬሽን 
ማጠናቀቅ ያለበት ቀሪ ሥራ አለ። ሌላው ደግሞ 
ኮርፖሬሽኑ ከመሰረተ ልማት አቅራቢ ተቋማት ጋር 
በቅንጅት የሚያከናውናቸው ሥራዎች አሉ። ከዚህ 
አኳያ  በጋራ መኖሪያ ቤቶች በዋናነት የመብራትና የውሃ 
አቅርቦት ክፍተት አለ። ውሃ በእያንዳንዱ ቤት ለማቅረብ 
የውሃ መሰረተ ልማት የሚያቀርበው የውሃና ፍሳሽ 
ተቋም ከኮርፖሬሽኑ ሮቶ (የውሃ ማጠራቀሚያ ታንከር) 
እና ፓምፕ ይፈልጋል። ከነዚህ መካከል ሮቶ በሁሉም 
ህንፃዎች ተሟልቷል። ነገር ግን ፓምፕ አልተሟላም። 
ፓምፕ ደግሞ ከውጭ በከፍተኛ የውጭ ምንዛሪ 
ነው የሚገባው። ስለዚህ ከፍተኛ ወጪ ይጠይቃል። 
ሌላው ፓምፕ ከውጭ ለማስገባት ከደረጃ፣ ከዋጋ እና 
ከጥራት አንጻር ከዚህ በፊት ሲመራበት የነበረው አካሄድ 
ከፍተኛ ጥያቄ ይነሳበት ነበር። ስለዚህ ድጋሚ እንዲጠና 
ተደርጎ ወደ ግዥ ተገብቷል። ከአንድ ሺ 300 በላይ 
ፓምፖች የሚያስፈልግ ሲሆን፤ ፓምፖቹ ተገዝተው 
እንደመጡ የውሃ መስመሩ ስለተዘረጋ ቀጥታ ውሃ 
በየቤቱ እንዲደርስ ከመስመሩ ጋር የማገናኘት ሥራ ነው 
የሚከናወነው።   

ሌላው በጋራ መኖሪያ ቤቶች ማኅበረሰቡ ያለ 
መብራት በጨለማ ቤት ቁጭ እንዳይል መብራት 
በጊዜያዊነት በየቤቱ ገብቷል። ነገር ግን አንድ ቤት 
ማግኘት ካለበት መስፈርት (standard) አኳያ ይቀራል። 
በቀጣይ መስፈርቱን ጠብቆ የመብራት አገልግሎት 
በየቤቱ መግባት አለበት። ለዚህ ደግሞ የመብራት 
መሰረተ ልማት እንዲሟላ እንደቤቶች ልማት ኮርፖሬሽን 
ለኤሌክትሪክ አገልግሎት አቅራቢው ተቋም መክፈል 

የሚጠበቅበትን ፋይናንስ እየከፈለ ነው። ነገር ግን ይህን 
መሰረተ ልማት ለማሟላት በሀገር ውስጥ ከሚገኙ ባሻገር 
ከውጭ የሚገቡ ከፍተኛ ግብዓቶች ያስፈልጋል። ይህ 
ደግሞ የውጭ ምንዛሪ ይፈልጋል። ስለዚህ የኤሌክትሪክ 
አገልግሎት ትኩረት አድርጎ እንዲሠራ መግባባት ላይ 
ተደርሷል። እነርሱም ትኩረት ሰጥተው እየሠሩ ይገኛሉ። 

ከዚህ ባሻገር ከሁለት ዓመት በፊት የሊፍት ወይም 
የአሳንሰር ገጠማ ሥራ እንዲያከናውኑ ለተቋራጮች 
ኮንትራት ተሰጥቷል። በጥቅሉ ከሁለት ሺ 500  በላይ 
ሊፍትያስፈልጋል። ነገር ግን ሊፍቱ ከውጭ ስለሚገባ 
ከፍተኛ ወጪ ይጠይቃል። ሆኖም ባለው ውስን 
የፋይናንስ አቅም አንድ ሺ 300 ሊፍቶችን ከውጭ 
ለማስገባት ውል ተፈጽሞ ባለፉት ሁለት ዓመታት የገቡ 
ሊፍቶች አሉ። በዚህም በየኮንዶሚኒየም ሳይቶች በተለይ 
በ40/60 የጋራ መኖሪያ ቤቶች በአብዛኛው ሊፍት 
የመግጠሙ ሥራ እየተከናወነ ነው። በቀጣይ ሊፍቱ 
ወደ ሥራ እንዲገባና አገልግሎት እንዲሰጥ በመስፈርቱ 
መሰረት የኤሌክትሪክ አገልግሎት መሟላት አለበት። 
ስለዚህ መሰረተ ልማት አቅራቢ ተቋማት አንዱ አንዱን 
እየጠበቀ ሥራዎች እንዳይጓተቱ በተቻለ መጠን በአንድ 
ፓኬጅ ሥራው ሊመራ የሚችልበት የአሠራር ማዕቀፍ 
ተዘርግቷል። በዚህም መሰረተ ልማቶችን የማጣጣም 
ሥራ እየተሠራ ነው።  

በአጠቃላይ ሌሎች ችግሮች እንደተጠበቁ ሆኖ 
ሁሌም ለቤት ልማቱ ትልቁ ፈተና የፋይናንስ ጉዳይ 
ነው። በተለይ በሀገሪቱ በሰሜኑ ክፍል ሲካሄድ ከነበረው 
ጦርነት ጋር ተያይዞ ከፍተኛ የበጀት እጥረት አለ። 
ሆኖም አሁን ላይ የሰላም አየር በመንፈሱ ኢኮኖሚው 
እየተነቃቃ ነው። ስለዚህ ባለው ውስን ፋይናንስ 
በጋራ መኖሪያ ቤቶች መሰረተ ልማቶችን ለማሟላት 
ከሚመለከታቸው መሰረተ ልማት አቅራቢ ተቋማት እና 
ባለድርሻ አካላት ጋር በቅንጅት እየተሠራ እንደሚገኝ 
ኢንጂነር ቶማስ ተናግረዋል።

‹‹የኢትዮጵያን 
ኃያልነት የሚያጎላ 
ሥራ ላይ ማተኮር 

አለብን››
- አምባሳደር ተፈራ ሻወል



የዘመን እንግዳ 
       አዲስ ዘመን  ቅዳሜ የካቲት 11 ቀን 2015 ዓ.ምገጽ 6

ወቅታዊ እና ቃለ ምልልሶች

ክፍለዮሐንስ አንበርብር

‹‹የኢትዮጵያን ኃያልነት የሚያጎላ ሥራ ላይ ማተኮር አለብን››

ፎ
ቶ

፡ 
ገባ

ቦ 
ገብ

ሬ

የአፍሪካ ኅብረት መቋቋምን ከወጣትነት ጀምሮ 
ሲከታተሉት አድገዋል። አፍሪካ አንድነት ድርጅት ቻርተር 
ሲፈራረሙ በአካል ቆመው ታዝበዋል። ደቡብ አፍሪካ 
ደርባን ከተማ ደግሞ የአፍሪካ አንድነት ድርጅት ሲመሠረት 
በአካል ተገኝተው ታዛቢ ነበሩ። በወጣትነት ዘመናቸው 
በጋዜጠኝነት አገልግለዋል። በአጼ ኃይለሥላሴ ዘመን 
በብስራተ ወንጌል የራዲዮ ስርጭት ሲጀመር በአማርኛ 
አስተዋዋቂነት ተቀጥረው ሠርተዋል። በትርፍ ጊዜ ሲሠሩ 
የነበረውን ሥራ ወደ ሙሉ ጊዜ ቀየሩት። የእንግሊዝኛ 
ክፍልም ማኔጂንግ ኤዲተር ሆነው አገልግለዋል። 

የደቡብ አፍሪካ የአፓርታይድ ሥርዓት ሲገረሰስ 
ነበሩ፤ አለፍ ሲልም በተባበሩት መንግሥታት ድርጅት 
በኩል ታዛቢ ሆነው ወደ ደቡብ አፍሪካ አቅንተዋል። 
‹‹እኔ የአፓርታይድ ሥርዓት ሲገረሰስ ነበርኩ፤ ከዚያም 
ኒልሰን ማንዴላን በማስመረጤ ትልቅ ደስታ ይሰማኛል›› 
ይላሉ ያለፉበትን የዲፕሎማትነት የስኬት ዘመናት 
በጥቂቱ ‹ዓባይን በማንኪያ› ዓይነት ጨዋታ  በቁምነር 
ሲያስታውሱት።

የተወለዱት በአዲስ አበባ በቅርብ ርቀት 
መናገሻ በርፈታ የሚሰኝ ሰፈር ነው። አንደኛ ደረጃ 
ትምህርታቸውን ሆለታ የመጀመሪያ ደረጃ ትምህርት 
ቤት፤ ሁለተኛ ደረጃ ትምህርታቸውን ደግሞ ደብረብርሃን 
ኃይለማርያም ማሞ ትምህርት ቤት ቀስመዋል። በአዲስ 
አበባ ዩኒቨርሲቲ ደግሞ ሶሾሎጂ ተምረዋል። ጀርመን አገር 
የመሄድ ዕድል አግኝተው ስለነበር የሚዲያን ሕግ ቀሰሙ። 
እንግሊዝ አገር ከሚገኘው ሼፊልድ ደግሞ በጋዜጠኝነት 
ዲፕሎማ አግኝተዋል። ቢቢሲ እና ሮይተርስ ደግሞ 
የልምድ ስልጠና ወስደዋል። በአሁኑ ወቅት 80 ዓመት 
ደፍነዋል፤ ግን ከሙያቸው አልተናጠቡም።  ከግማሽ 
ክፍለ ዘመን በላይ አገራቸውን ወክለው በተለያዩ የዓለም 
ክፍሎች በመንቀሳቀስ የዜግነት ድርሻቸውን ተወጥተዋል- 
አምባሳደር ተፈራ ሻወል።  

አዲስ ዘመን፡-ወደ አምባሳደርነት የገቡበትን 
ሂደት ያስታውሳሉ?

አምባሳደር ሻወል፡- የኢትዮጵያ አውሮፕላን 
በፍራክፈርት ላይ በሻዕቢያ ተመትቶ ነበር። በዚያን 
ወቅት ሚዲያዎች ሁሉ በጣም ተቀባበሉት። በተለይም 
ኢትዮጵያን ለማጉደፍ ሲሞክሩ ፈረንጆች ዝቅተኝነታቸው 
ይታወቅባቸዋል። ትንሽ ችግር ካገኙ  የበታች መሆናቸው 
እስከሚታወቅባቸው ድረስ የሚያሳብቁት በጣም 
በመቀባበል ነበር። በወቅቱ የነበሩት የውጭ ጉዳይ 
ሚኒስትር ከተማ ይፍሩ ‹ወደ ጀርመን ቦን ከተማ ሄደህ 
የግርማዊነታቸው ኤምባሲ ሁለተኛ ጸሐፊ እንዲሁም 
የፕሬስ ክፍል ኃላፊ ሆነህ ሥራ› ባሉኝ መሠረት ወደዚያ 
አቀናሁ። በፕሬስ ክፍል ኃላፊነት እየሠራሁ ወደ ሱዳን 
ካርቱም ተዘዋወርኩ። በዚህም አንደኛ ጸሐፊ እና ፖለቲካ 
ባለሙያ ሆንኩ። በሂደት መንግሥት ለውጥ መጥቶ 
የደርግ ሥርዓት ተተካ። በወቅቱ የሶሻሊዝምን አብዮት 
የምቀበል ቢሆንም ግን ጭልጥ ያለ የኮሚኒዝምን ሥርዓት 
ስለማልቀበል በወቅቱ ከነበሩት ኃይሎች ጋር ግጭት 
ተፈጠረ፤ ሦስት ዓመትም ታሰርኩ። 

ከሦስት ዓመት እስር በኋላ ጓድ መንግሥቱ 
ኃይለማርያም ጠርተውኝ ‹ተሳስተናል፤ ምሁራንን 
ማሰርና ማሰቃየት አልነበረብንም፤ በምን ልካስህ› ብለው 
ጠየቁኝ። እኔም በይቅርታቸው ተገርሜ፤ ሲሆን እኔ ነኝ 
ይቅርታ መጠየቅ የነበረብኝ አልኳቸው። በመቀጠል የእኔ 
ህልምና ርዕዮተ-ዓለም አገሬንና ሕዝቤን ማገልገል ነው። 
የእኔ ህልም የኢትዮጵያ ዕድገት ነው አልኩኝ። በዚህ 
ተስማማን።

አዲስ ዘመን፡- ከስምምነቱ በኋላ ወደየት 
አመሩ?

አምባሳደር ሻወል፡-እንደገና ወደ ውጭ ጉዳይ 
ሚኒስቴር ተመልሼ የፕሬስ መምሪያ ኃላፊ ሆንኩኝ። እዚህ 
እየሠራሁ የቀይ መስቀል በበጎ አድራጎት ብዙ እርዳታም 
ማሰባሰብ ቻልኩ። ቀይ መስቀልንም ተቀላቀልሁ። ይህ 

አምባሳደር ተፈራ ሻወል

እንደ ትልቅ ነገር ተቆጥሮ ወደ ውጭ ሄደህ በጀርመን፣ 
ቼኮዝላቪያ፣ በምሥራቅ ጀርመን አምባሳደር ሁን 
ተባልኩ። በመጀመሪያ ሚኒስትር ካውንስለር በኋላ ደግሞ 
አምባሳደር ሆንኩኝ። በእርግጥ እኔ የትም ቢያደርጉኝ 
አገሬን ለማገልገል ዝግጁ ነኝ። ጀርመን እያለሁ ሌላ ለውጥ 
መጣ።  ከዚያ ወደ ቼኮዝላቪያ ዞሬ ፖላንድ፤ ሃንጋሪ፣ 
እያለገልኩ እያለሁ ሕወሓት በትረ ስልጣኑን ተቆጣጠረ። 
በዚህም በውጭ የነበሩ አምባሳደሮችንና ንክኪ ያላቸውን 
በሙሉ አነሷቸው። እኔም ልጆቼን ይዤ ወደ አገሬ 
መጣሁ። 

አዲስ ዘመን፡- ወደ አገርዎ ሲመጡ ምን 
አጋጠምዎ?

አምባሳደር ተፈራ፡- እኔ አገሬን በጣም እወዳለሁ። 
አገሬን ለማገልገል ነበር የሄድኩት፤ የተመለስኩትም ወደ 
አገሬ ነው። በወቅቱ የውጭ ጉዳይ ሚኒስትር የነበሩትም 
ከዚህ በላይ ጀግንነትና አርበኝነት የለም፤ በዚያው 
ልትጠፉ ነው ሲባል ነበር አሉኝ። ‹‹እኔ አገሬን ለወያኔ ትቼ 
አልጠፋም›› አልኳቸውና ትንሽ እንደመገረም አሉ። ትንሽ 
ቆይተውም ‹አግዘን› የሚል ጥያቄ አቀረቡልኝ። ከዚያም 
ቀድሞ ስሠራበት በነበረው ውጭ ጉዳይ ሚኒስቴር ፕሬስ 
መምሪያ እንደ ኃላፊ ሆኜ መሥራት ጀመርኩ።

የኤርትራን መገንጠል  አስመልክቶ ውይይት ነበር። 
ይህ ነገር ወደ ጦርነት ያመራል፤ በሠላም እንፍታው፤ 
በኮንፌዴሬሽን ይታይ ስላቸው ሃሳቤን ብዙም 
አልተቀበሉትም። በዚህን ጊዜ ያለጡረታ ከውጭ ጉዳይ 
ሚኒስቴር አስወጡኝ። በዚህ ሁኔታ ሳለሁ ጀርመን ስሠራ 
ያውቁኝ ስለነበረም ከጀርመን የልማት ተራድኦ ድርጅት 
ደወሉልኝ። የፕሮጀክት ሥራ ሰጡኝ፤ እናም ትግራይ ሄጄ 
ከኤርትራ የተፈናቀሉትን እንዴት ማስፈር እንደሚቻል 
ማስተባበር ጀምሬ ፕሮጀከቱን አጠናቀቅሁ። 

በነገራችን ላይ ልጅ ሆነን ከኮፊ አናን ጋር እንተዋወቅ 
ነበር። ወጣት ሆኖ በአፍሪካ ኅብረት ይሠራ ነበር። 
በአጋጣሚ ተገናኝተን ምን እየሠራህ ነው ብሎ ጠየቀኝ። 
አማካሪ ነኝ ብዬ ነገርኩት። ከዚያ ምዕራብ አፍሪካ ዩኒሴፍ 

አማካሪ ሆነህ ሥራ አለኝ፤ ሠራሁ። ወደ አንጎላም ሄጄ 
ዩኒሴፍ አማካሪ ሆኜ ሠራሁ። ጥናቶችም ሠርቼ ተቀባይነት 
አገኘ። ጥናቱን ያዩት አንድ ጃፓናዊ እኔ ዘንድ ሥራ ብለው 
ጠየቁኝ። እኔም በዚህ ጊዜ የተባበሩት መንግሥታት 
ድርጅት የመሥራት ዕድል አገኘሁ። እንግዲህ ቀይ 
መስቀል፤ ውጭ ጉዳይ ሚኒስትርና ሌሎች ቦታዎች 
መሥራቴ ተፈላጊ አደረገኝ። ዳሩ ግን ጃፓናዊው ወደ 
አገራቸው ሲመለሱ እኔም ወደ አዲስ አበባ ተመለስኩ። 
በመቀጠል በተባበሩት መንግሥታት ድርጅት የሰብዓዊ 
እርዳታ ቢሮ ኃላፊ ሆኜ መሥራት ጀመርኩ። በተባረርኩት 
ኢህአዴግ መንግሥት ተመልሼ የሹመት ደብዳቤዬን 
ለውጭ ጉዳይ ሚኒስትር አቶ ስዩም መስፍን ሰጠሁ።

በኢትዮ-ኤርትራ ጦርነት ወቅትም ከተለያዩ አካላት 
ሰብዓዊ ድጋፍ እንዲደረግ ብዙ ሠርቻለሁ። ሌሎች 
የቀድሞ አምባሳደሮችም ነበሩ። እኛ ዓማላችን አገራችንን 
ማገልገል ነው።  በመጨረሻ በዚህ ሥራዬ ወደ ካሜሩን፣ 
ምዕራብ አፍሪካ እና ሌሎች አገራትም አቀናሁ። በጀኔቫ 
ደግሞ የሰብዓዊ መብት ኮሚሽነር ከፍተኛ አማካሪ ሆኜ 
ተቀጠርኩ። በመጨረሻ ደግሞ ባግዳድ ችግር ተፈጠረ። 
በዚህ ጊዜ ኮፊ አናንን አገኘሁ። ‹አሁን ወደየት ነህ› ብለው 
ሲጠይቁኝ ወደ አገሬ ነው፤ ጡረታዬም እየደረሰ ነው 
አልኳቸው። ግን ኮፊ አናን እኔ ጡረታ ሳልወጣ አትወጣም 
አሉኝ። በኢራቅ ባግዳድ የተባበሩት መንግሥታት ድርጅት 
የስትራቴጂክ ፕላኒንግ ዳይሬክተር ሆኜ ተመደብኩ። 
ሳዳም ሁሴን ሲታሰር ገባሁ፤ ሲሰቀል ወጣሁ። የፍርድ 
ሂደቱን ሁሉ ስከታተል ነበር። በመጨረሻም ከተባበሩት 
መንግሥታት ድርጅት በ62 ዓመቴ ጡረታዬን ተቀብዬ 
ወጣሁ። ከጡረታ በኋላ የኢህአዴግ መንግሥት የምሥራቅ 
አፍሪካ የሠላም ጥበቃ ኃይል በናይሮቢ ላይ ስለተቋቋመ 
የዚያ ዳይሬክተር ሁን አሉኝ። እኔም ተስማማሁ፤ ሦስት 
ዓመት ሠርቼ መጣሁ። ከናይሮቢ ስመለስ ደግሞ አፍሪካ 
ህብረት ካርቱም ሄደህ ሰብዓዊ እርዳታ የብሉ ናይል እና 
ኮርዱፋን  ስቴት ተወካይ ሆነህ ሥራ ተባልኩኝ፤ ሁለት 
ዓመትም ሠራሁኝ። ከዚያ ወደ ኢትዮጵያ ተመልሼ ከእነ 

አምባሳደር ተቀዳ ዓለሙ እና ሌሎች አምባሳደሮች  ጋር 
በመሆን የትብብር፣ ምክክርና ጥናትና ማዕከል መሠረትን፤ 
አሁንም የቦርድ አባል ነኝ።

አዲስ ዘመን፡- ልጅዎ አምባሳደር ሄኖክ 
ተፈራ በአምባሳደርነት ኢትዮጵያን አገልግለዋል። 
የእርስዎ ተፅዕኖ ይኖር ይሆን? 

አምባሳደር ተፈራ፡- ተፅዕኖ ሊኖር ይችላል። እኔ 
የምሠራቸው ሥራዎችን እየተመለከተ ስላደገ ምናልባት 
የራሱ ግምት ወስዶ ይሆናል። ከሦስቱ ልጆቼ አንዱ 
የሆነው ልጄ ሄኖክ አገሩን ባለፉት አራት ዓመታት 
በአምባሳደርነት አገልግሏል። ከአሁን በኋላ መንግሥት 
ወደየት እንደሚመድበው አላውቅም። ሄኖክ በዓለም 
አቀፍ ግንኙነት፤ በኢኮኖሚክስ እና በሕግ ምሩቅ ነው። 
ፕሮግራም ኢንጅነሪንግ ተምሯል። እነዚህ ተደማምረው 
ለጥሩ ውጤት አብቅቶታል። ልጆቼን በአጠቃላይ በጥሩ 
ሁኔታ እንዲማሩ ነው ያደረኩት። በአጠቃላይ አገራቸውን 
በጽኑ ፍቅር ማገልገል እንዳለባቸው ነው ያስተማርኩት 
እና ያሳደኩት። 

አዲስ ዘመን፡-በኢትዮጵያ የሥርዓት ለውጦች 
መካከል እርስዎ ወዲህ ወዲያ ሲዘዋወሩና 
ሲያገለግሉ አልተቸገሩም?

አምባሳደር ተፈራ፡- የእኔ ትልቁ ምስል አገሬን 
ማገልገል ነው። ከፖለቲካ ርዕዮተ ዓለም መለዋወጥ ጋር 
ሳይሆን የእኔ ጉዳይ ኢትዮጵያ በዓለም መድረክ ጥቅሟ 
እንዴት ይከበራል ብዬ ነው የምጨነቀው። በእርግጥ 
እስር ቤት ቀምሻለሁ፤ ችግር ደርሶብኛል። ልጆቼን ይዤ 
በየአገሩ ስዞር ነበር። ብዙ ፈተና ነው ያሳለፍኩት። ግን 
ለአገሬ፤ ለቤተሰቤ፣ ለወገኔ ያለኝ ፍቅር ጥልቅ ስለሆነ 
ብዙ ነገሮችን ማለፍ ችያለሁ። ለዚህ የፈጣሪም እርዳታ 
ታክሎበት ነው። ብዙ ፈተናዎችን ባለፍን ቁጥር ጠንካራ 
እንሆናለን። እኔ ፈተናዎችን ወደ መልካም አጋጣሚ 
መቀየር እንጂ በአገሬ ጉዳይ ቅያሜን አላውቅም። ከአገሬ 
ወደየት እሄዳለሁ፤ ለማንስ እተዋታለሁ፤ ምንስ መሄጃ 
አለኝ?

ብቸኛ የአፍሪካ የፅሁፍ 
ቋንቋ ያላት ሀገር ኢትዮጵያ 

ናት። የመጀመሪያው 
የአፍሪካ ቻርተር የተፃፈው 
በአማርኛ ነው። መንግስታት 

ፊርማቸው ያረፈበት 
በአማርኛ በተጻፈው ላይ 

ነው

የዘመን እንግዳ 
ወቅታዊ እና ቃለ ምልልሶች

በእኛ አገር ትልቁ ችግር የአገረ መንግሥት ባህላችን 
ያለፈውን እያወገዝን የመጣውን ማንገስ ነው። ይህ 
አገራችንን እየጎዳት ነው። መሆን ያለበት ያለፈውን 
ሥርዓት ከፖለቲካው ሥርዓትም ይህን በኢኮኖሚው 
መሠረት የያዙና መልካም የምንላቸውን ጠንካራ ጎኖችን 
በመውሰድ ወደ ተሻለ ደረጃ ማሳደግ ነው። ደካማ ጎኖችን 
ደግሞ በጠንካራ መንገድ መተካት ነው። ትልቁ ምስል 
መሆን ያለበት ግለሰቦች ሳይሆን አገርን ማዕከል ያደረገ 
ሥራ መሥራት ነው። የእኔ እምነት አገሬን ማስቀደም 
ነው። ለዚህም ስል በሥርዓት መለዋወጦች ውስጥ 
በርካታ ፈተናዎች ቢደርሱብኝም እኔ ለአገሬ ስል ነገሮችን 
እረሳለሁ፤ ወደመልካም ሁኔታም እቀይራቸው ነበር። 
በተቻለ መጠን ነገሮችን በመወያየትና አስተዋይነት ማለፍ 
ነው የሚጠቅመው።

እኔን በደርግ ጊዜ ያሳሰሩኝ ሰዎች አውቃለሁ። ከእስር 
ቤት ስወጣ ግን አቅፌ ነው የሳምኳቸው። ፍቅርና ይቅር 
መባባል ይበልጣል። በማንኛውም ጊዜ ይቅርታ ችግሮችን 
ይፈታል። ኢትዮጵያ በጣም ሰፊ እና ለምለም አገር ናት። 
አሁን ካሉት 80 ብሔሮች በተጨማሪ ሌላ 80 ብሔር 
ቢጨመር ትበቃለች። ትልቁ ጥበብ በፍቅር መምራት፤ 
በይቅርታ መተላለፍ፤ በመቻቻልና በአስተዋይነት 
መራመድ ነው። አንዱ የሌላውን መብት ካከበረ እና 
መቻቻል ካለ ነገሮች ሁሉ መፍትሄ አላቸው።

ጎጥ እየፈለጉ መናከስ በ15ኛው መቶ ክፍለ ዘመን የቀረ 
ክስተት ነው። ይህ ዘመኑና ፋሽኑ አልፎበታል። አውሮፓ 
ውስጥ ተጋጭተው! ተጋጭተው! አልፈውበታል። ምንም 
እንደማይጠቅማቸው ስላወቁ አንድነታቸውን አጠናክረው 
አሁን በዓለም ላይ ኃያላን ሆነዋል። አሁን አውሮፓውያን 
በአንድ ገንዘብ ይገበያያሉ። እኔ በተረዳሁት መጠን አሁን 
ያሉት ጠቅላይ ሚኒስትር ህልማቸው ይህ ነው። የግል 
ፍላጎታችንን ገታ አድርገን እንደ አገር በማሰብ ልናግዛቸው 
ይገባል። የጋራ ዕድገት፤ ብልጽግና እናስብ።

አዲስ ዘመን፡- በዲፕሎማት ዘመንዎ ሌሎች 
አገራትና ዲፕሎማቶች እንዴት ነበር ኢትዮጵያን 
የሚገልጿት?

አምባሳደር ተፈራ፡- ኢትዮጵያን ጥንቅቅ አድርገው 
ያውቃሉ። ታሪኳን ደጋግመው ያነበቡ አሉ። ለባህላችንና 
ማንነታችን ያላቸው ክብር በጣም ከፍተኛ ነው። ብቸኛ 

የአፍሪካ የፅሁፍ ቋንቋ ያላት ሀገር ኢትዮጵያ ናት። 
የመጀመሪያው የአፍሪካ ቻርተር የተፃፈው በአማርኛ 
ነው። መንግስታት ፊርማቸው ያረፈበት በአማርኛ 
በተጻፈው ላይ ነው፡፡ ከዚህ በዘለለ በርካታ ታሪክና ዝና 
ያላት አገር ናት። ለአገራችን ቋንቋ፣ ባህል፣ ማንነት ትልቅ 
ዋጋ ይሰጠዋል። ግን እኛ በዚህ ደረጃ ዋጋ እንሰጣለን፤ 
እናውቀዋለን ወይ ካልን ጥያቄ ውስጥ ያስገባል።

የኢትዮጵያን ቋንቋ በአውሮፓ እና አሜሪካ 
ዩኒቨርሲቲዎችና የተለያዩ አገራት ትምህርት ይሰጣል፤ 
ምርምር ይደረግበታል። እኛ ግን ችላ ብለናል። ያለንን እሴት 
ማሳደግና ማበልጸግ ይጠበቅብናል። በርካታ አውሮፓ፣ 
በሞስኮ እና ሌሎች አገራት  ዩኒቨርሲቲዎች በኢትዮጵያ 
ቋንቋዎች ላይ በሰፊው ይሠራሉ። በሃይማኖታችን፣ 
ባህላችንና ማንነታችን ልናጠፋ የምንሯሯጠው እኛ ነን።

አዲስ ዘመን፡- ባለፉት ዓመታት ኢትዮጵያን 
ሲያብጠለጥሉ የነበሩ አገራት በአሁኑ ወቅት 
የኢትዮጵያ የልብ ወዳጅ መስለው ቀርበዋል። ይህን 
በዲፕሎማሲ እይታ እንዴት ይገልጹታል?

አምባሳደር ተፈራ፡- አዲስ ነገር አይደለም። 
በሁለተኛው የዓለም ጦርነት ጊዜ ናቫል የሚባል የፈረንሳይ 
ውጭ ጉዳይ ሚኒስትር እና ሆር የሚባል የእንግሊዝ 
ሚኒስትር አንድ ላይ አብረው ሌግ ኦፍኔሽን ላይ 
ኢትዮጵያን ሲያብጠለጥሉና ሲከሱ ቆይተው ነበር። በኋላ 
ግን ኢትዮጵያ ጥብቅ አቋም ይዛ በመጓዟ እና ብሔራዊ 
ጥቅሟን ለማስደፈር ፈቃደኛ ባለመሆኗ እንዲሁም ፍትህ 
ይሰፍን ዘንድ ፋሺዝምን በመወጋቷ አሸናፊ ሆናለች። 
በዚህም ጠንካራ በመሆናችን ከአሜሪካ፣ እንግሊዝና  
ፈረንሳይ ጋር ዘመናትን የተሻገረ ወዳጅነት መመስረት 
ችለናል።

ምዕራባውያን የሚያዩት ዘላቂ ጥቅማቸውን እንጂ 
ዘላቂ ወዳጅ የላቸውም። ስለዚህ እኛ ደግሞ መማር 
ያለብን የኢትዮጵያ ዘላቂ ጥቅም ምንድን ነው ብለን 
ማሰብና ማስቀመጥ ነው። ልማት፣ ወንድማማችነት፣ 
የአገር ግዛት አንድነት መጠበቅ ፍትህ እና ሕግን ማስከበር 
ነው። ይህ ከሆነ ዘላቂ ጥቅማችን ማስከበር እንችላለን።

አፄ ኃይለሥላሴ ከኮሚኒስቶች፣ ዴሞክራቶች፣ 
ሶሻሊስቶች ጋር ሁሉ ወዳጅነት ነበራቸው። ይህን 
ሲያደርጉ የነበረው ለኢትዮጵያ ዘላቂ ጥቅም ነው። 
የእርሳቸውን ጥረት በቀላሉ ማየት የለብንም።  አሁን ባለው 
ነባራዊ ሁኔታም ጠቅላይ ሚኒስትር ዐቢይ የኢትዮጵያን 
ጥቅም ለማስከበር ብዙ እየለፉ እንዳለ ይገባኛል። ታዲያ 
ይህን ጥረታቸውን እኛም ማገዝ አለብን። አገር ጥቅሟ 
የሚከበረው በአንድ ግለሰብ ወይንም ቡድኖች ስብሰብ 
አይደለም። ሁላችንም በየሙያ መስካችን ትልቅ ኃላፊነት 
አለብን። መሪዎች ሰዎች ናቸው የሚቀያየሩ፤ አገር ግን 
ዘላቂ ናት ሁሉንም የምትችል። ስለዚህ ለሁሉም የምትሆን 
ኢትዮጵያን ጥቅም የሚያስከብረው የተባበረ ክንድ እንጂ 
የተወኑ አካላት ብቻ አይደሉም።

በሰሜን ኢትዮጵያ የሆነው ብናስታውስ አግባብ 
አልነበረም። ራሳቸው ያረቀቁትን ሕገ መንግሥት ጥሰው 
ነው ችግር የተፈጠረው። ይህ ሕግ ካለማከበር የሚመነጭ 
ችግር መደገም የለበትም። እያንዳንዱ ኢትዮጵያዊ አስቦ 
ቁጭ ብሎ መወያየትን መልመድ አለበት። ትምህርት 
ቤቶች በትምህርት ሥርዓታቸው አገራዊ አንድነት፤ 
ግብረ ገብነትና አንድነትን ማዕከል ያደረገ ትምህርት 
ሊያስጨብጡ ይገባል። ሁሉም ነገር ከመሠረቱ ያማረ 
እንደሆነ ውጤቱም ያማረ ይሆናል። 

አዲስ ዘመን፡- ኢትዮጵያን ችግር በገጠማት ጊዜ 
ብሔራዊ ጥቅሟን ለማስከበር ሲደረግ የነበረውን 
ያለፉት አራት ዓመታት የዲፕሎማሲ ሂደትን 
እንዴት ይገመግሙታል?

አምባሳደር ተፈራ፡- ደረጃው ይለያይ እንጂ ሁሉም 
የአገሩን ጥቅም ለማስከበር ይለፉ ነበር። የውጭ ጉዳይ 
ሚኒስቴርም በዚህ ደረጃ ሲሠራ ነበር። ርዕሰ ብሔሩም 
በዚህ ላይ ጠንካራ አቋም ነው ያላቸው። በኢትዮጵያ 
ውስጥ የሥርዓት መለዋወጦች ቢኖሩም የአገሪቱን ዘላቂ 
ጥቅም ለማስጠበቅ ሁሉም አስተዋፅኦ አድርገዋል። 
በዘመናት መለዋወጥ ውስጥ ኢትዮጵያ የሚበጃትን 
የሚያውቁ ብልህ መሪዎችና ሚኒስትሮችና አምባሳደሮች 
ነበሯት፤ አሁንም አሏት። ስለዚህ ባለፉት ዓመታትም 
የኢትዮጵያን ብሔራዊ ጥቅም ለማስከበር የተሄደበት 

ርቀት በጣም ጥልቅ ትርጉም የሚሰጠው ነው። 
አዲስ ዘመን፡- ምን ነገሮች ይጎድሉናል?
አምባሳደር ተፈራ፡- በርካታ ጥሩ ነገሮች አሉን። 

ነገር ግን አሁንም የሚጎድሉን ነገሮች አሉ። ብዙውን 
ጊዜ ከዘመኑ ወይንም ጊዜው ጋር አብሮ አለመሄድ 
አለ። ዲጂታል ዲፕሎማሲ ላይ መሥራት አለብን። 
የመጠራጠር ዲፕሎማሲን ማስወገድ ይገባል። 
በአንድ አገር የሚሾም ዲፕሎማት ስለዚያች አገር 
መረጃ አብጠርጥሮ ማወቅና መረዳት ከዚያም ለአገሩ 
በሚጠቅም መንገድ መስጠት እና መጠቀም አለበት። 
ለዚህ ደግሞ የቋንቋ ክህሎት፣ መማር፣ ማንበብ፣ 
እይታን ሰፋ ማድረግና መሰልጠን ትኩረት ሊሰጠው 
ይገባል። በአሁኑ ወቅትም የውጭ ጉዳይ ሚኒስትር 
ዲፕሎማቶችን እያሰለጠነ ነው የሚልከው። ይህ 
የሚበረታታ ነው። ከተወሰኑ መንጠባጠቦች በስተቀር 
ሁሉም ዲፕሎማት ለአገሩ ያገለግላል። እኛ ማንነታችንና 
ምንነታችን ላይ አተኩረን መሥራት አለብን።  

አዲስ ዘመን፡- የዲጂታል ዲፕሎማሲ ዘመን 
ኢትዮጵያ ያለችበትን ሁኔታስ እንዴት ይገፁታል? 
አስፈላጊነቱስ?

አምባሳደር ተፈራ፡- በሚያሳዝን ሁኔታ ይህ 
ዲጂታል ዘመን ጥቅም እንዳለው ሁሉ ጉዳትም አለው። 
በአግባቡ መጠቀም ከተቻለ በቂ እውቀትና መረጃ 
ለማስተላለፍ ያስችላል። በቀላሉ ሐሳብ ለማሰራጨት 
ትልቅ ፀጋ ነው። ቲውተር፤ ዩቲዩብ፤ ፌስ ቡክ፤ ኢሜል 
በቀላሉ መታየት የለባቸውም። በተደራጀ እና በተናበበ 
መንገድ መጠቀም ከተቻለ በቅርበትና በፍጥነት መረጃ 
ለማስተላለፍ ይጠቅማል። እኛ ማድረግ ያለብን 
በዲጂታል ዓለም የፖለቲካ ገበያው ለራሳችን ጥቅም 
ማስጠበቂያ አድርገን መጠቀም ይገባል። ዲጂታል 
ዲፕሎማሲን በአግባቡ ልንጠቀመው ይገባል። 
ኢትዮጵያም በዚህ ላይ ብዙ መሥራት ይጠበቅባታል። 

አዲስ ዘመን፡- የውስጣዊ ግጭቶች ከሌሎች 
አገራት ጋር ለሚኖረው ዲፕሎማሲ ተፅዕኖ 
እስከምን ድረስ ነው? 

አምባሳደር ተፈራ፡- ውስጣዊ ሽኩቻ ምክንያቱ 
የውጭ ጣልቃ ገብነት ነው። በዓባይ ጉዳይ የተነሳ 
ግብፆች ለዘመናት ጣልቃ ይገባሉ። እኛ ደግሞ በተራችን 
ግብፅ በውስጣዊ ሽኩቻን ወደ መልካም አጋጣሚ 
ተጠቅመን የህዳሴውን ግድብ መገንባት ጀምረናል። 
ይህ ማለት ውስጣዊ ሽኩቻ ለውጭ ጣልቃ ገብነት 
ዕድል ይሰጣል ማለት ነው። በኢትዮጵያም ውስጣዊ 
ችግሮች በዲፕሎማሲም የሚኖረንን ግንኙነት በእጅጉ 
ያሻክረዋል። ስለዚህ ግጭቶችና አለመረጋጋቶች በአንድ 
አገር ዲፕሎማሲ ላይ የሚኖራቸው ሚና በቀላሉ 
የሚገለፅ አይደለም። 

የኢትዮጵያን ኃያልነት የሚያጎላ ሥራ ላይ ማተኮር 
አለብን። የአፍሪካ አገራት ከቀኝ ግዛት ነፃ ሲወጡ 
200 ሰዎች ነፃ የትምህርት ዕድል የሰጠችው ኢትዮጵያ 
ናት። አገራችን በኮሪያ፣ ኮንጎ፣ ላይቤሪያ፣ ሩዋንዳ እና 
ሶማሊያ ሠላም አስከባሪ በመላክ የሚስተካከላት የለም። 
የአፓርታይድ ሥርዓት እንዲገረሰስ ኒልሰን ማንዴላን 
ከማሰልጠን ጀምሮ ደማቅ ታሪክ የሰራች አገር ናት። 
ስለዚህ ከውስጣዊ ሽኩቻ መውጣትና የጎላው ታሪክ 
ላይ ማተኮር ይጠቅማል። 

አዲስ ዘመን፡- ለነበረን ቆይታ በዝግጅት 
ክፍላችን ሥም አመሰግናለሁ። ተጨማሪ ሐሳብ 
ካልዎት ዕድሉንም መጠቀም ይችላሉ። 

አምባሳደር ተፈራ፡- ብዙ ነገሮችን አንስተናል፤ 
አመሰግናለሁ። ‹‹50 years in life of veteran 
Ethiopia diplomat›› በሚል ርዕስ መፅሐፍ አሳትሜ 
በየትምርት በትምህርት ቤቶች ተሰራጭቷል። እኔ 
የምመክረው በሕይወት ዘመናችን ያሳለፍናቸውን 
ተሞክሮችን ለሌላው መማሪያ በሚሆን መንገድ 
ማስተላለፍ ቢለመድ መልካም ነው። ለአብርሆት ቤተ 
መጽሐፍትም በተመሳሳይ አበርክቻለሁ። አዳማ ከተማ 
ለሚገኝ ትምህርት ቤቶች በተመሳሳይ መጽሐፍትን 
በአባዱላ ገመዳ በኩል ለግሻለሁ። ለዚህ ዘመን ወጣት 
እና ትውልድ መጽሐፍ አስፈላጊ ነው። እያንዳንዳችን 
መማርና ማስተማር ይጠበቅብናል። የዕውቀት ማግኛ 
መንገዶችን በሙሉ መጠቀምና ወደ ስልጣኔ ማማተር 
አለብን። 

ከሦስት ዓመት እስር በኋላ 
ጓድ መንግሥቱ ኃይለማርያም 

ጠርተውኝ ‹ተሳስተናል፤ 
ምሁራንን ማሰርና ማሰቃየት 
አልነበረብንም፤ በምን ልካሰህ› 

ብለው ጠየቁኝ። እኔም 
በይቅርታቸው ተገርሜ፤ ሲሆን 

እኔ ነኝ ይቅርታ መጠየቅ 
የነበረብኝ አልኳቸው

ማህደረ ጤና  
ማህበራዊ

እፀገነት አክሊሉ

ወልዶ ለመሳም ያልታደሉ የመውለድን 
ፀጋ ለማግኘት የማይከፍሉት ዋጋ የለም 
ቢባል ማጋነን አይሆንም። ጥሪታቸውን 

አሟጠው ሕክምናውን ከማግኘት የሚያግዳቸውንም 
አይቀበሉም። በአደጉት አገሮች ዕድሜ ለዘረመልና 
ለእንቁላል ለጋሾች መሀንነት ብዙም የማያስጨንቅ 
የሕይወት አጋጣሚ ሆኗል። እንደ ኢትዮጵያ ባሉ አገሮች 
ግን ማህፀን ማከራየትም ሆነ አርቴፊሻል ኢንሲሚኔሽን 
በሕግ የተከለከለ ስለሆነ ችግሩ አሁንም ችግር ሆኖ 
ቀጥሏል። ሕክምናውም አገር ውስጥ የማይሰጥ ከመሆኑ 
ጋር ተያይዞም አማራጮችን ለመከተልም ያለው ብቻ ነው 
የሚያገኘው።  ከቅርብ ዓመታት ወዲህ ግን ለሚሊዮኖች 
ተስፋ የሚሰጥ ዜና ከቅዱስ ጳውሎስ ሆስፒታል በኩል 
ተሰምቷል። ብዙዎችም ተስፋ አድርገው ዕድሉን 
ለመጠቀም እየተጠባበቁ ነው። ሆስፒታሉ በአገሪቱ ካለው 
የችግሩ ስፋት አንፃር በአገር ውስጥ የመካንነት ሕክምና 
መስጠት የሚያስችለውን ዝግጅት አጠናቆ ወደ ሥራ 
ገብቷል። 

በቅዱስ ጳውሎስ ሆስፒታል የተጀመረው የመካንነት 
ሕክምና ጽንስ ውጪ ላይ የሚፈጠርበት የኢንቪትሮ 
ፈርትላይዜሽን ዘዴን የሚከተል ነው። ይህ የሕክምና  
ሂደት በእኛ አገር ያልተለመደ ቢሆንም በቀሪው ዓለም 
በስፋት ይሠራበታል። ይኼን ዘዴ በሥራ ላይ መዋል 
የጀመረው በ1970ዎቹ  ሲሆን፤ ከጥንዶቹ እንቁላልና 
ዘረመል በመውሰድ ጽንስ እንዲፈጠር የማድረግ ሕክምና 
ነው። 

የቅዱስ ጳውሎስ ሆስፒታል የመካንነት ማዕከል በቀዶ 
ሕክምና፣ በሚዋጥ መድኃኒት የሚሰጡትን የመካንነት 
ሕክምና አገልግሎቶች በመቶዎች ለሚቆጠሩ ጥንዶች 
ሰጥቷል። በኢትዮጵያ ይህንን ሕክምና የሚሰጡ ሁለት 
የግል ተቋማት አሉ። በመንግሥት ደረጃ ሕክምናው 
ሲሰጥ ግን ቅዱስ ጳውሎስ ሆስፒታል  የመጀመሪያ 
ነው። በመጀመሪያው ዓመት 500 የሚሆኑ ጥንዶችን 
ለማከም ዕቅድ  ይዞ ነበር የተነሳው፣ ቀጥሎ ግን በየዓመቱ  
2ሺህ  እና ከዚያ በላይ የሚሆኑ ጥንዶችን እንደሚያክም 
አገልግሎቱ በተጀመረበት ወቅት መገለጹ ይታወሳል። 
እኛም በቅዱስ ጳውሎስ ሆስፒታል የመካንነት ማዕከል 
ዋና ሥራ አስኪያጅ ከሆኑት ከዶክተር ቶማስ መኩሪያ ጋር 
ቃለ ምልልስ አድርገናል።

አዲስ ዘመን ፦  መካንነት ማለት ምን ማለት 

ነው? 

ዶክተር ቶማስ፦ መካንነት ማለት ከአንድ ዓመት 
በላይ ያለ መከላከያ በተደረገ የግብረ ስጋ ግንኙነት 
ለመፀነስ ያለመቻል ነው። ነገር ግን የሴት ዕድሜ 35 እና 
ከዚያ በላይ ከሆነ መካን ለመባል የሚያስፈልግበት ጊዜ 
እስከ ስድስት ወር  ይሆናል። መካንነት 10 እስከ 15 በመቶ  
ጥንዶች (አንድ ከሰባት ጥንዶች ) የሚታይ ችግር ሲሆን፤  
ይህ ማለት ዕድሜያቸው ከ20 እስከ 45 ዓመት የሆኑት 
ጥንዶች ላይ በጣም የተለመደ ችግር ነው። ብዙዎቹ 
ጥንዶች  የዕድሜም የጤናም ችግር ካልታየባቸው  
በአንድ ዓመት ጊዜ ውስጥ አርግዘው የመውለድ ዕድል 
ይኖራቸዋል።

 አዲስ ዘመን፦ ለመካንነት አጋላጭ  የሆኑ 

ምክንያቶች ምንድን ናቸው?

ዶክተር ቶማስ፦  የሴት ልጅ ዕድሜ  ትልቅ ተፅዕኖ 
አለው። በተለይ ወደ 30 እና 40ዎቹ ዕድሜ ላይ  ስትደርስ  
ሁኔታው አስቸጋሪ ይሆናል። ለጤነኛ ሴት በ20ዎቹ ዕድሜ 
ወይም የ30 መጀመሪያዎቹ አካባቢ የማርገዝ ዕድሉ 
በየወሩ ከ25 እስከ 30 በመቶ  ሲሆን፤ ነገር ግን በ40 
ዎቹ ውስጥ ያለች ሴት ግን የማርገዝ ዕድሏ ከ10 በመቶ 
በታች ነው። ዕድሜዋ ለአቅመ ሔዋን የደረሰች  ሴት በወር 
ውስጥ አንዴም እንቁላል (የሴት ዘር) ካለቀቀች የማርገዝ 
ችግር ያጋጥማታል። ይህን ችግር ሊያመጡ ከሚችል  
ነገሮች የእንቅርት ህመም ሌላ የሆርሞን ችግሮች  ናቸው። 

ወላድ በድባብ ትሂድ

በተጨማሪ የወር አበባ በትክክል በየወሩ የማያዩ ሴቶች 
ይህ ችግር ያጋጥማቸዋል።  እንዲሁም ከመጠን በላይ 
ውፍረት መጨመር እና መቀነስ ይህን ችግር ሊያመጣ 
ይችላል።  

የወንድ ዘር እና እንቁላል የሚገናኙበት ቦታ  ማለትም 
የማህፀን ቱቦ መዘጋት ወይም መጎዳትም መካንነት 
ወይም ከማህጸን ውጪ እርግዝናን ያስከትላል። የማህጸን 
ጫፍ ካንሰር ችግርም እንዲሁ መካንነትን ከሚያመጡ 
ነገሮች ውስጥ የሚጠቀስ ነው። ነገር ግን ከስንት አንዱ 
ነው መካንነት የሚያመጣው። የማህፀን ጫፍ ካንሰር 
ከሚያስከትለው ችግር አንዱ ፅንስ ማህፀን ግድግዳ ላይ 
ተለጥፎ እድገቱን እንዳይጀምር የሚያደርግና መካንነትን 
የሚያስከትል ነው። ከተለመዱት የማህፀን ችግሮች 
መካከል የማህፀን ጠባሳ ፖሎፒስ ፤ ፋይብሮይድ ወይም 
ትክክለኛ  ቅርጽ ያልያዘ ማህጸንን መጥቀስ ይቻላል።

አዲስ ዘመን፦ በአብዛኛው በባህላችንም ሆነ 
በእምነታችን መካንነት የሴቶች ችግር ብቻ ተደርጎ 
ይወሰዳል፤  ይህ ትክክል ነው፤ የወንድ መካንነትስ 
አይከሰትም?

ዶክተር ቶማስ፦ ይከሰታል። መካንነት ወንድም 
ሴትም ላይ ሊገኝ የሚችል ችግር ነው። ነገር ግን በባህላችን 
የሚያረግዙት ሴቶች በመሆናቸው ምክንያት ካላረገዘች 
ችግሩ እሷ ጋር ብቻ ተደርጎ ይወሰዳል። ችግሩ እኩል 
በሴትም በወንድም ላይ የሚከሰት መሆኑን ነው ሳይንሱ 
የሚያረጋግጠው። በዚህም አንድ ሦስተኛው የሚሆነው 
የጥንዶች መካንነት ችግር በወንዶች ምክንያት የሚከሰት 
ሲሆን፤ ሌላው አንድ ሦስተኛው የመካንነት ችግር ደግሞ 
በሁለቱም ጥንዶች በአንድ ላይ የሚከሰት  ነው። እዚህ 
ላይ ወንዶች መካን የሚሆኑባቸው ምክንያቶች የወንድ 
ዘር አለመስራት እና የወንድ ዘር አለማመንጨት ናቸው።

ብዙ ጊዜ እንዲያውም በእኛ ሆስፒታል 
የሚያጋጥመን ችግር ጥንዶች አብረው ወደ ሕክምና 
ተቋም አለመምጣታቸው ነው።  መጀመሪያ ሴቶች ናቸው 
የሚመጡት። ከዚያ በኋላ በብዙ ጥረት ግንዛቤውን 
መፍጠር ከቻልን በኋላ አብረው ይመጣሉ። በመሆኑም 
የመካንነት ችግር አጋጥሞናል ብለው የሚጠረጥሩ 
ጥንዶች በተቻለ መጠን ሕክምና ቦታ አብረው መጥተው 
ችግሩን አስረድተው ተገቢውን ድጋፍ ያገኛሉ። ስለዚህም 
ለውጤታማነቱ ጥሩ መንገድ የሚሆነው ይህ አካሂድ 
ነው። ችግሩ የማን እንደሆነ አልያም የሁለቱም መሆኑን 
አብሮ መረዳቱ በጣም አስፈላጊ ነው። በሌላ በኩል ደግሞ 
መጀመሪያ ልጅ ወልደው መካከል ላይ የልጆች ቁጥር 
መጨመር ሲፈልጉ እምቢ የሚላቸው ሰዎችም አሉ።እዚህ 
ላይ መታወቅ ያለበት ነገር ጥንዶች ከዚህ ቀደም ልጆች 
ስለወለዱ ዳግም የመውለድ ዕድሉን ያገኛሉ ማለት 
አይደለም። ምክንያቱም በጤና ላይ የሚከሰቱ በርካታ 
ለውጦች ይኖራሉ። ልጅ አለ ማለት ወደፊት መካንነት 
አያጋጥምም ማለት አይደለም።  

አዲስ ዘመን፦ በአገራችን ያለው የሕክምና 
ሂደት ምን ይመስላል ?

መካንነቱ የተከሰተው በእንቁላል ያለመመረት ችግር 
ከሆነ እንቁላሎች እንዲመረቱ የሚያደርጉ መድኃኒቶች 
በመስጠት ችግሩን መቅረፍ ይቻላል። ከዚህም ባሻገር 
አንዳንድ መካንነት የሚያስከትሉ እክሎች እጅግ ቀላል 
በሆነ ቀዶ ሕክምና መፍትሔ ያገኛሉ።   

በቀዶ ሕክምናም ሆነ በመድኃኒት መስተካከል 
የማይችሉ ደግሞ አማራጭ ሕክምና አላቸው። ነገር 
ግን መካንነቱ የተከሰተው በሁለቱም በኩል በሚከሰት 
የቱቦ መዘጋት ከሆነ በመድኃኒትም በቀዶ ሕክምናም 
የመስተካከል ዕድሉ በጣም አናሳ ነው። እንዲህ ላለው 
ውስብስብ ችግር መፍትሔው ኢንቪትሮ ፈርትላይዜሽን 
ነው። ኢንቪተሮ ፈርትላይዜሽን እንቁላል ከሴቷ፣ 
የወንዴ ዘር ፈሳሽን ከወንዱ በመውሰድ ጽንስ ውጭ ላይ 
እንዲፈጠር ማድረግና ወደ እናትየው ማህፀን መልሶ 
የመክተት ዘዴ ነው።

አዲስ ዘመን ፦ ሆስፒታሉ እየሰጠ ያለው 
አገልግሎት ምን መልክ አለው ? የተገልጋዮች 
እርካታ ምን ይመስላል? 

ዶክተር ቶማስ፦ ችግሩ በጣም ሰፊ ነው። በተለይም 
የእኛ አገርና ከሰሃራ በታች ያሉ አፍሪካ አገራት ላይ ጎልቶ 
ይስተዋላል።  ምክንያቱ ደግሞ ሰዎች በመኖር ሂደታቸው 
ለተለያዩ ኢንፌክሽኖች መጋለጣቸው ሲሆን ይህ 
ኢንፌክሽን ደግሞ የመካንነት ችግርን ያመጣል ተብሎ 
ስለሚታሰብ ነው። ነገር ግን በአገራችን ሰፊና ወቅታዊ 
የዳሰሳ ጥናት ባይሠራም  ያለው ችግር ሰፊ መሆኑ ግልጽ 
ነው። ከዚህ  አንጻር እየተሰጠ ያለው አገልግሎት በቂ ነው 
ለማለት ያስቸግራል። ቅዱስ ዻውሎስ ሆስፒታል ለየት 
የሚያደርገው በቴክኖሎጂ የታገዘ ሕክምና ስለሚሰጥ 
ነው። በእርግጥ መካንነት ላለባቸው ጥንዶች ሌሎች 
ሕክምናዎችም ይሰጣል። ብዙ ሰዎች ለአገልግሎት 
ቢመጡም አሁን ላይ በእኛ አቅም ለማስተናገድ እየተቸገርን 
ከመሆኑም በላይ አንድ ሰው አገልግሎቱን ለማግኘት እስከ 
አንድ ዓመት ድረስ የደረሰ ወረፋን ለመጠበቅ ይገደዳል። 
ይህ ደግሞ ብዙዎችን ተስፋ ያስቆርጣል። በመሆኑም 
ሆስፒታሉ እየሰጠ ያለውን አገልግሎት እንደ ጅምር ጥሩ 
ቢሆንም ተደራሽነቱ ላይ ብዙ ሥራዎች ይቀራሉ። ካለው 
የተገልጋይ ብዛት አንጻርም ወደፊት ሌሎች ሴንተሮች 
ተከፍተው አገልግሎት የሚሰጡበት መንገድ ካልተመቻቸ 
እርካታው በምንም መልኩ ሊመጣ አይችልም። 

አዲስ ዘመን ፦ ሆስፒታሉ በመካንነት ሕክምና 
ዙሪያ የሚሰጠውን አገልግሎት ለማጠናከር ከማን 
ምን ይጠበቃል?

ዶክተር ቶማስ፦ በነገራችን ላይ ባለው ሁኔታ ራሱ 
ይህንን ብዙ ሚሊዮን ብር የሚያስወጣ ሕክምና ሰዎች 
ሌላ አገር ሳይሄዱ ሳይንገላቱ እንዲያገኙ መደረጉ በራሱ 
ተስፋ ሰጪ ነው። መንግሥት ሌላው ቀርቶ በጤናው 
ዘርፍ ብቻ ብዙ የሚሠራቸው የሚያስተካክላቸው 
የሚያሟላቸው መሠረታዊ ችግር ያለባቸው ጉዳዮች 
አሉት። እናም አሁን ላይ በመንግሥት ይህ አልተሟላም፤ 
ያ ይቀራል ማለቱ ትንሽ ይከብዳል። ነገር ግን አቅም 
ያላቸው የግል ባለሀብቶች በዘርፉ ላይ ያለውን ችግር 
በመረዳት ሕክምናውን ቢያሰፉት መልካም ነው።  

ብዙ ሀብት የሚጠይቅ መሆኑን በማወቅ በሚችሉት 
ልክ ድጋፍ ለማድረግ ቢሞክሩም ጥሩ ነው፡፡ ምክንያቱም 
ወጪ መጋራት ሲኖር ቅናሽና ውድድሮች ይሰፋሉ። 
እንደ እኛ ግን አሁን ላይ ማዕከሉ የግል ሕክምና መስጫ 
(ፕራይቬት ዊንግ ) በመክፈት በዚያ የሚገኘውን ገቢ 
ወደመደበኛው አገልግሎት ለማዞርና ሕክምናው ተደራሽና 
ሁሉን አቀፍ እንዲሆን ለማስቻል ሰፊ ጥረት እየተደረገ 
ነው፡፡ በተጨማሪም  መንግሥት የፖሊሲ ክለሳዎችን 
በማድረግ የግል ሴክተሩ ላይ እንዲሰማራ ማበረታታት 
ይኖርበታል፡፡ ሕዝቡም ያለውን ልምድ ለሌሎች 
በማካፈል ሰዎች ጀምረው እንዳያቋርጡ በማድረጉ ሂደት 
ላይ መናገር ያስፈልጋል፡፡

አዲስ ዘመን ፦ ስለሰጡን ማብራሪያ 
እናመሰግናለን።

ዶክተር ቶማለ፦ እኔም አመሰግናለሁ።  

ዶክተር ቶማስ፦ ጥንዶቹ አገልግሎቱን ፈልገው 
ሲመጡ መጀመሪያ በተለይም ሴቶች የሚደረግላቸው 
(የሚታዘዝላቸው) በማህጸን በኩል የሚታይ 
አልትራሳውንድ ነው፤ በዚህ ሕክምና በማህጸን ውስጥ 
እጢ ካለ፣ የእንቁላል መዛነፍ ተከስቶ ከሆነ፣ የእንቁላል 
መብዛት ወይም ማነስ ካለ ይታያል። የተለያዩ የሆርሞን 
ምርመራዎችም እዚህ ላይ ይካተታሉ። በወንዶች በኩል 
ደግሞ የወንድ ዘረመል ምርመራ ይደረጋል፤ የዘረመሉን 
ሁኔታ በአጉሊ መነጽር  በሚገባ የማየት ሥራ ይሠራል። 
እዚህ ላይ ግን በተጨማሪነት ዕድሜያቸው በጋብቻ 
አልያም አብሮ በመሆን የቆዩበት ጊዜ ሁሉ ከግምት ገብቶ 
የምርመራው አካል ይሆናል። ለሁሉም ሰው ግን አንድ 
ዓይነት ምርመራ ይደረጋል ማለት አይደለም።እነዚህ ሁሉ 
ምርመራዎች ከተደረጉና የሰዎቹ የኋላ ታሪክ እንዲሁም 
ዕድሜያቸው ከተገናዘበ በኋላ ውጤቱ ያንን መሠረት 
ያደረገ ይሆናል።ሁሉም ሰው ሊገነዘበው የሚገባው ነገር 
ሰዎች ወልደው መሳም እንዲችሉ የሚያደርጉ ቀላልና 
ውስብስብ የሕክምና ዓይነቶች መኖራቸውን ነው። ለትዳር 
መፍረስ ምክንያት የነበረው መካንነት በቀላሉ በሚዋጥ 
መድኃኒት ሊታከም ይችላል። ሕክምናው መካንነት 
እንደተከሰተበት ምክንያት የተለያየ ሲሆን፤ ለምሳሌ 

መካንነት ወንድም ሴትም 

ላይ ሊገኝ የሚችል ችግር 

ነው። ነገር ግን በባህላችን 

የሚያረግዙት ሴቶች 

በመሆናቸው ምክንያት 

ካላረገዘች ችግሩ እሷ ጋር 

ብቻ ተደርጎ ይወሰዳል። ችግሩ 

እኩል በሴትም በወንድም 

ላይ የሚከሰት መሆኑን ነው 

ሳይንሱ የሚያረጋግጠው

ዶክተር ቶማስ መኩሪያ

ነፃ ሃሳብ
አዲስ ዘመን    ቅዳሜ የካቲት 11 ቀን 2015 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት 

መርተዋል። ከ1977 ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው 

በሚሠራጩ የተለያዩ የኅትመት ውጤቶች ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 

12፣ ከሌሎች ጸሐፍት ጋር በርካታ መጻሕፍትን ለአንባብያን አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 

«አፍሪካዊቷ ኢትዮጵያ»
የአፍሪካ መሪዎች ዓመታዊ ጉባኤ በሚካሄድበት 

ሣምንት ውስጥ ከአህጉሪቱ የተሰባሰቡ በርካታ ምሁራን፣ 
ተመራማሪዎች፣ በአገራቸው አንቱታን ያተረፉ ታላላቅ 
የሃይማኖት መሪዎችና አስተማሪዎች በአፍሪካ ጉዳይ 
ላይ የሚመክሩበት ታላቅ ሊባል የሚችል ጉባኤ  በአዲስ 
አበባ መካሄድ ከጀመረ ዓመታት አስቆጥሯል።የዚህ ታላቅ 
ጉባዔ የየዓመቱ መሪ ቃል «አፍሪካ ተነሽ - Africa Arise” 
የሚል ሲሆን፤ ኃላፊነቱን ወስዶ የሚያስተባብረውም 
«ቤዛ ኢንተርናሽናል ቤተክርስቲያን» የተባለ አገራዊ ቤተ 
እምነት ነው፡፡

በጉባኤው ላይ ከአፍሪካም ውጪ በዓለም አቀፍ ደረጃ 
አንቱታን የተጎናጸፉ በርካታ ምሁራንና ተመራማሪዎች 
ለአንድ ሣምንት ያህል በአፍሪካ ዘርፈ ብዙ አጀንዳዎች 
ላይ ይመክራሉ፣ ያስተምራሉ፣ አንድነትና ኅብረት ላይ 
ትኩረት በመስጠትም የአህጉሪቱ ሕዝቦች እውቀታቸውን፣ 
ሀብታቸውንና ጊዜያቸውን አስተባብረው ለአፍሪካ 
ትንሣኤ እንዲተጉ ይመክራሉ፣ ያነቃቃሉ፣ የመቀራረብን 
ትሩፋትም አጉልተው ያመላክታሉ።

የአፍሪካ መሪዎች ጉባዔያቸውን በሚጀምሩበት 
የመጀመሪያው ዕለት ማለዳ ላይም በአፍሪካ ኅብረት 
የመሰብሰቢያ አዳራሽ ውስጥ ጉባዔተኞቹ በአንድነት 
ተሰባስበውና እጅ ለእጅ ተያይዘው አፍሪካን ይባርካሉ፣ 
ለሕዝቦቿ ሰላምና ልማት ይጸልያሉ፣ ለመሪዎቿም ጥበብና 
ማስተዋል ፈጣሪን ይማጸናሉ።ይህ የማለዳ የጥሞናና 
የጸሎት ጉባዔ በየዓመቱ የሚከፈተው በኢትዮጵያ 
ኦርቶዶክስ ተዋህዶ ቤተ ክርስቲያን ቅዱስ ፓትርያርክ 
ቡራኬ ነው።በዚህ ዓመት በዛሬው ዕለትም የተከናወነው 
መርሃ ግብር ይሄው ነው፡፡

በአለፉት ዓመታትም ሆነ በዚህ ዓመት በተካሄደው 
ጉባዔ ላይ ተጋባዥ ተናጋሪዎች፣ አስተማሪዎችና የሴሚናሩ 
አስተባባሪዎችና መሪዎቹ ሲናገሩ የነበረውና ባለፉት ቀናት 
ውስጥም ተደጋግሞ ሲተላለፍ የሰነበተው መልዕክት 
«ኢትዮጵያ ለአፍሪካ የወደፊት ዕድል ተቀዳሚና ወሳኝ 
ነች።ኢትዮጵያ ተዳከመች ማለት አፍሪካም ሸብረክ 
አለች ማለት ነው።የኢትዮጵያ ራእይ በራሷ ብቻ ተወስኖ 
የሚቀር ሳይሆን ለአፍሪካና ለአፍሪካውያንም ጭምር 
ትርፋቱና በረከቱ ስለሚተርፍ ይህንን ታላቅ አደራዋን 
በታላቅ ጥንቃቄ ልትወጣ ይገባል፤ ሕዝቧም እውነታውን 
ተረድቶ ከራስ ባለፈ ዝግጅት አፍሪካን አማክሎ መፍትሔ 
አመንጪ ሊሆን ይገባል» የሚል ነበር።

እነዚህ አፍሪካውያን ወንድሞቻችንና እህቶቻችን 
አገራችንንና ሕዝባችንን ባስቀመጡበት ልክ እኛ 
ኢትዮጵያውያን ራሳችንን እያዘጋጀን ነው ወይ? ሁላችንም 
ኢትዮጵያውያን ልንሞገትበት የሚገባ መሠረታዊና 
ተገዳዳሪ ጥያቄ ይመስለኛል።እንዴታውን በተወሰኑ 
ምሳሌዎች ለማብራራት ልሞክር፡፡

ያልታየንን እናስተውል፤
ለዚህ ጽሑፍ የተሰጠው ዋና ርዕስ ጥያቄ ማጫሩ 

የሚቀር አይመስለኝም።«ኢትዮጵያ ቀድሞንስ አፍሪካዊት 
አገር አይደለችም ወይ!? አፍሪካዊነቷስ የሚረጋገጠው ዛሬ 
ነው? ርዕሱ ግልጽነት የጎደለው አይመስልም? ወዘተ.» 
የሚሉ ጥያቄዎች እንደሚዥጎደጎዱ አልጠፋኝም።እውነት 
ነው፤ ርዕሱ የተመረጠበት ዋናው ዓላማ እነዚህን መሰል 
ጥያቄዎች ለውይይት ክፍት እንዲሆኑ በማሰብ መሆኑን 
ሳልጠቁም አላልፍም፡፡

የአፍሪካ አገራት በሙሉ በአንድ አህጉር ውስጥ 
የተጠቃለሉ የቤተሰብ አባላት ይምሰሉ እንጂ የሥነ ልቦናና 
የአስተሳሰብ ልዩነት የላቸውም ማለት ግን አይደለም። 

ይህን መሰሉ የአመለካከት መዥጎርጎር ሊፈጠር የቻለው 
አውሮፓውያን ቅኝ ገዢዎች ተክለው ያለፉት ዘር ፍሬ 
ከማፍራቱ ጋር ብቻ ተያይዞ መታሰብ የለበትም።ከእኛ 
ከኢትዮጵያውያን አንጻርስ መታየት የሚገባቸው ጉዳዮች 
አይኖሩም ይሆን? ምክንያቴን በውሱን ምሳሌዎች 
ለማብራራት እሞክራለሁ፡፡ 

አፍሪካውያን ለእኛ ያላቸውን ተስፋና በጎ አመለካከት 
የሚቃረን ከሚመስል መሠረታዊ ሃሳብ ልንደርደር።ይህ 
ጸሐፊ በተለያዩ የአፍሪካ አገራትና «በሥልጡን» 
ተብዬ የዓለም አገራት በተገኘባቸው አጋጣሚዎች ሁሉ 
ተደጋግሞ ከተጠየቃቸው ጥያቄዎች መካከል አንዱ፤ «እኛ 
አፍሪካውያን ለኢትዮጵያና ለኢትዮጵያውያን እጅግ በጎ 
ግምትና ፍቅር አለን።በአህጉሪቱ ውስጥም የተለየ ሞገስ 
ያገኛችሁ ሕዝቦች እንደሆናችሁ የየአገራችን ታሪክ ሳይቀር 
ይመሰክርላችኋል።እናንተ ኢትዮጵያውያን ግን በርግጡ 
የአፍሪካና የአፍሪካውያን ጉዳይ ግድ ይላችኋል?» እነዚህን 
የመሰሉ ጥያቄዎች የተጠየቀው ይህ አምደኛ ብቻ ሳይሆን 
ብዙዎችም ሳይጠየቁ እንዳልቀሩ ይገመታል፡፡

 አፍሪካውያኑ ወንድም እህቶቻችን ለሚጠይቁን 
ለዚህን መሰሉ ጥያቄ «ስለ ምን ተሞገትን!?» ብለን ሊከፋን 
ወይንም ሊያበሳጨን የሚገባ አይመስለኝም።ለምን ቢሉ 
በሌላው ዐይን ላይ ያለን ጉድፍ እያየን ከመሳለቅ ይልቅ 
በራሳችን ዐይን ላይ የተጋደመውን ምሰሶ ቀድሞ ማስወገዱ 
ብልህነት ስለሆነ ነው፡፡

ደፈር ብለን ራሳችንን መሄሱ ለጋራ ፈውሳችን 
ስለሚበጅ አፍሪካዊነትን በተመለከተ አንዳንድ 
ታሪካዊ እውነታዎችን ስንዘክር ወደ አልተፈለገ ጫፍ 
እንዳይወስደን ከፍተኛ ጥንቃቄ ማድረጉ ጠቀሜታው የላቀ 
ነው። ሳናስተውል የፈጸምናቸውን መተላለፎቻችንንም 
ላለመድገም በአመለካከታችንና በድርጊታችን ላይ ተሃድሶ 
ማድረግ ይገባ ይመስለኛል፡፡

ብዙም ትኩረት ከማይሰጠው ነገር ግን አፍሪካውያን 
ወንድም እህቶቻችን ደጋግመው ከሚያነሱት ቅሬታ 
ልጀምር።በዕለት ተዕለቱ ንግግራችን ውስጥ የአህጉራችንን 
የቤተሰብ አባላት የምንጠቅሳቸው እንደ ቅርብ ወንድምና 
እህት እየቆጥርን ሳይሆን  «እነርሱ አፍሪካውያን» እያልን 
በማራቅ ነው።

መልካቸው የቀላውንና ቆዳቸው የነጣውን ደግሞ 
በጅምላ የምንፈርጃቸውና ስንፈርጃቸው የኖርነው 
«ፈረንጅ» እያልን ነው።«አሜሪካውያን፣ አውሮፓውያን፣ 
እስያውያን ወዘተ.» እያልን የእኛን አህጉር ወንድም 
እህቶች በምንጠራበት በአህጉራቸው ስም ስለመበየናችን 
እርገግጠኛ አይደለሁም። 

በብዙ ንግግራችን ውስጥም «እናንተ አፍሪካውያን» 
የሚል ገለጻ መጠቀም የተለመደ ነው።ይሄ ጉዳይ 
በአግባቡ ሊታሰብበት ይገባል።እነርሱን «እነዚያ 
አፍሪካውያን» ስንል እኛን ራሳችንን ሌላ አህጉር ውስጥ 
እንዳለን ማስመሰሉን ልብ ያልን አይመስልም።«እናንተስ 
አፍሪካውያን አይደላችሁም?» ተብለን የተጠየቅን 
እንደማንጠፋ ጸሐፊው ተስፋ ያደርጋል።

ሁለተኛ ማሳያ ላክል፡- በኢጣሊያኖች የተከፈተብንንና 
ድል በድል የተጎናጸፍንባቸውን የዓድዋን ጦርነት ወይንም 
የፋሽስትን ወረራ በጽሑፍም ሆነ በቃል ንግግር ስንዘክር 
የኖርነውና ዛሬም እያደረግነው ያለው «የአፍሪካ አገራት 
በባርነትና በቅኝ ግዛት ቀንበር ሥር ወድቀው በነበሩባቸው 
ዘመናት ‹እኛ ኢትዮጵያን ግን›…» እንላለን ።

ይህን መሰሉን የቋንቋ አጠቃቀም ብዙ እህት 
ወንድሞቻችን እንደማይወዱት ለዚህ ጸሐፊ በተለያዩ 
አጋጣሚዎች ደጋግመው ገልጸውለታል። ነገሩ እውነት 
ቢሆንም እንኳን በንግግራችንና በገለጻችን ጥንቃቄ 

ሊጓደል አይገባም። በቅኝ ግዛት መኖራቸው ባይካድም 
«ባርነትን» አጉልቶ በማሳየት ሥነ ልቦናቸውን መጉዳቱን 
ልብ ብለን ያጤንን አይመስልም።«ካቆሰለኝ መልሶ 
የነገረኝ ገደለኝ» እንደተባለው መሆኑ ነው፡፡

ሦስተኛ ምሳሌ ልጥቀስ፡- እኛ ኢትዮጵያውያን 
ቅድሚያ ሰጥተን በመደበኛ የትምህርት ሥርዓታችን 
ውስጥ ልጆቻችን እንዲማሩ የምንፈልገውና ቅድሚያ 
ቢሰጣቸው የማንጠላቸው ቋንቋዎች በአብዛኛው የየትኞቹ 
አገራት ቋንቋዎች እንደሆኑ «ሆድ ሲያውቅ ዶሮ ማታ» 
ካልሆነ በስተቀር ለሁላችንም እውነቱ አይጠፋንም።

ከ200 ሚሊዮን በላይ ተናጋሪ ያለውንና በባህል፣ 
በደምና በታሪክ የተቆራኘንበትን፣ ከፍ ሲልም 
የአፍሪካዊነትን ዋጋ የሚያልቀውን የአህጉራችንን የስዋህሊ 
ቋንቋ ቢማሩልን እንመርጣለን ወይንስ በኢኮኖሚ፣ 
በዲፕሎማሲና በፖለቲካ ጫና እንደምንገደድባቸው እንደ 
የቻይናው የማንደሪን ቋንቋ? 

በቤተሰባዊነት ብቻ ሳይሆን ከጂኦ ፖለቲካው 
አንጻርም ጠቀሜታው የጎላ እንደሆነ የሚታመነውና 
በታሪካዊ መስተጋብራችን ለዘመናት አብረን የኖርነውን፣ 
የሰሜን አፍሪካ አብዛኞቹ አገራት የሚናገሩትንና ሰፋ 
ብሎም የሩቅ፣ የቅርብና የመካከለኞቹ የአረብ አገራት 
የሚናገሩትን የአረብኛ ቋንቋ ወይንስ ወደ አውሮፓ በርቀት 
ተሻግረን በአግባቡ ሳይገቡን ሌሎች ትምህርቶችን ሳይቀር 
በምንማርባቸው የእንግሊዝኛና የፈረንሳይኛ ቋንቋዎች? 
ዜጎች የትኛውንም ተጨማሪ ቋንቋ መማር ቢችሉ ጥቅም 
እንጂ ጉዳት እንደሌለው ጸሐፊው የሚያረጋግጠው 
በቋንቋ ትምህርት የሰለጠነበትን የእውቀት ዘርፍ ዋቢ 
በማድረግ ጭምር ነው።

«ብቸኛ የአፍሪካዊ ፊደል ባለቤት» እያልን 
በኩራት ልባችንን የምናሞቅበትን የእኛንስ ቋንቋ ሌሎች 
የአህጉራችን ቤተሰቦች እንዲማሩት ምን ያህል ጥረት 
ተድርጓል።በአንዳንድ የአውሮፓ አገራት የምርምርና 
የከፍተኛ የትምህርት ተቋማት ውስጥ የመጠናትን ያህል 
ዕድል ያህል ቋንቋችንን እንዲማሩ አመቻችተንላቸዋል? 
በዚህ ጉዳይ የሚከፉ አፍሪካውያን ቤተሰቦቻችን 
«ኩሩነታችንን» እያጣቀሱ እንደ አንድ ቤተሰብ 
በመቆራኘታችን ጉዳይ ላይ «እናንት ኢትዮጵያውያን 
የአፍሪካዊነት ስሜት በእርግጡ አላችሁ?» ብለው 
ቢሞግቱን ተገቢነት አይኖረውምን?

በአገራችን የልብስ መደብሮች ውስጥ ሞልተው 
የተትረፈረፉት የአልባሳት ዓይነቶችስ የአፍሪካውያን 
ቤተሰቦቻችን ናቸው ወይንስ የአውሮፓዎቹ ሙሉ 
የወንዶች ሱፍ፣ ከረቫት፣ ለሴቶችም ሚኒስከርት? እንደ 
እውነቱ ከሆነ የጋናው ኬንቴና ዳሺክ (የአሼንቴና ኤዌ 
ጎሳዎች ወንድ ከሴት ሳይለዩ የሚለብሷቸውት ድንቅና 
ውብ አልባሳት)፣ የናይጄሪያው ኢሮ አቲ ቡባ፣ የጾታ 
ልዩነት ሳይደረግ ሴኔጋሎች የሚለብሱት ቦቡ፣ የኬንያዎቹ 
የማሳይ ጎሳዎች የሚለብሱት ዝነኛ ሹካ፣ የዙሉ ቆነጃጅት 
የሚዋቡበት ኢስዱዋባ፣ የካሜሮኖቹ ቶጉ ወይንም አቶጉ 
የተሰኙት በጠቢባን የእጅ ጥልፎች የተሠሩ የወግ ልብሶች 
ምርጫችን እንዲሆኑ ፈቅደን እናውቃለን? ምን ያህሉስ 
በአገራችን ተለምደዋል? ያውም የአፍሪካ መዲና እያልን 
በምናንቆለጳጵሳት በአዲስ አበባ የአልባሳት መደብር 
ውስጥ ምን ያህሎቹን ማግኘት ይቻላል?

የማዕድ ገበታችንም ቢሆን ለአፍሪካውያን 
ቤተሰቦቻችን ባህላዊ ምግቦች ባዕድ መሆኑን ልንክድ 
አንችልም።አቆነጃጅተን በምንደረድራቸው የግብዣ 
ቢፌዎች ዝርዝር ውስጥም ሆነ በአዘቦት ቀን ምግባችን 
ውስጥ  የጣሊያን ፓስታ፣ ማኮሮኒና ፓስታ ፉርኖ 
የሚከበሩትን ያህል አፍሪካውያን ቤተሰቦቻችን 

የሚጠበቡበትን ምግብ ምርጫችን እናደርጋለን? 
ስምና ዓይነታቸውንስ በአግባቡ እናውቀዋለን? 

የሞዛምቢክ ፒሪ ፒሪ፣ የደቡብ አፍሪካ በኒቾ፣ የአንጎላው 
ሙምባ ዴ. ጋሊና ወይንም በተለያዩ የአፍሪካ አገራት 
ማዕድ ላይ የሚከበሩት እነ ታጂኔ፣ ቦቦቲ፣ ባራኢ፣ ኡጋሌ፣ 
በኒ ቾው ወዘተ. የመሳሰሉትን አፍሪካዊ ምግቦች አንኳንስ 
መቅመስ በዐይናችንም አይተን ያለማወቃችን ለእኛ 
ለአፍሪካ ኅብረት መቀመጫ አገር ሕዝቦች ምን ትርጉም 
እንደሚያሰጥ እንዴት ይጠፋናል?  

ስለዚህም እኛ ኢትዮጵያውያን ከቋንቋ አጠቃቀም 
እስከ ተዘረዘሩት ዋና ዋና ማሳያዎች ራሳችንን አጥረን 
ካኖርነበት «ጌቶ» ነፃ አውጥተን እንደ አፍሪካ የፖለቲካ 
መናኸሪያና የአህጉሪቱ ሥልጣነ መንበር እንደተዘረጋባት 
አገር ራሳችንን ልንፈትሽ ይገባል።ጥቂት በማይባሉ 
የአፍሪካ አገራት በቀዳማዊ ኃይለሥላሴ ስም የተሰየሙ 
በርካታ ጎዳናዎች መኖራቸውን ይህ ጸሐፊ አረጋግጧል።

አልፎም ተርፎ በክቡር ይድነቃቸው ተሰማ ስም 
የተሰየመ ስቴዲዬም በሞሮኮ ካዛብላንካ መኖሩን 
የሚያውቁ በስፖርቱ ዘርፍ ያሉ ጥቂቶች ብቻ 
ናቸው።በጋናው የቀድሞ መሪ በንክሩሁማ የመታሰቢያ 
ሙዚዬም ዋናውን በር አልፎ የሚገባ ጎብኚ በመጀመሪያ 
ፊት ለፊቱ በግርማ ሞገስ ቆሞ የሚያስተውለው የቀዳማዊ 
ኃይለሥላሴን አስደናቂ ግዙፍ ሥዕል ነው።እኛስ? «ሆድ 
ይፍጀው!» 

ኢትዮጵያ የአፍሪካውያን ሁለተኛ ቤት ነች እያልን 
ለፖለቲካዊ ፍጆታ ብቻ ሳይሆን ከልባችን የምናምን 
ከሆነ «አፍሪካዊቷ ኢትዮጵያ» የአፍሪካዊነት ጠረኗ ጎልቶ 
እንዲገንን ተግተን ልንሠራ ይገባል።

ለንግግርም ሆነ ለአድራሻ ጠቋሚነት ወግ 
ባይበቁም የአዲስ አበባ ጎዳናዎች ለይስሙላም ቢሆን 
በአፍሪካ አገራት ስም መሰየማቸው አልቀረም።ነገሩ 
«እንዳያማህ ጥራው፤ እንዳይበላ ግፋው» እንዲሉ ሆኖ 
ግን ከተሰጡት ስያሜዎች መካከል ለእንግሊዙ ጠቅላይ 
ሚኒስትር ዊንስተን ቸርችል የተሰጠውን የጎዳና ስያሜ 
ያህል በመለስተኛ ደረጃም ቢሆን በብዙኃን ዜጎች ዘንድ 
እነዚህ የአፍሪካውያን መንገዶች በስም ስለመታወቃቸው 
እርግጠኛ መሆን አይቻልም።እንዲታወቁ ከልብ 
ስለመፈለጉም መጠርጠሩ አይከፋም። 

በፋሽስት ኢጣሊያ ወረራ ወቅትና በኋላም በጉለሌው 
ጴጥሮስ ወጳውሎስ Cimitero Militare Italiano የዘላቂ 
ማረፊያ (መካነ መቃብር) ውስጥ አስከሬናቸው በክብር 
ያረፈው የወራሪው የኢጣሊያ ወታደሮች የሚታወሱትን 
ያህል በድሬዳዋ በሚገኘው “African War Cemetry, #1” 
መካነ መቃብር ውስጥ ከእንግሊዝ የቃል ኪዳን ወታደሮች 
ጋር ነፃነታችንን ለማረጋገጥ ገብተው የፋሽስት ወረራ 
ሰለባ በመሆን በድናቸው እዚያ ያረፈውን የአፍሪካውያን 
ወንድሞቻችንን የመቃብር ቦታ ምን ያህል ሰው 
እንደሚያውቀው ለመገመት ያዳግታል፡፡

እነዚህን መሰል ህፀፆችን ለዘመናት ተሸክመን መኖር 
ብቻም ሳይሆን ስህተቶቻችንን ለማረም እንኳን ጥረት 
ያለማድረጋችን እየታወቀ አፍሪካውያን ቤተሰቦቻችን ግን 
ዛሬም ቢሆን ለአገራችንና ለሕዝባችን ያላቸው አክብሮትና 
ጽኑ ተስፋ ያለመሸርሸሩ ሊያባንነንና ሊያነቃን ይገባል።

የማጠቃለያ መልዕክታችንን የምንደመድመው 
«ኢትዮጵያ ወደ አፍሪካዊነት ትመለስ!» በሚል አሟጋች 
ሃሳብ ነው።ከላይ የጠቀስነው የሰሞኑ የአፍሪካውያን 
ጉባዔ መሪ ሃሳብ «አፍሪካ ተነሽ! ‹Africa Arise›” የሚል 
መሆኑን ጠቅሻለሁ።በዚህ ጸሐፊ እምነት  “Ethiopia 
Arise” የሚለው ዋና ሃሳብም መዘንጋት ያለበት 
አይመስለኝም። ሰላም ለአፍሪካ፤ ለሕዝቦቿም በጎ ፈቃድ።          

መነሻ ሃሳብ፤



 አዲስ ዘመን   ቅዳሜ የካቲት 11 ቀን 2015 ዓ.ም

ተናጋሪው ዶሴ
ፖለቲካና ወቅታዊ

ገጽ 10 

 አስመረት ብስራት

በአዲስ አበባ የካ ክፍለ ከተማ ወረዳ 05 በተለምዶ 

መላጣ ጋራ ተብሎ የሚጠራ ቦታ ላይ ነው። ቦታው 

የአዲስ አበባን ሰሜናዊ ክፍል ካቀፈው ከየካ ሰንሰለታማ 

ተራራ መካከል የካ ሚካኤል ቤተክርቲያንን ከፍ ብሎ 

ይገኛል። እናም የየካ ተራራ ግርጌ ልጆች ከየአቅጣጫው 

ተሰባስበው አረፍ ከሚሉባቸው ቦታዎች አንዱ ነው። 

በተለይ ክረምት አካባቢ ልጆች አጋምና ቀጋን 

ለቅመው በመላጣ ጋራ ላይ አረፍ ብለው ይቋደሳሉ። 

ዙሪያውን በአረንጓዴ ዛፎች የተከበበው ይህ ጋራ 

ለወትሮው ሰላማዊ፤ ነፋሻማና አእምሮን ማሳረፊያ 

ቦታ ነበር። ህፃናት በሰላም ቦርቀው ያደጉበት፤ አውሬ 

እንዳይመጣ እንጂ ሰው ይተናኮላቸዋል የማይባልበት 

አካባቢ ነበር።   

ከቅርብ ጊዜ ወዲህ ግን እንኳን ልጆች ጫካውን 

አቋርጠው መላጣ ጋራ ላይ ሊደርሱ ይቅርና የአካባቢው 

ነዋሪዎች ጫካውን ለማቋረጠ ሶሰት አራት መሆን ግድ 

የሚላቸው ጊዜ ላይ ደርሰዋል። ለብቻ ጫካውን ማቋረጥ 

ማለት በገዛ ፍቃድ ራስን አሳልፎ ለዘራፊና ለነፍሰ ገዳይ 

እንደመስጠት እየተቆጠረ የአካባቢው ነዋሪዎች በስጋት 

ለመኖር ተገድደዋል።

ጫካው ጥቅጥቅ ከማለቱ የተነሳ የፀጥታ ሀይሎችም 

በህብረት ካልሆነ የማይደፍሩት አካባቢ ከሆነ ሰነባብቷል። 

የተፈራውም አልቀረም በአንድ ክፉ ቀን ሁለት ግለሰቦች 

ላይ ድንገተኛ ጥቃት እንደተሰነዘረባቸው ተሰማ።

በማህበር የተደራጁት ዘራፊዎች

መሰለ ጋሻውና አለባቸው እሸቱ ይባላሉ። 

በወጣትነት እድሜ ክልል ላይ የሚገኙ ናቸው። በማህበር 

ተደራጀተው የብረት ስራ ቢጀምሩም ስራው ከድካሙ 

እኩል ክፍያ የማይገኝበት በየጊዜው ሞቅና ቀዝቀዝ 

እያለ የፈለጉበት የእድገት ደረጃ አለመድረሳቸው ዘወትር 

ያስቆጫቸው ነበር። ብዙ ጊዜ ስደት ለመሄድ ሞክረው 

አልተሳካላቸውም። የሚሰሩትንም ስራ ሳይወዱ ስለሚሰሩ 

ውጤታማ አላደረጋቸውም። ስለዚህ ምንም ይሁን ምን 

ብቻ ገንዘብ የሚገኝበት አማራጭ ላይ አተኮሩ፡፡ ይሁነን 

ብለው መንገድ መርጠው ህልማቸው ጋር ለመድረስ 

ዝግጅት ጀመሩ። 

በርከት ብለው ስለ አሰቡት ጉዳይ መነጋገር ቢቀጥሉም 

ብዙዎቹ ጓደኞቻቸው በሀሳቡ ባለመስመማታቸው ከሁለቱ 

ተነጥለዋል። ሁለቱ ወጣቶች በበኩላቸው ወጣትነት 

ሀይልና ጥበብ የሰጣቸው ሲሆን፤ ፈርጣማነታቸው 

ተጨምሮበት ለበጎ ነገር ከመጠቀም ይልቅ በአቋራጭ 

ገንዘብ የሚያገኙበትን አማራጭ ማፈላለጋቸውን 

ቀጥለዋል። ከስራቸው ጎን ለጎን ጡንቻቸውን ለማፈርጠም 

ስፖርት መስራትን፤ የተሻለ ተፈሪነት ለማግኘትም ድምፅ 

የሌለው መሳሪያና ሽጉጥን መታጠቅ ጀመሩ።

ቀለል ያለ እንደ ሞባይል ነጥቆ መሮጥን አይነት 

ዘረፋዎችን ድፍረት እስኪያገኙ ድረስ የጀመሩት ወጣቶች፤ 

ጨለማን ተገን አድርገው ጫካው አካባቢ የሚኖሩ ሰዎችን 

በማፈን ያላቸውን ተረክበው ሊታገሏቸው የሞከሩትን 

ደግሞ ጉዳት እያደረሱ ለወራት በዝርፊያቸው ቀጠሉ።

እጃቸው ላይ ያለው ገንዘብ ጠርቀምቀም ሲል የተሻለ 

ቤት ተከራዩ፡፡ የተሻለ ኑሮ መኖር የጀመሩት ወጣቶቹ፤ 

ከእለት እለት ፍላጎታቸው እየጨመረ በየእለቱ ያገኙትን 

ከመዝረፍ ወደ ኋላ አይሉም ነበር። 

ይህን ተጠናክሮ የቀጠለ የዘረፋ ወንጀል 

እንዲያስቆምላቸው የህግ አካላትን የተማፀኑት 

ነዋሪዎችን ጥቆማ ተከትሎ ዘረፋው ተካሂዶበታል የተባለ 

አካባቢ በተደራጁ የፀጥታ ኃይሎች ተሞላ። በጥንቃቄ 

ማረፊያውን ጋራ ለዘረፋ

ክትትላቸውን የጀመሩት የፀጥታ ኃይሎች በአሁኑ በለስ 

የቀናቸው ይመስላል።

ልማደኞች ተደብቀው ከዋሉበት ጎሬ ወጥተው 

አመሻሹ ላይ የተለመደ ቦታቸውን መሽገው ተዘራፊዎችን 

ይጠባበቃሉ። ጉዳዩን እየፈተሸ ያለው የወንጀል ክትትል 

ቡድንም በበኩሉ እነዚህን አካባቢውን በዘረፋ ያሸበሩ 

ልማደኛ ሌቦችን ለመያዝ አድፍጧል።

ድንገት ከዋናው መንገድ ወደ ጫካው አቅጣጫ ሁለት 

ግለሰቦች በዝግታ እያወሩ ይመጣሉ። የእነዚህን ሰዎች 

አመጣጥ በአይነ ቁረኛ የሚከታተሉት ዘራፊዎች ምቹ ቦታ 

ጠብቀው ለመዝረፍ በእጃቸው የያዙትን ሽጉጥና ጩቤ 

ለማስፈራሪያነት ለመጠቀም አመቻችተው  ይይዛሉ።

ሀገር ሰላም ብለው ይሄዱ የነበሩ መንገደኞች ድንገት 

ከፊትና ከኋላቸው መሳሪያ የያዙ ፈርጣማ ወጣቶች 

ሲከቧቸው ክው ብለው ይቀራሉ። ወጣቶቹም በፍጥነት 

ትእዛዝ መስጠት ጀመሩ።

ያላሰቡት የገጠማቸው ግለሰቦች 

ተስፋሁን ገብረስላሴ እና  ወራሽ ጴጥሮስ ለፍቶ አዳሪ 

ጎረቤታሞች ናቸው። ያገኙትን ገንዘብ ቆጥበው አነስተኛ 

ጎጆ መላጣ ጋራ አካባቢ ቀልሰው እየኖሩ ነበር። ታታሪ 

የግንባታ ባለሙያ የሆኑት ግለሰቦች ቀኑን ሙሉ ሲደክሙ 

ውለው ወደ ሰፈራቸው ሲያዘግሙ የነበሩት ያገኟትን 

በኪሳቸው ከተው ለልጆቻቸው ዳቦ ቢጤ በፌስታል 

አንጠልጥለው ነበር።

ሁልጊዜ በምስጋና የሚኖሩት ጎረቤታሞች ባላቸው 

ልክ እየኖሩ ያገኙትን ቆጥበው ጥሪት ለማፍራት 

በቀተዋል። ሶስት ጉልቻ ጥደው ጎጆ መስርተዋል። 

ልጆቻቸው ገና ህፃናት ቢሆኑም ነጋቸው ያማረ ይሆን 

ዘንድ ታታሪ አባቶቻቸው ሌት ከቀን ለፍተው ያገኙትን 

ይዘው ወደ ቤታቸው ይገባሉ።

በስራ ምክንያት ካልሆነ ማምሸትም ሆነ መጠጥ 

መቀማመስ የማይወዱት ግለሰቦች በእለቱ ከሚሰሩበት 

ህንፃ የወጡት የያዙትን ስራ ለመጨረስ ጓጉተው ሲታትሩ 

ቆይተው ለአይን ያዝ ሲያደርግ ነበር። ሳይመሽ ወደ 

ቤታቸው ለመድረስ ልባቸው ቢሰቀልም ቀኑን ሙሉ 

ሲለፋ የዋለ ጉልበት ዳገቱን መቋቋም አቅቶት እየለገመ 

ፍጥነታቸውን ቀንሶባቸዋል።

በዝግታም ቢሆን መንገዱን አጋምሰው ቤታቸው 

ለመድረስ የሚያቋርጡትን ጫካ ሲጀምሩ ያላሰቡት 

ዱብዳ ገጠማቸው። በድንገት ከፊትና ከኋላቸው 

የቆሙትን ወጠምሻ ወጣቶች ሲመለከቱ በድንጋጤ ክው 

ብለወ ቀሩ። እንኳን ደንግጠውበት በድካም የተሳሰረው 

ጉልበታቸው ወዴትም አቅጣጫ አላላውስ አላቸው።

የሞት ሞታቸውን በጩኸት እርዳታ ለመጠየቅ 

ቢሞክሩም ጉሮሮዋቸውን አልፎ የሚሰማ ድምፅ አልወጣ 

አላቸው። ስለዚህ በዝምታ ወጣቶቹ የሚሏቸውን ማድረግ 

ጀመሩ።

የመስከረም 29ኙ ዘረፋ 

ቀኑ መስከረም 29 ቀን 2014 ዓ.ም አመሻሽ ላይ ነበር። 

በየካ ክፍለ ከተማ ወረዳ 05 መላጣ ጋራ ጫካ ተብሎ 

ከሚጠራው አካባቢ ተስፋሁን ገብረ ስላሴን እና  ወራሽ 

ጴጥሮስን ሽጉጥ በማውጣት “እንዳትንቀሳቀሱ” የሚል 

ቀጭን ትእዛዝ ከፊትና ከኋላቸው ከቆሙት ወጣቶች 

አንደበት ተሰማ። በመቀጠል “እንዳንጎዳችሁ ከፈለጋችሁ 

የያዛችሁትን በሙሉ ያለምንም ማቅማማት መሬት ላይ 

አስቀምጡ” ብለው በያዙት ጩቤ እያስፈራሩ ተናገሩ። 

በድካምና በድንጋጤ የዛሉት ግለሰቦች ለልጆቻቸው 

የገዙትና ዳቦ መሬት ላይ ቁጭ አድርገው በሚንቀጠቀጥ 

እጃቸው ከኪሳቸው ውስጥ ከተው ያገኙትን ነገር በሙሉ 

በደመ ነፍስ መሬት ላይ ይጥሉ ጀመር።

መሬት ላይ ከወደቀው ንብረት መካከል አንደኛው 

ዘራፊ ወጣት የሞባይል ስልኮቻቸውን እና ጥሬ ገንዘብ 

በድምሩ 7 ሺ 900 ብር የሚገመት ንብረት በመሰብሰብ 

“ፊታችሁን ሳታዞሩ ቀጥሉ” በማለት አዘዟቸው። ሰዎቹም 

ቁልፎቻቸውንና መታወቂያዎቻቸውን ሰብስበው ወደፊት 

መሄድ ጀመሩ። ያን ጊዜ ተደብቀው የወንጀለኞቹን ተግባር 

ሲከታተሉ የነበሩ የፀጥታ አካላት በፍጥነት ከበባ በማድረግ 

ወንጀል አድራጊዎቹን በቁጥጥር ስር አውለዋቸዋል።  

ወንጀለኞቹ ከዘረፉት ገንዘብ በተጨማሪ መሰለ 

ጋሻው ቤት በተደረገ ብርበራ ኢኮልፒ ሽጉጥ ከመሰል 

3 ጥይቶችና 1 ካዝና ጋር የተገኘ በመሆኑ የፀና ፍቃድ 

ሳይኖረው የጦር መሳሪያ ማስቀመጥ ወንጀል በተጨማሪ 

ክስ ቀርቦበታል፡፡ ለጊዜው በኤግዚቢትነት ተይዞ የነበረው 

የግል ተበዳዮች ንብረት ተመልሶላቸው ወንጀለኞቹ ክስ 

ተመሰርቶባቸዋል።

የፖሊስ ምርመራ

ፖሊስ በዘረፋ ተግባር ተሰማርተው አካባቢውን 

እያሸበሩ ያሉ ዘራፊዎች መኖራቸውን ከሰማበት ቀን 

አንስቶ አካባቢ እየቀያየረ ወንጀለኞቹን ሲከታተል 

ቆይቷል። በእለቱም የግል ተበዳዮች ላይ የደረሰውን 

በሙሉ ከመመልከቱም ባሻገር በእጃቸው ላይና 

ቤታቸውን በመበርበር የተለያዩ ማስረጃዎችን ለማግኘት 

ችሏል።

በሰውና በሰነድ ማስረጃ የተጠናከረው የምርመራ 

ውጤትን ለኢ.ፌ.ዲ.ሪ ፍትህ ሚኒስቴር የጠቅላይ ዐቃቤ 

ሕግ ዘርፍ የልዩ ልዩ ወንጀል ጉዳዮች ዳይሬክቶሬት ዐቃቤ 

ሕግ በማቀረብ ክስ እንዲመሰረትባቸው ያደርጋል።

የዐቃቤ ህግ የክስ መዝገብ እንደሚያስረዳው 1ኛ 

መሰለ ጋሻው፣ 2ኛ አለባቸው እሸቱ በተባሉ ተከሳሾች 

ላይ የእያንዳንዳቸው የተሳትፎ ደረጃ ተጠቅሶ በዐቃቤ 

ሕግ ሶስት ክሶች የተመሰረተባቸው ሲሆን፤ በክሱ ዝርዝር 

እንደተገለጸው ተከሳሾች  መስከረም 29 ቀን 2014 ዓ.ም 

በየካ ክፍለ ከተማ ወረዳ 05 መላጣ ጋራ ጫካ ተብሎ 

ከሚጠራው አካባቢ የግል ተበዳይ ተስፋሁን ገ/ስላሴን እና  

ወራሽ ጴጥሮስ ላይ ሽጉጥ በማውጣት እንዳትንቀሳቀሱ 

ብለው በያዙት ጩቤ እያስፈራሩ የሞባይል ስልኮቻቸውን 

እና ጥሬ ገንዘብ በድምሩ 7 ሺ 900 ብር የሚገመት ንብረት 

ወስደውባቸዋል፡፡ 

 በዋና ወንጀል አድራጊነት ተካፋይ በመሆን በፈጸሙት 

ከባድ የውንብድና ወንጀል ክስ የተመሰረተባቸው ሲሆን 

1ኛ  ተከሳሽ በሆነው መሰለ ጋሻው ቤት በተደረገ ብርበራ  

ኢኮልፒ ሽጉጥ ከመሰል 3 ጥይቶችና 1 ካዝና ጋር የተገኘ 

በመሆኑ የፀና ፍቃድ ሳይኖረው የጦር መሳሪያ ማስቀመጥ 

ወንጀል በተጨማሪ ክስ ቀርቦበታል፡፡

ክርክሩን በመራው በፌዴራል ከፍተኛ ፍርድ ቤት 

የልደታ ምድብ 1ኛ ሰው ግድያና ከባድ ውንብድና ወንጀል 

ችሎት የቀረቡት  ተከሳሾች፤ የተከሰሱበት ክስ በችሎት 

ተነቦላቸው ድርጊቱን አልፈፀምንም ያሉ በመሆኑ ዐቃቤ 

ህግ ማስረጃ በማቅረብ በበቂ ሁኔታ ተከሳሾቹ በክሱ 

ላይ የተጠቀሰውን ወንጀል ስለመፈጸማቸው ሲያስረዳ 

ተከሳሾች በበኩላቸው 3 የመከላከያ ምስክር አቅርበው 

ቢያሰሙም የዐቃቤ ህግን ምስክሮችንና ማስረጃዎችን 

ያላስተባበሉ በመሆኑ ተከሳሾች ይከላከሉ በተባሉበት 

ድንጋጌ ስር የጥፋተኝነት ፍርድ ተላልፎባቸዋል፡፡ 

ውሳኔ
ፍርድ ቤቱም ጥር 23 ቀን 2015 ዓ.ም 

በዋለው ችሎት የቅጣት ማቅለያዎችን በመያዝ 

ተከሳሾችን ያርማል ሌሎች የህብረተሰብ 

ክፍሎችን ያስተምራል ያለውን እያንዳንዳቸው  

በ12 ዓመት ጽኑ እስራት እንዲቀጡ ሲወስን 

1ኛ ተከሳሽ በተጨማሪ በ5 ሺ ብር የገንዘብ 

መቀጮ እንዲቀጣ ሲል ወስኖበታል፡፡



ማረፊያ/ ትዝብት  
መዝናኛ
አዲስ ዘመን  ቅዳሜ የካቲት 11 ቀን 2015 ዓ.ም ገጽ 11

ዓለም አቀፍ 

 ‹‹ኑሮ ተወደደ›› አድማጭ ያጣ ሕዝባዊ ሙዚቃችን 
ከሆነ ሰነባበተ። በተለይ ከቅርብ ጊዜያት ወዲህ 
የምንታዘበው ደግሞ አያድርስ ነው። ትንሽ ትልቁ ሁሉ 
በዚሁ ጉዳይ የሚጮህና የሚያማርር ነው። የሽንኩርትና 
የዘይት ዋጋ ጨመረ ብሎ፣ የቤት አከራዩም የቤት ኪራይ 
ይጨምራል። የቤት ኪራይዋን ያሰላው ነጋዴም ዞሮ በዕቃ 
ዋጋ ያካክሰዋል። ታዲያ ማን ማንን ይከሳል? ከአንዱ ጋር 
በተለኮሰው እሳት ሁሉም የራሱን ቤንዚን እያርከፈከፈበት 
የሰደድ እሳት ሆኖ ይቀራል። 

በዝሆኖች ትግል የሚጎዳው ሳሩ ነውና አንዱን 
በአንዱ ለማካካስ በሚደርገው ትግል ውስጥ ከምኑም 
የሌለበት ምስኪኑ፣ ከየአቅጣጫው የሚወረወረውን 
ድንጋይ ተሸካሚ ሆኖ ይቀራል። የሚሸጠውም ሆነ 
የሚያከራየው የለውምና ከየቱም ሳይሆን በመሃል ቤት 
ይታሻል።  እንግዲህ የምንታዘበው እውነታ ማንም 
ማንንም የማይምርበት ዘመን ላይ መድረሳችንን ነው።

በዚህ ጉዳይ ላይ ሌላው የምንታዘበው አንድ 
ነገር ቢኖር፤ በኑሮ ተወደደ ጩኸት እጅጉን ሲያማርሩ 
የሚታዩት አንዳንድ የፊት መስመር ተሰላፊና ቀንደኛ 
የኑሮ ውድነት ተዋናዮች መሆናቸው ነው። ትንሿን የኑሮ 
ውድነት በሰበብ አስባቡ እያጦዙ ያልተገባቸውን ያህል 
ትርፍ በሚያግበሰብሱት ዘንድ ጩኸትና ምሬቱ የባሰ 
ሲሆን እንመለከታለን። ከሆቴል ገብቶ በአንድ ጀንበር 
አምስትና ስድስት ሺህ ከፍሎ የሚወጣውም፣ በየጉሊቱ 

ሙሉጌታ ብርሃኑ እየቸረቸረ ሽሮ መብላት ያቃተውም እኩል ካማረረ 
ይሄ የኑሮ ውድነት ብቻ ሳይሆን እብደትም ጭምር 
ነው። አንድም ቀን የኑሮ ውድነትን መራራ ጽዋ ጠጥተን 
የማናውቅ ሰዎች ከተጎዱት በላይ ስንጮህ ያየ ሰው ብቻ 
ሳይሆን፣ ፈጣሪም ጭምር ይታዘበናል። የምጣዱ እያለ 
የእንቅቡ ተንጣጣ እንዳይሆንብን ቢያንስ ‹‹ተመስገን›› 
ማለትን እንልመድ። 

የኑሮ መወደድ እርግጥ ቢሆንም፣ ነገር ግን 
ያልተወደደውን ያህል እንዲወደድ፣ ያልጨመረውን 
ያህልም እንዲጨምር የሚያደርጉ በርካታ ምክንያቶች 
እንዳሉ እንታዘባለን። ኑሮ ተወደደ እያሉ ከሚጮሁት 
መሃል ሁሉም ባይሆኑም፣ አንዳንዶቹ ነጋዴዎች 
ራሳቸው በኑሮ መወደድ ውስጥ ቀንደኛ ተዋናይ ናቸው። 
ጩኸታቸውም የንግዱ ዓለም ፕሮፖጋንዳ መሆኑ ነው። 
አንድን ዕቃ ሳይጠፋ ጠፋ፣ ሳይወደድ ተወደደ እያሉ 
ምስኪኑ ሕዝብ አምኖ እንዲቀበል ማድረግ ነው። 
የዛኔ ታዲያ አማራጭ የለውምና ‹‹አይ ዕድሌ›› በማለት 
እያማረረም ቢሆን ይገዛታል እንጂ ወዴት አባቱ ይሄዳል። 

በኑሮ ውድነት ሰበብ ከየድሃው ኪስ እንደ እንፋሎት 
እየተነኑ የሚወጡት ገንዞቦች መዳረሻቸው ያው 
የስግብግቡ ነጋዴ ሆድና ኪስ ናቸው። አንዳንዴ በነጋዴው 
ላይ አምስት ብር የጨመረ እንደሆን ሕዝቡ ላይ አስር 
ብር አድርገው ይጭኑበታል። ‹‹በልጅ አመሀኝቶ ይበላል 
እንኩቶ›› አለ ያገሬ ሰው። ያቺን ጭማሪ አሳቦ በሕዝብ 
ኑሮ ላይ ቁማር የሚጫወቱ ነጋዴዎችን መታዘብ አሁን 
አሁን የተለመደ ነገር እየሆነ መጥቷል። አንዳንዱ ቦታ ላይ 

የሚለጠፉት የዋጋ ዝርዝሮችም ወረቀት ብቻ ናቸው። 
ይህንን አላደርግም ብሎ በዋጋው ለመሸጥ የሚወስን ነጋዴ 
ቢኖር እሱንም ሌሎች ከጨዋታ ውጪ እንዳያደርጉት 
በመፍራት ተያይዞ ይገባበታል። ‹‹ተስማምተው የፈ… 
አይሸትም›› እያሉ ለሕዝቡ ምን ያህል እንደሚከረፋ 
አይረዱትም። ታዲያ የሠሩትን ሠርተው የልባቸውን 
ካደረሱ በኋላ በኑሮ ተወደደ እሮሮና ዋይታ እነርሱም 
ከሕዝቡ ጋር ተቀላቅለው ሲጮሁ የሚታዩትን አንዳንድ 
ነጋዴዎች እንደማየት የሚያናድድ ነገር የለም።

የአንዳንዱ ክፋት ደግሞ ጫፍ የወጣ ነው። ገና የዛሬ 
አንድ ወር የነዳጅ ዋጋ ይጨምራል መባሉን የሰማ እንደሆን 
ያለውን ቀብሮ በ‹‹የለም›› አብዮት ባለመኪናውን፣ 
ከዚያም በላይ ሕዝቡን ያሰቃያል። ሌላው መንግሥት 
ለሠራተኞች የደመወዝ ጭማሪ ሲያደርግ፣ ተካፍለን 
እንብላው ይመስል፣ በእያንዳንዱ ዕቃ ስንት ልጨምር 
እያለ ያለ እንቅልፍ የሚያድረውን ልቡ ይታዘበው። 
ያገኘውስ እየመረረውም ቢሆን ያካፍለዋል፤ ጭማሪው 
የማይመለከተው ምስኪንስ? ከየትኛውም ነገር በፊት 
የነበረንን የመተሳሰብ ባህል ዛሬ በአጉል ስግብግብነት 
ስንፍቀው መታየት ፍጹም በእኛ አያምርም። 

በማወቅም ሆነ ባለማወቅ ውስጥ ለኑሮ ውድነት 
መንስኤ የሚሆኑት ሌላኛዎቹ አላባውያን ደግሞ ባለ 
ገንዘብ የሆኑ ሰዎች መሆናቸው ነው። ገበያው የነፃ ገበያ 
ሥርዓት ነውና ሻጩ የገዢውን ጀርባ አጥንቶ ሊገዛኝ 
ይችላል ብሎ የሚያስብበትን ዋጋ ከመጥራት ወደኋላ 
አይልም። እነርሱም ገንዘብ ስላላቸው ብቻ በተባለው 

ዋጋ ሁሉ ገዝተው ይመለሳሉ። የሌለው ከአንድ ቡቲክ 
ቆሞ ላንቃው እስኪደርቅ ለአስርና አስራ አምስት ብር 

ሲከራከር፣ ያለውና ባለ ገንዘቡ መጥቶ ያለምንም 

ድርድር የተባለውን መዥረጥ አድርጎ ይከፍላል። 

ታዲያ ኑሮ እንዴት ላይወደድ ኖሯል.. ይህን ያየ 

ነጋዴም ዓይኑን ሳያሽ መደብሩን የጨረታ አዳራሽ 

ያደርገዋል። የዛኔ ድሃው ዓይኑ እያየ ከጨዋታው ውጪ 

ይሆናል። ‹‹ከሌለህ የለህም›› የሚለው አባባል በተለይ 

ከቅርብ ጊዜያት ወዲህ የእውነትም እየሠራ እንደሆነ 

እንታዘባለን። ምንም ያህል ገንዘብ ቢኖረን እኛ ቀለል 

አድርገን የምናደርጋቸው ነገሮች ሌላውን እንደሚጎዳ 

ማወቅ አለብን። እነዚህ ጥቃቅን ነገሮች እየተበራከቱ፣ 

ከግለሰቦች አልፎ የአገሪቱን የኢኮኖሚ ሥርዓት 

እንደሚያናጋ ቆም ብለን ልናስተውል ይገባል።   

በነፃ የገበያ ሥርዓት በጣም ብዙ ተጠቃሚነቶች 

ቢኖሩም፣ በዚያው ልክ የሚጎዳው ከታች ያለው 

ምስኪኑ ማኅበረሰብ ለመሆኑ አያጠራጥርም። አገራችን 

የምትከተለው የነፃ ገበያ ሥርዓት ነው ቢባልም በአንዳንድ 

ጉዳዮች ላይ መንግሥት እጁን ሲያስገባ ይታያል። ይህ 

ጥሩ ነገር ሆኖ ሳለ በነካ እጁ ሌሎች የተንቦረቀቁ ነገሮች 

ላይም ቁጥጥር ቢያደርግ መልካም ነበር። በአሁኑ ሰዓት 

በአገራችን ላይ የሚታየው የኑሮ ውድነት ሳይሆን ራስ 

ወዳድነት ነው። ይህ ራስ ወዳድነት ነው። እንግዲህ 

በኑሮ ውድነት ቤንዚን ላይ እሳት እየለኮሱ የራሳቸውን 
ኑሮ ብቻ ከሚያሞቁ ስግብግቦች ይሰውረን!

በአፍሪካ እየተባባሰ የመጣው የደኅንነት እጦት ችግር 
እንዲሁም የምግብ እጥረት ቀውስ የአፍሪካ ኅብረት ጉባዔ ዋነኛ 
አጀንዳዎች እንደሚሆኑ ተገለጸ።የአፍሪካ ኅብረት የሚኒስትሮች 
ጉባኤ ቀድሞ የተጀመረ ሲሆን፣ የመሪዎች ጉባኤ ደግሞ ዛሬ 
ቅዳሜ እና እሁድ የካቲት 11 እና 12 ቀን 2015 ዓ.ም. በአዲስ አበባ 
ይካሄዳል።

ሮይተርስ የዜና ወኪል ሁለትን ዲፕሎማቲክ ምንጮቹን 
ጠቅሶ እንደዘገበው፤ በዚህ ጉባዔ ላይ በአህጉሪቱ ያለውን 
የደኅንነት ሁኔታ ለማሻሻል የሚያስችል ገንዘብ ከአሜሪካ፣ 
ከአፍሪካ ኅብረት አባል አገራት እና ከአውሮፓ ኅብረት 
ለማሰባሰብ ድጋፍ ለማግኘት ጥረት ይደረጋል። የአፍሪካ ኅብረት 
የሰላም እና ደኅንነት ኮሚሽነር ባንኮሌ አዶዬ አዲሱን ዕቅድ 
ተግባራዊ ማድረግ የሚያስችል ገንዘብ ለማግኘት ለዕቅዱ ድጋፍ 
ያሰባስባሉ ብሏል ሮይተርስ በዘገባው።

በቅርብ ዓመታት በምዕራብ አፍሪካ የሳህል አካባቢ 
እስከ ምሥራቅ አፍሪካ የተከሰቱ ግጭቶች እንዲሁም 
ድርቅ እና ጎርፍ በሚሊዮን የሚቆጠሩ ዜጎችን ከቀያቸው 
አፈናቅለዋል።የተባበሩት መንግሥታት እንደሚለው ከሰሃራ 
በታች ባሉ አገራት ባለፈው ዓመት የተፈናቃዮች ቁጥር በ15 
በመቶ ጨምሮ ባለፈው የአውሮፓውያን ዓመት 44 ሚሊዮን 
ሰዎች ከቀያቸው ተፈናቅለዋል።

የደኅንነት ችግር እና የምግብ እጥረት የአፍሪካ ኅብረት ጉባዔ አጀንዳዎች እንደሚሆኑ ተገለጸ
የአገራት መሪዎች በጉባኤው ላይ በምሥራቃዊ ዲሞክራቲክ 

ኮንጎ ስላለው ግጭት እንዲሁም እአአ 2021 እና 2022 ወታደራዊ 
መፈንቅለ መንግሥት በተከናወነባቸው በማሊ፣ በቡርኪና ፋሶ፣ 
በጊኒ እና በሱዳን ስላለው የደኅንነት ሁኔታ ገለጻ ይደረግላቸዋል 
ሲሉ ሁለቱ ዲፕሎማቶች ለሮይተርስ ተናግረዋል።

ከደኅንነት ጉዳዮች በተጨማሪ የጉባዔው ተሳታፊዎች 
በአህጉሪቱ በርካቶችን እየጎዳ ስላለው የምግብ እጥረት ውይይት 
ያደርጋሉ። በምሥራቅ አፍሪካ አገራት ከፍተኛ የድርቅ ስጋት 
አለ። በተለይ ለአምስት ወቅቶች ዝናብ ያላገኘችው ሶማሊያ 
በረሃብ አፋፍ ላይ መሆኗን የተባበሩት መንግሥታት ገልጾ ነበር።

ድርጅቱ ከ200 ሺህ በላይ ሶማሊያውያኑ ለከፍተኛ 
የምግብ እጥረት መጋለጣቸውን እና በረሃብ እየሞቱ ያሉ ሰዎች 
መሆናቸውን ገልጾ ነበር።ድርጅቱ ይህ አሃዝ ወደ 700ሺህ 
ከፍ ሊል እንደሚችል ማስጠንቀቂያ ሰጥቷል። ዛሬ ቅዳሜ 
በሚጀምረው በ36ኛው የአፍሪካ ኅብረት የመሪዎች ጉባዔ ላይ 
ለመሳተፍ የተባበሩት መንግሥታት ድርጅት ዋና ፀሐፊ አንቶኒዮ 
ጉተሬዝ አዲስ አበባ የገቡ ሲሆን፣ የአውሮፓ ኅብረት ምክር 
ቤት ፕሬዚዳንት ቻርልስ ሚሸል ተሳታፊ እንደሚሆኑ ሮይተርስ 
ዘግቧል። 

በጉባዔው ተሳታፊ ለመሆን በርካታ መሪዎች አዲስ 
አበባ መግባት መጀመራቸውን የአገር ውስጥ መገናኛ ብዙኃን 

በኬንያ ባለፈው ዓመት ምርጫ በሚደረግበት ወቅት 
የአሁኑ ፕሬዚዳንት ዊሊያም ሩቶ ሁለት ረዳቶች የመልዕክት 
ልውውጥ በእስራኤላውያን ተጠልፎ እንደነበረ አንድ የምርመራ 
ውጤት አመለከተ። የመልዕክት ልውውጥ መስመሮችን ኢላማ 
በማድረግ የቀድሞው ምክትል ፕሬዚዳንት ዊሊያም ሩቶ የቅርብ 
ሰዎች ላይ የተደረገው የመረጃ ጠለፋ በምርጫው ውጤት ላይ 
ተጽእኖ ለማሳደር የተደረገ ሙከራ መሆኑ ተገልጿል።

የእስራኤሉ ሃሬትዝ እና የዩናይትድ ኪንግደሙ ዘ 
ጋርዲያንን ጨምሮ በሌሎችም ጋዜጦች ላይ የታተመው 
ምርመራ የተደረገው በአንድ የጋዜጠኞች ስብስብ አማካይነት 
ነው። በውጤቱም ባለፈው ዓመት ነሐሴ ላይ የተደረገው ምርጫ 
ቀናት ሲቀሩት የመረጃ ጠላፊው ቡድን የዊሊያም ሩቶ “የፖለቲካ 
አማካሪዎችን የመልዕክት ልውውጥ መጥለፍ ስለሚቻልባቸው 
ዘዴዎችን ማብራሪያ ሰጥቷል” ሲል አጋልጧል።

መረጃ የመጥለፍ ድጋፍን የሚፈልጉ ግለሰቦች መስለው 
የቀረቡ ጋዜጠኞች፣ በጠላፊው አማካይነት በወቅቱ ምክትል 

የእስራኤል የመረጃ ጠላፊዎች የኬንያ ፕሬዚዳንት ረዳቶችን ኢላማ አድርገው እንደነበር ተነገረ
ፕሬዚዳንት እና ፕሬዚዳንታዊ ዕጩ የነበሩት የዊሊያም ሩቶ 
የፖለቲካ አማካሪ ዴኒስ ኢቱንቢን እና የጽህፈት ቤት ኃላፊያቸው 
የነበሩትን ዴቪስ ቺርቺርን ጨምሮ አምስት ሰዎች ኢላማ ነበሩ።

በዚህም የአምስቱ ግለሰቦችን የቴሌግራም እና የኢሜል 
መልዕክቶችን እንዴት መጥለፍ እንደሚቻል ማብራሪያ 
መስጠታቸው ተገልጿል።የምርመራው ውጤት የመልዕክት 
ጠለፋውን ያካሄዱት ‘ታል ሃናን’ በተባለ የደኅንነት ወኪል 
አማካይነት በሚመሩ የቀድሞ የእስራኤል ልዩ ኃይል አባላት 
እንደሆነ አመልክቷል።

ሃናን የተባለው ግለሰብ የባለሥልጣናቱን አካውንቶች 
በመጥለፍ “መረጃዎችን በመሰብሰብ ዊሊያም ሩቶ 
በፕሬዚዳንትነት ለመመረጥ እያደረጉት በነበረው የምርጫ 
ቅስቀሳ ላይ መረጃ የማዛባት ዘመቻን” የሚያካሂድ ቡድንን 
እንደመራ መናገሩ ተጠቅሷል።

የምርጫው ቅስቀሳ ወደ መጠናቀቁ በተቃረበበት ጊዜ 
የሩቶ የፖለቲካ አማካሪ የነበሩት ዴኒስ ኢቱምቢ በቴሌግራም 

አካውንታቸው ላይ ያልተለመዱ ነገሮች እየተካሄዱ መሆናቸውን 

በመገንዘባቸው፣ ለምንም አይነት ግንኙነት መጠቀም እንዳቆሙ 

አሳውቀው ነበር።

ነገር ግን ይፋ የተደረገው ምርመራ ጠለፋ ያካሄደው ቡድን 

ሥራውን እንዲያከናውን በማን እንደተቀጠረ ይፋ አላደረገም። 

ይህንንም በተመለከተ የኬንያ መንግሥትም ሆነ ተቃዋሚዎች 

ምንም አይነት አስተያየት አልሰጡም። በዊሊያም ሩቶ የምርጫ 

ዘመቻ ወቅት መረጃዎችን በመጥለፍ ተደርጓል የተባለው ሙከራ 

ግን ፖለቲከኛውን በምርጫው አሸንፈው ሥልጣን ከመያዝ 

አላገዳቸውም።

የሩቶ ተፎካካሪ የነበሩት የተቃዋሚ ፓርቲው መሪ ራይላ 

ኦዲንጋ በምርጫው የመጨረሻ ውጤት ላይ ዊሊያም ሩቶን 

የሚደግፉ ማጭበርበሮች ነበሩ በሚል ክስ ቢያቀርቡም በቂ 

ማስረጃ አልተገኘም በሚል አቤቱታቸው ውድቅ መሆኑ 

ይታወሳል ሲል ቢቢሲ ዘግቧል።

ጅራፍ ራሱ ገርፎ......

ዘግበዋል። በውይይቱ ለመሳተፍ ቀድመው አዲስ አበባ ከደረሱ የአገራት መሪዎች መካከል የደቡብ ሱዳን፣ የሩዋንዳ፣ የጊኒ ቢሳዎ፣ 

የሌሴቶ፣ የሊቢያ፣ የታንዛኒያ፣ የዴሞክራቲክ ኮንጎ እና የኮትዲቯር መሪዎች ይገኙበታል ሲል የቢቢሲ ዘገባ ያመለክታል።

       መጋቢ አዕምሮ
ማህበራዊ

በኢትዮጵያ ጥሬ ስጋ መብላት ከባህል ጋር የተያያዘ 
ነው። በተለያየ ጊዜ ያጋጠሙን የውጭም ሆነ የውስጥ 
ጦርነት ጥሬ ስጋ የመብላት ትሩፋት ያመጡልንም 
ያመጡብንም ይመስላል። አለማየሁ ነሪ ..ኢትዮጵያ ሲሳይ.. 
በሚል ርዕስ በ1998 ዓ.ም ባሳተሙት መጽሐፍ  ከክርስቶስ 
ልደት 29 ዓመት በፊት የሮማው ንጉሥ አውግስቶስ ቄሣር 
ኢትዮጵያን በሰሜን በኩል ወረረ። በጦርነቱ ወቅትም 
ዘማች ሠራዊት ምግቡን ለማብሰል እሳት በሚያነድበት 
ስፍራ የሚወጣውን ጭስ በመመልከት የጠላት ሠራዊት 
አስከፊ አደጋ እያደረሰ በወገን ላይ ጉዳት ማመዘኑ፣ የወቅቱ  
ኢትዮጵያውያን የጦር መሪዎች ደረሱበት። በጭሱ ሳቢያ 
የሚደርሰው ሽንፈትም እጅግ ስለበዛ ሥጋ ለማብሰያ እሳት 
እንዳይቀጣጠል፣ ጭስ እንዲቀር፣ የኢትዮጵያ ጦርም 
ጥሬ ሥጋ እንዲበላ እንደታዘዘ፣ ከዚያ ጊዜ ጀምሮ ጥሬ 
ሥጋ መብላት በሁሉም ኢትዮጵያውያን ዘንድ ባህል ሆኖ 
መለመዱን.. የዕድሜ ባለፀጎች ይናገራሉ ሲሉ ጽፈዋል።

በኢትዮጵያ የዐውደ ዓመትን ዐውድ የሚያሰማምረው 
እርድ ነው። ማለትም የበግ፣ የፍየል፣ የበሬ፤ የዶሮ እርድ። 
የሙስሊሙም ሆነ የክርስቲያኑ ዐበይት በዓላት ድምቀቱ 
የከብቶች እርድ ነው። የሙስሊሞች ዒድ ሲከበር እርድ 
የግድ ነው። በተለይ ዒድ አልፈጥር (ረመዳን) እና ዒድ 
አል አድሃ (አረፋ) የበዐላቱ ውበቱና ድምቀቱ እርድ ነው። 
ዐውድ ዓመትን የሚያደምቁት የሚዘጋጁት የበዓል ምግቦች 
ናቸው። እነዚህም ቁርጥ ስጋ፣ ክትፎ ፣ድፎ በከተሞች 
ደግሞ ኬኩ፣ ለስላሳና አልኮል መጠጡ የማይቀሩ 
ናቸው። ጀበናው በከሰል ተጥዶ፣ ሲኒው ከነረከቦቱ 
ቀርቦ፣ የጭሳጭሱ እና እጣኑ መጫጫስ፣የፈንዲሻው 
እና የቄጠማው ጉዝጓዝ  የበዓሉን ድባብ በተጨማሪ 
የሚያሞቁና የሚያደምቁ ናቸው። 

በከተሞች ለገና፤ለፋሲካ  ለአረፋ እና ለመሳሰሉት 
በአላት ሰዎች ተሰባስበው ገንዘብ አዋጥተው ወይፈን 
አርደው በቅርጫ ይከፋፈላሉ። በእነዚህ  በዓላት በከተሞች 
ያለው በግሉ በግም ሆነ ፍየል አርዶ ያከብራል።  የሌለው 
ደግሞ ከብት ገዝቶ አርዶ በቅርጫ መልክ ይከፋፈላል። 
ዐቅም የሌለው ደግሞ ልኳንዳ አንድ ኪሎም ለመግዛት 
ይሰለፋል።

አሁን አሁን  የሁዳዴን ጾም መያዣ በመሳሰሉት ቀናት 
ተሰባስቦ ጥሬ ስጋ መቁረጥና ጾሙን በደስታ መቀበል 
የተለመደ እየሆነ መጥቷል።በተለይም እንደአሁኑ የሁዳዴ 
ጾም ሰኞ የሚገባ ሲሆን ቅዳሜና እሁዱን ጥሬ ስጋ በስፋት 
ይበላል።የስጋቤቶች ገበያም ይደራል።ወዳጅ ዘመድ 
መጪውን የጾም ወቅት ሰላም የሚገኝበት የምህረት ወቅት  
እንዲሆን ምኞቱን ይገላለጻል።

በተለይ እንደ ገና እና ፋሲካ ያሉ  ዓውደ ዓመቶች 
የሚመጡት ረዥም የጾም ወቅትን ተከትለው በመሆኑ 
ዐቅም በፈቀደ  እርድ ይከናወናል። የከብት እርድ ተፈጽሞ 
ቅርጫውን የሚጋሩ ሰዎች ስጋቸውን ተከፋፍለው ቤት 
ከማስገባታቸው በፊት ጥሬ ጉበቱን ቆራርጠው በአዋዜ 
አድርጎ መብላት የተለመደ ነው። የከብት ጥሬ ስጋው 
ሲበላ ዳቢት( የበሬ የትከሻ  ስጋ  የጎድን ዘርፍ ) ከሻኛ 
መቁረጥ፣ ቁርጥ፣ ከክትፎ ማመራረጥ በመጠጥ ማወራረድ 
የተለመዱ የዐውደ ዓመት ትሩፋቶች ናቸው።ጥሬ ስጋ 
መቁረጥ፣ ቁርጥ ማመራረጥ ሀገርኛ ነባር ልምድ ነው።

 መስቀል ከአዲስ ዓመት ቀጥሎ የሚመጣ ስለሆነ 
ሰዎች  አዲስ ዓመትንም ደርበው በድምቀት ያከብሩታል። 
ለዚህ ደግሞ የከብት እርድ የግድ ተብሎ የሚከወንባቸው 
ቦታዎች አሉ። በደቡብ በጉራጌ፣ በሀዲያ፣ በጋሞ በዓሉን 
የሚያደምቁት ከብት አርደው በቅርጫ ተከፋፍለው፤ 
ቁርጥ ስጋውን፣ ጎረድ ጎረዱን፣ ክትፎውን እየበሉ ነው።

በአውሮፓውያን አቆጣጠር 1868 Narrative of a 
Journey to Shoa,” ወደ ሸዋ ጉዞ ትርክት በሚል ካፒቴን 
ባርከር በጻፈው መጻፍ ኢትዮጵያ በአጠቃላይ ጥሬ 
ስጋ የሚወድ ሕዝብ ያለባት ሀገር ናት ሲል በኢትዮጵያ 

ኢትዮጵያውያንና ጥሬ ስጋ የመብላት ፍልስፍና  
ኃይለማርያም ወንድሙ ተዘዋውሮ በወቅቱ የጎበኘውን ይጠቅሳል።

አሚስቱ ኩማ እና ሌሎች ከወላይታ ሶዶ ዩኒቨርሲቲ 
ግብርና ኮሎጅ Consumer Preference of Raw Beef 
(“Kurt”) በሚል ርዕስ በ2017 በወላይታ ሶዶ ከተማ 
ዙሪያ ባወጡት ጥናት ልኳንዳ ቤቶች እና ደንበኞቻቸውን 
ለናሙና መርጠው ነበር። 

ጥያቄ ከቀረበላቸው መካከል 80 በመቶዎቹ ጥሬ 
ስጋን ለቁርጥ ፣ 4ነጥብ 8 በመቶው ለወጥ ፣12 ነጥብ 9 
በመቶ ለጥብስ እና 3ነጥብ 3 በመቶው ቅቅል ለመሥራት 
እና ሌሎቹ ለጣምራ አገልግሎት እንደሚጠቀሙበት 
ጥናታቸው ያስረዳል።  በዚህም ጥሬ ስጋ ወይም ቁርጥ 
በአካባቢው ነዋሪዎች እጅግ ተወዳጅ ምግብ እንደሆነ 
በጥናታዊ ጽሁፋቸው ጠቅሰዋል።በኢትዮጵያ የከብት 
እርባታ ለሥጋ ምርት ዓመታዊ አስተዋፅኦ ከ3 ነጥብ 3 
ሚሊዮን ቶን በላይ ሲገመት ይህም 72 በመቶ ጠቅላላ 
የስጋ ምርት ነው።  ምንም እንኳ በኢትዮጵያ ጥሬ ስጋ 
ተወዳጅ ምግብ ቢሆንም በኢትዮጵያ መደበኛ ዓመታዊ 
የስጋ የነፍስ ወከፍ አጠቃቀም 8ኪሎ ግራም መሆኑን 
ጥናታዊ ጽሑፉ ያስረዳል።

በዓለም ሥጋን የመመገብ ልምድ ከሀብት ጋር ከፍተኛ 
ቁርኝት አለው። በብዙዎቹ ምዕራብ አውሮፓ ሀገራት አንድ 
ሰው ከ80 እስከ 90 ኪሎ ሥጋ በዓመት እንደሚመገብ 
ሰነዶች ያሳያሉ። ብዙዎቻችን ኢትዮጵያውያን በጣም 
ሥጋ የምንመገብ ይመስለናል። እርግጥ ስጋ በባህላችን 
ተወዳጅ ምግብ ነው።አብዛኛው የሀገራችን ገጠሬው 
በከተሞች እንደምናየው ስጋ በላተኛ አይደለም። ገጠሬው 
ስጋ የሚበላው በዓላት በሚሆኑ ጊዜ ፣ ሠርግ የመሳሰሉ 
ነገሮች ሲያጋጥሙት ነው። ገበሬው በከብቶቹ ከማረስ 
ውጭ እምብዛም አርዶ ስጋውን ለመብላት ወኔውም 
ፍላጎቱም የለውም። የተወሰነ በዓላት ሲኖሩ በግና ፍየል 
አርዶ ስጋውን ለምግብ ፍጆታ ይጠቀማል። ቢሆንም 
የተወሰኑት የበሬ ስጋ የፍየል የበግና የዶሮ ስጋ ይመገባሉ። 
አርሶ አደሮችና አርብቶ አደሮች ከብት አርደው ስጋ 
ከመብላት ከብቱን ሸጠው ገንዘብ ማግኘትን ይመርጣሉ። 
ስጋ የሚበሉት በዐላትን ተከትሎ ነው። እናም ኢትዮጵያ 
ዝቅተኛ ስጋ ተመጋቢ ያለባት ሀገር እንደሆነች ጥናቶች 
ያሳያሉ። 

የከተሜነት መስፋፋትን ተከትሎ በከተሞች በአንድ 
ገበታ በጋራ የመመገብ ልምድ እየቀነሰ ቢመጣም፤ ቁርጥ 
ሥጋን ግን ለብቻ መመገብ እምብዛም አይታሰብም። 
አዲስ አበባን ጨምሮ በተለያዩ የሀገሪቱ ከተሞች 
እየጨመረ የመጣው የቁርጥ ሥጋ ፍቅርም፣ በአንድ ገበታ 
ከቦ የመመገብ ልምድን አጠናክሮ መቀጠሉን በሥራው 
ላይ የተሰማሩ ሰዎች ይናገራሉ። በምግብ ቤቶች ጥሬ ስጋ 
መብላት ያማረው ከወዳጆቹ ጋር ብር በማዋጣት ጥሬ 
ስጋው በጋራ ሲበላ በየልኳንዳ ቤቶች የምናየው እውነታ 
ነው። ሰዎች ጥሬ ስጋቸውን እየበሉ ‹ጥሬ በሉት የበሰለ› 
ፖለቲካዊ፣ ማኅበራዊ ጉዳዮች እና ሌሎችም ነገሮች 
እያነሱ ጭውውት ያደረጋሉ። እናም ጥሬ ሥጋ የሚመገቡ 
ሰዎች ማኅበራዊ ትስስራቸውን እግረ መንገዳቸውን 
ያጠናክራሉ። ይህም ሰብሰብ ብለው ልኳንዳ ቤት 
በመሄድ ጥሬ ስጋ በመብላት ብቻ ሳይሆን፣ በዓውድ 
ዓመት እንደ ገቢ አቅማቸው በጋራ በመሆን ቅርጫ 
በመግባት አንድ በሬን በቡድን በመካፈል አብሮነታቸውን 
የሚያጠናክሩበት ነው። ከታች ያለው አንቀፅም ይህንኑ 
ሃሳብ ያስረግጣል።

ከሁለት ዓመት በፊት ቢቢሲ ባወጣው ዘገባ በአንድ 
ስጋ ቤት በኢትዮጵያ ባላንጣ የሚባሉ ፖለቲከኞች ስጋ 
ቤት ሲገናኙ ቂማቸውን ሁሉ እርግፍ አድረገው ትተው 
ጥላቻቸውን ወደ ፍቅር እንደሚቀይሩ ዘጋቢው የታዘበውን 
ጽፏል። ቁርጥ ቤት ሲገናኙ  አሳዳጅ እና ተሳዳጅ 
የነበሩ ፖለቲከኞች የእግዜር ሰላምታ ተለዋውጠው እና 
ተቀላልደው ይመገቡበታል። ሁኔታውን የታዘቡ አንድ 
የስጋ ቤት ደንበኛም  ‹‹ምናለ ሥጋ ላይ እንደምንቻቻል 

ፖለቲካው ላይ እንዲህ ቢንቻቻል ›› ማለታቸውን  የስጋ 
ቤቱ አስተዳዳሪን ጠቅሶ ዘግቦ ነበር። 

የቁም ከብት ልማት ዘርፍ በኢትዮጵያ አጠቃላይ 
ምጣኔ ሀብት ዕድገት ላይ ሁነኛ ሚና ይጫወታል። 
እርሻውን የሚያርሰው በሬ ሰብሉን እንዲዘራ እየረዳ 
ገበሬው ምርታማነት  የጎላ ሚና ያበረክታል። ሸማቹ 
እየሸመተ የሚበላው በሬውና ገበሬው ያረሱትን ነው። 
በሬ በጉልበቱ ሰብል እንዲመረት እየረዳ ከተወሰነ 
ጊዜ በኋላ ደግሞ ገበሬዎች ቀልበው፣ አደልበው ወደ 
ከተሞች ይሸጡታል። በከተማ ቄራዎች እየታረደ 
ስጋው ለምግብነት ቆዳው ለልብስና ለጫማ አገልግሎት 
ይውላል። ከላይ በኢትዮጵያ አጠቃላይ ምጣኔ ሀብት 
ላይ ሁነኛ ሚና አለው ያልነውም ይህንኑ ነው። 

በምግብ ቤቶች እና በልኳንዳ ቤቶች ጥሬ ስጋ 
በቁርጥ፣ በጎረድ ጎረድ መብላት የተለመደ ነው። ክትፎ፣ 
ናሽፍ እና ዱለት በጥሬና በለብለብ ሲበላም በብዛት 
በምግብ ቤቶች እና በልኳንዳ ቤቶች የምናየው ነው። 
እንደ አዲስ አበባ በመሳሰሉ ከተሞች ምግብ ቤቶች 
ዱለት አዛችሁ ምግቡ ሲመጣላችሁ ዱለት የሚባለውን 
ፈጽሞ አታገኙትም። ክትፎ መሆን የተሳነው  ቀይ ስጋ 
፤በጥሬ፣ በለብለብና በጥብስ መልክ ይቀርብላችኋል። 
ዱለትን ደግሞ የምታገኙት ለብቻው ምላስ ሰንበር 
በሚል አዛችሁ ተጠብሶ ሲመጣላችሁ ነው።    

በዓላት ብቻ ሳይሆን ለትዳር ሽማግሌ ሲላክ፣ 
ሠርግ ሲሠረግ፣ ተዝካር ሲወጣ፣ ዝክር ሲዘከር፤ እርድ 
ማዘጋጀትና ጥሬ ስጋውንም አክሎ የመብላት ልምድና 
ባህል በሠፊው የሚታይ ሀገርኛ ባህላችን ነው። ጥሬ 
ስጋ በብዛት የመብላት ልምዱም ሆነ ባህሉ ያለው 
በከብት ማለት በበሬ እና ባረጠች ላም እርድ ላይ 
ነው። የምግብ ማቀዝቀዣ በሌለባቸው ቦታዎች ስጋን 
ለተወሰነ ቀን ማቆየት የሚችሉት ስጋውን ዘልዝሎ 
በማድረቅ ነው። ይህም ቋንጣ የምንለው ነው።በዚህም 
ሰዎች ቋንጣውን ከሰቀሉበት አውርደው ለቅምሻ ያህል 
መብላት የተለመደ ነው። በተዘዋዋሪ ቋንጣ ሲበሉ ጥሬ 
ስጋ እንደመብላት ነው። 

በከተሞች ደግሞ አሁን አሁን ጥሬ ስጋ የመብላት 
ባህሉና ልምዱ ወደ ፍየልም እየተሸጋገረ ይመስላል። 
ለዚህም በልኳንዳ ቤቶች በብዛት የሚታዩት ‹‹የፍየል 
ቁርጥ አለ›› የሚሉ ማስታወቂያዎችም ምስክር ናቸው። 
በአንድ ወቅት  በአዋሳ ከተማ ጥሬ ዐሳ ተበልቶ ስጋውን 
ከሐይቁ ብዙም ሳይርቁ በብዛት የሚበሉ ሰዎች ዐይቼ 
ተደምሜ ነበር። ስለዚህ ጥሬ ስጋ የመብላት ባህላችን 
ከበሬ፣ ፍየል፣ ዐሳ እያለ አድጎም በሉት ወርዶ ወደ  
ዶሮም ሊሸጋገር እንደሚችል ብገምት የሚቃወመኝ 
አይኖርም። 

በመድኃኒት ከደለበ በሬ ይልቅ በተፈጥሮ ሳር 
እየጋጠ እና እያረሰ ያደገ በሬ ለስጋው ጤንነት ተመራጭ 
መሆኑን አንዳንድ የምግብ ሳይንስ ምሁራን ያስረዳሉ። 
ጥሬ ስጋ የሚደምቀው ከማባያው ጋር ሲቀርብ ነው። 
አዋዜ፣ ስናፍጭ፣ ዳጣ እና ሚጥሚጣ ጥሬ ሥጋን መልከ 
ብዙ ለማድረግ ያጅቡታል። አንዳንዶች ሚጥሚጣ 
ከሀሞት ጋር ቀላቅለው ለጥሬ ስጋው እንደማባያ 
ይጠቀሙበታል። የአልኮል መጠጥ የሚጠቀሙም 
ሰዎች ጥሬ ስጋ ሲበሉ ማወራረጃ  መውሰዳቸው 
አይቀርም። ጠላ፣ ጠጅ፣ አረቄ፣ ወይን አልያም ቢራም 
አብረው የሚቀርቡ መጠጦች ናቸው።

  ከጥሬ ሥጋ መብላት ጋር ተያይዞ የኮሶ ትል፣ 
ሳልሞኔላ እና አንትራክስ የተሰኙ በሽታዎች ስማቸው 
በተደጋጋሚ ይነሳል። ቀድሞ ሰዎች ጥሬ ስጋ ሲበሉ 
በብዛት ኮሶ ይጣባቸው ነበር። አሁን ኮሶ ስሙ የጠፋ 
ይመስላል።በአንዳንድ ቦታ ከብቶች ስለሚከተቡ 
እና ብዙ ገበሬዎች ጉድጓድ አዘጋጅተው ለመጸዳጃ 
መጠቀማቸውም ኮሶ ድራሹ እንዲጠፋ ጠቀሜታ 
ያለው ይመስላል።

አሁን አሁን  የሁዳዴን ጾም 
መያዣ በመሳሰሉት ቀናት 

ተሰባስቦ ጥሬ ስጋ መቁረጥና 
ጾሙን በደስታ መቀበል 

የተለመደ እየሆነ መጥቷል፡፡
በተለይም እንደአሁኑ የሁዳዴ 

ጾም ሰኞ የሚገባ ሲሆን 
ቅዳሜና እሁዱን ጥሬ ስጋ 

በስፋት ይበላል፡፡ የስጋ ቤቶች 
ገበያም ይደራል፡፡ ወዳጅ 

ዘመድ መጪውን የጾም ወቅት 
ሰላም የሚገኝበት የምህረት 
ወቅት  እንዲሆን ምኞቱን 

ይገላለጻል

ስኬት 
ኢኮኖሚ
አዲስ ዘመን    ቅዳሜ የካቲት 11 ቀን 2015 ዓ.ም

አቶ አሀዱ ውብሸት

በማህበራዊና ኢኮኖሚያዊ አስተዋጽኦው ጉልህ ሚና 
ያለው ቡና፣ በአሁኑ ወቅት በምርት መጠኑ፣ በጥራቱና 
በኤክስፖርት ድርሻው እያደገ መምጣቱን መረጃዎች 
ያመለክታሉ። በ2014 በጀት አመት ኢትዮጵያ በቡና 
የወጪ ንግድ በታሪኳ ለመጀመሪያ ጊዜ ከአንድ ነጥብ 
አራት ቢሊዮን የአሜሪካ ዶላር በላይ ገቢ ማስመዝገብ 
መቻሏም በዚሁ ምክንያት ነው። በዚህ የስኬት ጉዞ ውስጥ 
ቡናን ከሚያለማው አርሶ አደር ጀምሮ ሰብሳቢዎች፣ 
የኢትዮጵያ ቡና ላኪዎች ማህበርም ጭምር ትልቅ ድርሻ 
እንዳላቸው ይታመናል።

በኢትዮጵያ ኢኮኖሚ ውስጥ ጉልህ ድርሻ መያዙን 
የቀጠለው ቡና እያስመዘገበ ካለው ውጤት በተጨማሪ 
ቀጣይ በሚኖረው አበርክቶ ጉልህ ድርሻ ካላቸው 
አልሚዎችና ላኪዎች መካከል “ሞዬ ተጋና ጡላ ቡና 
አልሚና ላኪ ድርጅት” አንዱ ነው። ድርጅቱ በራሱ 
የእርሻ መሬት ላይ ያለማውን ቡና እንዲሁም የሌሎች 
አልሚዎችን ቡና ለውጭ ገበያ ያቀርባል።  ቡናን በጥሬው 
ከመላክ ባለፈ እሴት በመጨመር የተቆላ ቡናን ለውጭ 
ገበያ በማቅረብ ቀዳሚ በመሆን ለዘርፉ እድገት እየተጋ 
ይገኛል። 

የድርጅቱ መስራችና ባለቤት አቶ አሀዱ ውብሸት 
ወርቃለማሁ ይባላሉ። የአንጋፋው የማስታወቂያ ባለሙያ  
የክብር አቶ ውብሸት ወርቃለማሁ የመጀመሪያ ልጅ 
ናቸው። የበኩር ልጅ በመሆናቸውም አሀዱ የሚለውን 
መጠሪያ አግኝተዋል። በአዲስ አበባ ተወልደው ያደጉት 
አቶ አሀዱ፤ የሁለተኛ ደረጃ ትምህርታቸውን ሳያጠናቅቁ 
የ11ኛ ክፍል ተማሪ እያሉ ወደ አገረ አሜሪካ አቀኑ። 
የአሜሪካ ጉዟቸውም በዋናነት ለትምህርት ነው።

በዚያው በአገረ አሜሪካ የሁለተኛ ደረጃ 
ትምህርታቸውን አጠናቅቀው የመጀመሪያና የሁለተኛ 
ዲግሪያቸውን ይዘዋል። በቢዝነስ አድሚኒስትሬሽን 
የሁለተኛ ዲግሪያቸውን የያዙት አቶ አሀዱ፤ በዚያው 
በአሜሪካ አገር  በተለያዩ ባንኮች ሰርተዋል። 

ወደ ኢትዮጵያ የመምጣት አጋጣሚን ያገኙት የዛሬ 
14 ዓመት ገደማ የኢትዮጵያ ምርት ገበያ በተመሰረተበት 
ወቅት ነው። በወቅቱ ለአገሪቱ አዲስ የሆነውን ምርት 
ገበያን ለማቋቋም ሲታሰብ በዘርፉ የተሰማራና የውጭ 
አገር ልምድ ያለው ሰው ማስፈለጉ የግድ ነበር። እናም 
በውጭ አገር የሠራና ሲስተሙን የተረዳ ሰው ሆነው 
የታጩት አቶ አሀዱ፤ ምርት ገበያን ካቋቋሙት ስድስት 
ሰዎች መካከል አንዱ ናቸው።

አቶ አሀዱ የምርት ገበያ ስርዓትን የመዘርጋቱ ስራ 
ከተመቻቸ በኋላ በአጭር ጊዜ ወደ አሜሪካ የመመለስ 
ዕቅድ ነበራቸው። ይሁንና በወቅቱ ቡናን የመተዋወቅ ሰፊ 
ዕድል በማግኘታቸው በቀላሉ ኢትዮጵያን ለቀው መሄድ 
አልቻሉም። በምርት ገበያ ቆይታቸውም ቡናን በጥሬው 
ወደ ውጭ ገበያ ከመላክ ውጭ እሴት ጨምሮ የመላክ 
እንቅስቃሴ አለመኖሩን የመታዘብ ዕድል አጋጥሟቸዋል። 
ከዚህም ባለፈ ቡና ያለውን ኢኮኖሚያዊና ማህበራዊ 
ፋይዳ በሚገባ መረዳት የቻሉት አቶ አሀዱ፤ በዘርፉ 
ቢቀላቀሉ ውጤታማ መሆን እንደሚችሉ በማመን 
የአሜሪካ ጉዟቸውን ሰርዘው ቡናን ለማልማት ወደ 
ግብርናው ፊታቸውን አዞሩ።

‹‹ሁሉም የሚያምረው በአገር ነው›› በማለት የአሜሪካ 
ኑሯቸውን የተውት አቶ አሀዱ፤ በምርት ገበያ ውስጥ 
የነበራቸውን ኃላፊነት በብቃት በመወጣት ለተተኪው 
አስረክበው  ሙሉ ጊዜያቸውን ቡናን በማልማት ሥራ 
ውስጥ ማሳለፍ ውስጥ ገብተዋል።  እሳቸው እንደሚሉት፤ 
እስከ ቅርብ ጊዜ ድረስ ቡናን በጥሬው ከመሸጥ ባለፈ 
እሴት የመጨመር እሳቤ አልነበረም። ይሁን እንጂ 
መነሻው ቡናን ከማልማት ጀምሮ ነውና እሳቸውም 
በአገሪቷ የተለያዩ አካባቢዎች ቡናን አልምተው በጥሬው 
ወደ ውጭ ገበያ ሲልኩ ቆይተዋል። 

ከተወሰነ ጊዜ በኋላም ቡናን በጥሬው ብቻ ከመላክ 
ይልቅ እሴት ጨምሮ መላክ ተመራጭና ውጤታማ 
መሆኑን በማመን ቡናን ቆልቶና አሽጎ ለውጭ ገበያ 
ተደራሽ ማድረግ የሚያስችሉ ሁኔታዎችን ፈጥረው ወደ 
ሥራው ገብተዋል። ይህም ከኢኮኖሚያዊ ጠቀሜታው 
ባሻገር አገርን የማስተዋወቅ ዕድሉ ሰፊ እንደሆነ ነው 
የሚናገሩት። 

በቡናው ዘርፍ ከግብርና ልማት እስከ ኤክስፖርት የደረሰ ውጤታማነት  
ፍሬሕይወት አወቀ

በአሁኑ ወቅትም ሶስት ድርጅቶችን አቋቁመው 
እየመሩ ይገኛሉ። የመጀመሪያ ሥራቸው ቡናን ማልማት 
እንደመሆኑ በግል ከሚያለሙት በተጨማሪ 6000 
ከሚደርሱ አርሶ አደሮች ጋር በጋራ ቡና ያለማሉ። 
ሁለተኛው ቡናን በጥሬው ወደ ውጭ ገበያ ማቅረብ 
የሚያስችለውን የቡና ማጠቢያና ማድረቂያ ማሽን 
ተክለው መጋዘን ገንብተው ጥሬ ቡናን ለውጭ ገበያ 
ያዘጋጃሉ። ሶስተኛው ሞዬ ቡና በሚባለው ድርጅታቸው 
ስም እሴት ጨምረው ቡናን ቆልተውና አሽገው ለውጭ 
ገበያ ያቀርባሉ። 

አቶ አሀዱ እንዳሉት፤  የቡና ልማቱን የሚያካሂዱትም 
በደቡብ ምዕራብ ክልል በከፋ፣ ሸካ ዞንና ከፋ ዞን ጌሻ 
በሚባሉ አካባቢዎች ነው። ከፋ ጊንቦ የሚባል አካባቢን 
ጨምሮ በአካባቢው በጥቅሉ አንድ ሺ 200 ሄክታር ስፋት 
ባለው መሬት ላይ ቡናን እያለሙ ይገኛሉ። ለእርሻ ሥራው 
ከፍተኛ ትኩረት በመስጠት ስፋት ባለው የእርሻ ቦታ ላይ 
ምርትና ምርታማነትን ለማሳደግ እየሰሩ ይገኛሉ። 

ለዘርፉ ዕድገት ዋናውና ወሳኙ ሥራ ቡናን በጥራትና 
በስፋት ማልማት መሆኑን ይገልጻሉ። በመሆኑም 
በግላቸው ከሚያለሙት ሰፊ የቡና ልማት በተጨማሪም 
በአካባቢው ከሚገኙ አርሶ አደሮች ጋር በጋራ ይሰራሉ። 
አርሶ አደሮቹ ምርትና ምርታማነታቸው እንዲያድግና 
ጥራት ያለው ምርት ማምረት እንዲችሉ የተለያዩ 
ስልጠናዎችን በመስጠትና ድጋፍ በማድረግ ምርታማ 
እንዲሆኑ ያግዛሉ። 

አርሶ አደሩም ድጋፉን ተጠቅሞ የሚያመርተው 
ምርት የተሻለ ጥራት ያለው በመሆኑ በጥሩ ዋጋ መሸጥ 
የሚያስችለው ይሆናል። ይህ ብቻም አይደለም፤ አርሶ 
አደሩ የገበያ ትስስር የተፈጠረለት በመሆኑ ምርቱን 
የሚሸጠው ለዚሁ ድጋፍና ክትትል ለሚያደርግለት 
ድርጅት ነው። በዚህም አርሶ አደሩ ተጠቃሚ ነው 
የሚሉት አቶ አሀዱ፤ ያለምንም ውጣ ውረድ በቀጥታ 
በተሻለ ዋጋ ምርቱን የሚገዙት መሆኑንም አስረድተዋል።  

ከልማቱ ቀጥሎ ድርጅቱ በሚፈልገው የጥራት ደረጃ 
ያለማውንና ከአርሶ አደሩ የሚሰበስበውን ቡና አጥቦና 
አድርቆ ለውጭ ገበያ ማዘጋጀት ደግሞ ቀጣይ ሥራ ነው። 
ለዚህም  በኦሮሚያ ክልል ጉጂ ዞን ሶስት ቡና ማጠቢያና 
ማድረቂያ ማሽኖችን ተክለዋል። በዚሁ አካባቢም አርሶ 
አደሩን በማሳተፍ ድርጅቱ የሚያለማውን ጨምሮ 
ከአካባቢው አርሶ አደር ቡናን ይገዛሉ። ይህም ቡናን 
በማጠብና በማድረቅ እሴት ሳይጨመርበት የምርት ሂደቱ 
ተጠናቅቆ ለውጭ ገበያ የሚቀርብበት ነው። 

ሶስተኛው እህት ኩባንያ ሞዬ ቡና መሆኑን አቶ አሀዱ 
ጠቅሰው፣ ኩባንያው እሴት ጨምሮ የተቆላ ቡና ወደ 
ውጭ ገበያ እንደሚልክ ይናገራሉ።  ሞዬ ቡና በዓለም 
አቀፍ ደረጃ ወደ ገበያው እየገባ መሆኑንም ይጠቅሳሉ። 

እሳቸው እንዳሉት፤ አገር እንድታድግ ከግብርናው 
ዘርፍ ወደ ማኑፋክቸሪንግ መሸጋገር የግድ ነው። ለዚህም 
ለገጣፎ አካባቢ 20 ሺ ካሬ ሜትር ስፋት ባለው ቦታ ላይ 
ደረጃውን የጠበቀ ቡና መቁያና ማቀነባበሪያ ፋብሪካ 
አቋቁመዋል። በፋብሪካውም በግል ከሚያለሙት ቡና 
በተጨማሪ በአገሪቱ የተለያዩ አካባቢዎች የሚለሙ 
ቡናዎችንም ጭምር ቆልተውና ፈጭተው ለውጭ ገበያ 
ያቀርባሉ። 

‹‹ተቆልቶ የተፈጨ ቡና የሚሸጠው ታሪኩ ነው›› 
የሚሉት አቶ አሀዱ፣ ገዢዎች የቡናውን መገኛ፣ ከየት 
እንደመጣና አጠቃላይ ታሪኩን ማወቅ እንደሚፈልጉ 
ይገልጻሉ። ለዚህም ከመቁላትና ከመፍጨት በተጨማሪ 
በራሳቸው ማሸጊያ ቡናውን አሽገውና አስፈላጊውን ታሪክ 
በማሸጊያው አትመው ለውጭ ገበያ ያቀርባሉ። ይህም 
በተለይም ለውጭ ገዢዎች ተዓማኒነትን የሚያተርፍ ነው 
ይላሉ። 

የገበያ መዳረሻቸውን አስመልክቶም እንዳሉት፤ 

በአሁኑ ወቅት ትላልቅ ለተባሉ ኩባንያዎች ያለቀለት ቡና 
ማከፋፈል ጀምረዋል። ተደራሽነታቸው እየሰፋ በመሄዱ 
ከዚህ ቀደም በአውሮፕላን ይልኩ የነበረውን ቡና አሁን 
ላይ 80 በመቶ ያህሉ ያለቀለት ቡና በመርከብ እየተጓጓዘ 
ነው። ይህም የገበያ መዳረሻቸው እየሰፋ መሄዱን 
ያመለክታል። 66 በመቶ  ያለቀለት ሞዬ ቡና ለውጭ 
ገበያ የሚቀርብ ሲሆን፣ ቀሪው 34 በመቶው ደግሞ ለአገር 
ውስጥ ፍጆታ ይውላል። 

ይህ ቡና በአገር ውስጥ ገበያ ከኢትዮጵያ አየር 
መንገድ ጀምሮ በተለያዩ ኤምባሲዎችና ሱፐርማርኬቶች 
ይከፋፈላል። ከዚህ በተጨማሪም የካፌን ልምድ 
በማስፋት ቡናን አፍልቶ የማቅረብ ጅማሮን በተለይም 
በትላልቅ ሆቴሎች ሞዬ ቡናን እያስተዋወቀ ይገኛል። 
ከዚህ ባለፈም በአንዳንድ አካባቢዎች ለማገዶነት 
የሚውለው የቡና ገለባ በላብራቶሪ ሙከራ በማድረግ 
በባህላዊ መንገድ ለመጠጥነት እንዲውል የማስተዋወቅ 
ሥራም እየሠራ ይገኛል። 

በዓመት አምስት ነጥብ አምስት ሚሊዮን ኪሎ 
ያለቀለት ቡና ቆልቶ ወደ ውጭ ገበያ  የሚልከው ሞዬ 
ቡና፣ ትልቁ ገበያው አውሮፓ ቢሆንም በተለያዩ የዓለም 
አገራት ተደራሽ ነው። ከእነዚህ ሀገሮች መካከልም 
ኔዘርላንድ፣ ሳውዲ አረቢያ፣ ዱባይ፣ አሜሪካ ይገኙበታል። 

ሞዬ ቡና በቅርቡም ከአንድ ትልቅ ኩባንያ ጋር 
ተፈራርሞ ወደ ሲውዲን ለመላክ በዝግጅት ላይ እንደሆኑ 
አቶ አሀዱ ተናግረዋል። በምርት አቅርቦት መጠናቸውም 
ላለፉት ተከታታይ ዓመታት ከፍተኛ መጠን ያለው ቡና 
ወደ ውጭ ገበያ መላኩን ጠቅሰው፣ በዚህም የአንደኛና 
የሁለተኛ ደረጃን በመያዝ ተሸላሚ እንደነበሩም  አቶ 
አሀዱ አስታውሰዋል።  

ቡናን ከእርሻው ጀምሮ በማልማት በጥሬውና 
እሴት በመጨመር ወደ ውጭ ገበያ የሚልኩት አቶ 
አሀዱ፤ ለ366 ዜጎች በቋሚነት የሥራ ዕድል ፈጥረዋል። 
ከዚህ በተጨማሪም ቡናን በመልቀም፣ በማጠብና 
በማድረቅ 2000 ለሚደርሱ ሰራተኞች በጊዜያዊነት 
የሥራ ዕድል ፈጥረዋል። በቋሚነትና በጊዜያዊነት 
ከፈጠሩት የሥራ ዕድል በተጨማሪ ስድስት ሺ /6000/ 
የሚደርሱ አርሶ አደሮችን በመደገፍና ምርታማ በማድረግ  
ተጠቃሚነታቸውን ማረጋገጥ ችለዋል። 

ማህበራዊ ኃላፊነትን በመወጣት ረገድም ባለፉት 
ሁለት ዓመታት ብቻ ከ12 ሚሊዮን ብር በላይ ወጪ 
በማድረግ የተለያዩ መሰረተ ልማቶችን ሰርተዋል። 
ለአብነትም ከፋ ጊንቦ ወረዳ የመጀመሪያ ደረጃ ትምህርት 
ቤት ገንብተው አስረክበዋል። እዛው ከፋ ተጋና ጡላ 
በተባሉ አካባቢዎች መንገድና ንጹህ የመጠጥ ውሃ ተቋም 
ገንብተው  ለማህበረሰቡ ግልጋሎት እንዲሰጥ አድርገዋል። 
በአሁኑ ወቅትም በአካባቢው ተጨማሪ የልማት 
ሥራዎችን እየሠሩ እንደሆነም አቶ አሀዱ ተናግረዋል።

በቀጣይም የቡና ምርትን በማሳደግ ጥራቱንም ከፍ 
በማድረግ በስፋት የመሥራት ዕቅድ ያላቸው አቶ አሀዱ፤ 
በተለይም ሞዬ ቡና የሚቆላ ድርጅት እንደመሆኑ የሌሎች 
አገራት ቡናን ጨምሮ እሴት በመጨመር ቆልቶና ፈጭቶ 
በኢትዮጵያ ስም ለውጭ ገበያ ተደራሽ በማድረግ ዘርፉን 
የማስፋት ዕቅድ አላቸው።       

ኢትዮጵያ ውስጥ ቡና በዝቅተኛ መጠን እየተመረተ 
እንደሆነና በአንጻሩ ደግሞ የአገር ውስጥን ጨምሮ 
በዓለም አገራት የቡና ፍላጎት በከፍተኛ መጠን እያደገ 
መሆኑን ያነሱት አቶ አሀዱ፤  ምርትና ምርታማነት ላይ 
ሰፊ ሥራ መሰራት እንዳለበት አመላክተዋል። 

እሳቸው እንዳሉት፤ ወደ ውጭ ገበያ እየተላከ ያለው 
የኢትዮጵያ ቡና መጠን እጅግ ዝቅተኛ ነው። በተመሳሳይ 
ቅርብ ጊዜ ቡናን ማምረት የጀመሩ እንደ ቬትናም ያሉ 
አገራት ደግሞ በአሁኑ ወቅት የኢትዮጵያን ስድስትና ሰባት 
እጥፍ እያመረቱ ነው። ስለዚህ ጥናትን መሰረት በማድረግ 
ምርትና ምርታማነትን ለማሳደግ ሰፊ ሥራ መሰራት 
አለበት። 

 ከፍተኛ የህዝብ ቁጥር ያላት ቻይና የቡና ፍላጎቷ 
እየጨመረ መሆኑን ጠቅሰው፣ ይህ ደግሞ እንደ ኢትዮጵያ 
ላሉ ቡና አብቃይ አገሮች ትልቅ የገበያ ዕድል ይዞ 
የሚመጣ መሆኑን አመልክተዋል። ስለዚህ ምርታማነት 
ላይ መስራት የግድ ነው የሚሉት አቶ አሀዱ፤ እየመጣ 
ያለውን ሰፊ ገበያ ተደራሽ በማድረግ ከዘርፉ ተጠቃሚ 
የመሆን ዕድልን ማስፋት ይገባልም ብለዋል።  

በአሁኑ ወቅት ትላልቅ ለተባሉ ኩባንያዎች 

ያለቀለት ቡና ማከፋፈል ጀምረዋል። 

ተደራሽነታቸው እየሰፋ በመሄዱ ከዚህ ቀደም 

በአውሮፕላን ይልኩ የነበረውን ቡና አሁን 

ላይ 80 በመቶ ያህሉ ያለቀለት ቡና በመርከብ 

እየተጓጓዘ ነው። ይህም የገበያ መዳረሻቸው 

እየሰፋ መሄዱን ያመለክታል። 66 በመቶ  

ያለቀለት ሞዬ ቡና ለውጭ ገበያ የሚቀርብ 

ሲሆን፣ ቀሪው 34 በመቶው ደግሞ ለአገር 

ውስጥ ፍጆታ ይውላል



መሠረተ ልማት
ኢኮኖሚ

አዲስ ዘመን   ቅዳሜ የካቲት 11  ቀን 2015 ዓ.ምገጽ 14

በሀገራችን አነስተኛ እና መካከለኛ ኢንዱስትሪዎች 
ከሚፈታተኑ ችግሮች መካከል የማምረቻ ቦታ እጥረት 
ዋነኛው ነው። የማምረቻ ቦታ እጥረት የአምራቾቹ የብዙ 
አመታት ጥያቄ ሆኖ ቆይቷል።

 በአዲስ አበባ ከተማም ይህ ችግር በእጅጉ ሲነሳ ነው 
የኖረው። የማምረቻና ቦታ ችግር በአነስተኛና መካከለኛ 
አምራቾች ላይ አሉታዊ ተጽእኖ በማሳደር ይታወቃል። 
የአዲስ አበባ ከተማ አስተዳደርም ይህን  የማምረቻ ቦታ 
ችግር ለመቅረፍ ከዚህ ቀደምም በርካታ የመስሪያ ቦታዎችን 
ለወጣቶች ያስተላለፈ ቢሆንም ችግሩ አልተቀረፈም። 

ከተማ አስተዳደሩ ያለፉትን ድክመቶች በማረም  
ሀገራዊ እና ዓለም አቀፋዊ ነባራዊ ሁኔታዎችን ግምት ውስጥ 
በማስገባት እስከ ዛሬ ከተሰሩት የተለየ ግዙፍ የኢንዱስትሪ 
ክላስተር እየገነባ ይገኛል። የኢንዱስትሪ ክላስተሩ 
ለአነስተኛና መካከለኛ ኢንዱስትሪዎች ማምረቻነት 
የሚውል ነው። የኢንዱስትሪ ክላስተሩ ግንባታ  እየተካሄደ 
ያለው የከተማዋ ማስተር ፕላን ለኢንዱስትሪ በለየው 
አቃቂ ቃሊቲ ክፍለ ከተማ ውስጥ ነው።

በአዲስ አበባ ከተማ አስተዳደር የትላልቅ ፕሮጀክቶች 
ጽሕፈት ቤት የአነስተኛና መካከለኛ ኢንዱስትሪ ክላስተር 
ግንባታ አስተባባሪ ኢንጂነር ታደሰ ለማ እንደሚሉት፤ 
ግንባታው እየተፋጠነ ያለው የአዲስ አበባ ከተማ አነስተኛና 
መካከለኛ ማኑፋክቸሪንግ ኢንዱስትሪ ክላስተር  እስከ ዛሬ  
ከተሰሩት የተለየ፣ ግዙፍና ዘመናዊ ነው። ካላስተሩ በሦስት 
ሎቶች ተከፍሎ ነው እየተካሄደ የሚገኘው።  

በአሁኑ ወቅት የሎት ሁለት እና ሦስት ግንባታ 
እየተፋጠነ ይገኛል። ለሁለቱ ሎቶች ከሰባት ቢሊዮን 
ብር በላይ በጀት ተይዞላቸዋል። የሁለቱ ሎቶች ግንባታ 
ባለፈው ጥቅምት ወር አጋማሽ የተጀመረ ሲሆን፣ በቀጣይ 
ሁለት ዓመት ውስጥ ለማጠናቀቅ ታቅዶ ነው ወደ ትግበራ 
የተገባው ፤ ሌሎች ግንባታዎችም በሂደት ይጀመራሉ።

የሎት ሦስት ግንባታ 2 ነጥብ 8 ቢሊዮን ብር በላይ 
የተበጀለት ሲሆን፣ ግንባታውን ቲ.ኤን.ቲ የተሰኘ ሀገር 
በቀል ድርጅት እያከናወነው ይገኛል። በሁለት ነጥብ አራት 
ሄክታር መሬት ላይ የሚያርፈው ሎቱ ስድስት ህንጻዎችንም 
ይይዛል። ከስድስቱ ህንጻዎች መካከል ሦስቱ ለእንጨት 
እና ብረታ ብረት ስራ የሚውሉ ሲሆን፣ ሦስቱ ደግሞ 
ኬሚካል እና ፕላስቲክ ለማምረት የሚውሉ መሆናቸውን 
ኢንጂነር ታደሰ ተናግረዋል። 

ሎት አንድን ኤም.ሲ.ጂ ኮንስትራሽን ኃላፊነቱ የተወሰነ  
ሀገር በቀል ድርጅት እየገነባው መሆኑን የጠቆሙት 
ኢንጂነር ታደሰ፤ በአንድ ነጥብ ዘጠኝ ሄክታር ላይ የሚያርፍ 
መሆኑን ጠቁመዋል። ሎቱ ጂ+4 የሆኑ አራት ህንጻዎችን  
እንደሚያካትት፣ ግንባታቸው ሲጠናቀቅ ለአልባሳት እና 
ጨርቃ ጨርቅ ማምረቻነት ታሳቢ ተደርገው እየተሰሩ 
መሆናቸውንም ነው ያብራሩት። በሎት አንድ ውስጥ 
እየተገነቡ ካሉት አራት ህንጻዎች ውስጥ የሁለቱ ህንጻዎች 
ግንባታ በጥሩ ፍጥነት እየተካሄደ ነው።

እንደ ኢንጂነር ታደሰ ማብራሪያ፤ በአሁኑ ወቅት 
ግንባታቸው እየተፋጠነ የሚገኙት ሁለቱ ሼዶች እና 
በቀጣይ ግንባታቸውን የሚጀመሩት ሼዶች በተለያዩ 
ሎቶች ተከፍለው የሚሰሩት ሼዶች ለእንጨትና 
ብረታ ብረት፣ ለኬሚካልና ፕላስቲክ እንዲሁም 
ለጨርቃ ጨርቅና አልባሳት ከመዋል ባሻገር ለቆዳና 
የቆዳ ውጤቶች፣ ለኤሌክትሮኒክስ እና መድኃኒት 
ፋብሪካ፣ ለአግሮ ፕሮሰሲንግ እንዲሁም ለኮንስትራክሽን 
ግብዓት ማምረቻነትም  ይውላሉ። በከተማዋ ባሉት 
ኢንዳስትሪያሊስቶች በጥናት የተለዩ የኢንዱስትሪዎች 
ስብስቦችን ይይዛል። ከኢንዱስትሪ በተጓዳኝ 
አገልግሎቶችን ሊሰጡ የሚችሉ ማዕከላትን የሚያካትት 
ነው። 

የአነስተኛና  መካከለኛ  ማኑፋክቸሪንግ ኢንዱስትሪ 
አስፈላጊው ትኩረት ቢሰጠው በፌዴራል መንግሥት 
ተገንብተው ለሀገሪቱ ከፍተኛ ፋይዳ እያስገኙ ካሉት 
የኢንዱስትሪ ፓርኮች የበለጠ ሰፊ የእድገት እድሎችን 
ማስመዝገብ የሚያስችሉ ናቸው የሚሉት ኢንጂነር ታደሰ፤ 
ሼዶቹ ሀገራዊና ቀጣናዊ ፋይዳዎችም እንደሚኖራቸው 
ጠቁመዋል።

የኢንዱስትሪ ፓርኩ ግንባታ በተሻለ ጥራት እና 
ለወደፊት ለሚሰጠው አገልግሎት ሊረዱ የሚያስችሉ 
የተለያዩ ማሽነሪዎችን ለመግጠም  እንዲያስችል 
ተደርጎ ከወዲሁ በዲዛይኑ ላይ ተካቶና ታልሞ እየተሰራ 
መሆኑን ኢንጂነር ታደሰ ያብራራሉ። ይህም ክላስተሩ 

በአይነቱ ልዩ የሆነው  የአዲስ አበባ አነስተኛና መካከለኛ የኢንዱስትሪ ክላስተር ግንባታ
መላኩ ኤሮሴ

እንደተጠናቀቀ በፍጥነት አገልግሎት እንዲሰጥ 
ከማስቻሉም በላይ ለኢንዱስትሪያሊቶቹ ምቹ ሁኔታዎችን 
ይፈጥራል፣ ተወዳዳሪነታቸውንም ከፍ ያደርጋል ብለዋል።

ክላስተሩ ለኢንተርፕራይዞች  ተግዳሮት የነበረውን 
የማምረቻ ቦታ ችግር የሚፈታ ከመሆኑም ባሻገር 
የማምረቻ አቅማቸውን ያሳድጋል ያሉት ኢንጂነር ታደሰ፤ 
በቦታ ችግር ምክንያት የአቅማቸውን ያህል ለማምረት 
ሲቸገሩ የነበሩትን ኢንተርፕራይዞችን ከችግር የሚያላቅቅ  
ነው ብለዋል።

ኢንጂነር ታደሰ እንደሚሉት፤ በአሁኑ ወቅት የኑሮ 
ውድነት እንዲባባስ እያደረጉ ካሉ ምክንያቶች አንዱ 
የተለያዩ ምርቶች ከውጭ ሀገራት በውጭ ምንዛሬ 
መግባታቸው ነው። የእነዚህ የአነስተኛና መካከለኛ 
ኢንዱስትሪዎች ክላስተር ግንባታ ሲጠናቀቅ በርካታ 
የኢንዱስትሪ ምርቶችን በሀገር ውስጥ ማምረት  
እንደሚቻልም ይገልጻሉ፤ ይህም የኑሮ ውድነትን 
ለመቆጣጠር ፋይዳው የላቀ ነው ይላሉ።

ክላስተሩ ከውጭ የሚገቡ ምርቶችን በሀገር ውስጥ 
የሚያመርቱ አምራቾችን የሚያበረታታ መሆኑን 
ጠቅሰው፣ ሀገሪቱ የውጭ ምንዛሬን እንድታድን የበኩሉን 
ሚና እንደሚጫወትም ይጠቁማሉ። በሼዶቹ ውስጥ 
ለውጭ ገበያ በሚመጥን መልኩ የሚያመርቱ ምርቶችም 
እንደሚኖሩም ተናግረው፣ በዚህም ለሀገሪቱ የውጭ 
ምንዛሬ ማግኘት እንደሚቻል ያመለክታሉ። 

ክላስተሩ ከማምረቻ ባሻገር መሸጫ ቦታዎችን 
ያካትታል። አረንጓዴ ቦታዎችም የሚኖሩት ሲሆን፣ የቆሻሻ 
አወጋገድ ስርዓቱም በተሻለ ሁኔታ የተሳለጠ እና ከአካባቢ 
ጋር የሚስማማ እንዲሆን ይደረጋል፤ ይህ መሆኑም 
የአካባቢ እና የሰው ደህንነትን ከብክለት በመጠበቅ 
እንዲሁም መሬትን በቁጠባ ለመጠቀም ያስችላል። 
የከተማ እድገትም በእቅድና ስርዓት እንዲመራ የበኩሉን 
አስተዋጽኦ እንደሚያበረክት ተጠቁሟል። 

የክላስተሩ ግንባታ ጠቀሜታው ዘርፈ ብዙና እጅግ 
ሰፊ ቦታ የሚይዝ መሆኑን አመልክተው፣  ክላስተሩ 
በሚገነባበት አዋሳኝ የሚገኝ ከፊል ገጠር አካባቢዎችንም 
ጭምር የማነቃቃት አቅም እንዳለውም ኢንጂነሩ 
ጠቁመዋል።  

እንደ ኢንጂነር ታደሰ ገለጸ፤ በአሁኑ ወቅት በሎት 
ሦስትና ሎት አንድ በአማካይ እስከ 500/ አምስት መቶ/ 
ለሚሆኑ ዜጎች ጊዜያዊና ቋሚ የስራ እድል የተፈጠረ 
ሲሆን፤ የክላስተሩ ግንባታ ሲጠናቀቅ በማዕከሉ ገብተው 
የማምረት ስራ የሚሰሩ ኩባንያዎች በስራቸው በመቅጠር 

ለበርካቶች የስራ እድል ይፈጥራሉ። 
ፕሮጀክቱ ከፍተኛ መጠን ያለው ሲሚንቶ 

እንደሚፈልግ  የጠቆሙት ኢንጂነር ታደሰ፤ ሲሚንቶ 
አቅርቦት መቆራረጥ ችግርን ለመቅረፍ የግዙፍ ፕሮጀክቶች 
ግንባታ ጽህፈት ቤቱ ለሲሚንቶ ፋብሪካዎች ለፕሮጀክቱ 
ቅድሚያ እንዲሰጡ የድጋፍ ደብዳቤዎችን እየጻፈ ሲሆን 
ፋብሪካዎችም ለአነስተኛና መካከለኛ ኢንዱስትሪዎች 
ግንባታ ቅድሚያ እየሰጡ መሆኑን ጠቁመዋል። 

የቢቲ.ኤን.ቲ ኮንስትራክሽንና ትሬዲንግ የአዲስ 
አበባ አነስተኛና መካከለኛ ኢንዱስትሪ ግንባታ ፕሮጀክት 
የሎት ሦስት ስራ አስኪያጅ ኢንጂነር ሰብስቤ በሪሁን 
እንደተናገሩት፤ በሎት ሦስት የተካተቱ የስድስት ሼዶች 
ግንባታ  በፍጥነት እየተከናወነ ነው። በተያዘለት ጊዜ እና 
ጥራት የፕሮጀክቱን ግንባታ ለማጠናቀቅ ከፍተኛ ርብርብ 
እየተደረገ ይገኛል። 

እንደ ኢንጂነር ሰብሰቤ ገለጻ፤ ለግንባታው 
የሚያስፈልጉ ግብዓቶች ሙሉ በሙሉ በማዘጋጀት ነው 
ወደ ስራ የተገባው። ፕሮጀክቱ ከተጀመረ 81 ቀናት/ 
መረጃው የተሰጠው ባለፈው እሮብ ነው/ አካባቢ 
እንደተቆጠረ አንስተዋል። በዚህም ጊዜ ውስጥ የፕሮጀክቱ 
ግንባታ አምስት በመቶ ተጠናቋል። በኮንስትራክሽን 
በጣም ጊዜ እና ጉልበት የሚወስድ ከባዱ ስራ ተጠናቋል። 
በአሁኑ ወቅት የአራቱ ሼዶች የመሰረት ስራዎች አልቀዋል። 

ሁለት ብሎኮች በሚገነቡበት ቦታ ላይ የነበረው 
የጤፍ አዝመራ አለመነሳትና  በቦታው አቋርጦ የሚያልፍ 
የውሃ መስመር በጊዜ ያልተነሳበት ስራውን አስተጓጉለውት 
እንደነበር አብራርተዋል ። 

በተለይም የውሃ መስመሩ ህንጻ በሚገነባበት ቦታ 
መሃል ለመሃል ሰንጥቆ የሚያልፍ እንደነበር የጠቆሙት 
ኢንጂነሩ፤ የውሃ መስመሩን ከቦታው አንስቶ ወደ ሌላ 
ቦታ መውሰድ ጊዜ መውሰዱን ገልጸዋል። አሁን የጤፉ 
አዝመራም የውሃ መስመሩ መነሳታቸውን አስታውቀው፣  
የመሰረተ ስራዎች እየተሰሩ መሆናቸውን ገልጸዋል። 
በአሁኑ ወቅት የስድስቱም ሼዶች ግንባታ እየተፋጠነ 
መሆኑንና ከተያዘለት የጊዜ ገደብ አስቀድሞ ለማጠናቀቅ 
በትኩረት እየተሰራ መሆኑን ጠቁመዋል። 

በሀገሪቱ በተለያዩ ዩኒቨርሲቲዎች ውስጥ የግንባታ 
ስራዎች መስራታቸውን የጠቀሱት ኢንጂነር ሰብስቤ 
እንደሚሉት፤  በአዲስ አበባ አነስተኛና መካከለኛ 
ኢንዱስትሪ ክላስተር ግንባታ ላይ ያለው ቅንጅታዊ 
አሰራር እጅግ  የሚያስደስት ነው። የፕሮጀክቱ ባለቤት 
የሆነው የትላልቅ ፕሮጀክቶች ጽሕፈት ቤት፣ አማካሪ 

ድርጅቱ እንዲሁም ሌሎች የሚመለከታቸው የመንግስት 
የስራ ኃላፊዎች ያላቸው ቁርጠኝነት፣ ተነሳሽነት እና 
ፍላጎት ይበል ያሰኛል። የሚያቀርቡ ጥያቄዎች ውለው 
ሳያድሩ ወዲያው ምላሽ እየተሰጣቸው ነው። ከሲሚንቶ 
አቅርቦት ጋር ተያይዞ ያሉ ችግሮችም በጊዜው መፍትሔ 
ተሰጥቶታል። አሁን ያለው የቅርብ ክትትል እና ቁርጠኝነት 
መቀጠል አለበት። ያለው ቁርጠኝነት እና ተነሳሽነት 
ለሌሎች ፕሮጀክቶችም አርዓያ ይሆናል። 

እስካሁን እንዲህ አይነት ግዙፍ ፕሮጀክቶችን ለሀገር 
በቀል ፕሮጀክቶች የመስጠት ልምድ እምብዛም ነበር 
የሚሉት ኢንጂነር ሰብስቤ፤ መንግሥት እንዲህ አይነት 
ትልቅ ፕሮጀክት እንዲገነቡ ለሀገር በቀል ድርጅቶች 
እድል በመስጠቱና እና እምነት በመጣሉ ትልቅ ኩራት 
እንደሚሰማቸው ገልጸው፤ መንግሥትን  አመስግነዋል። 
መንግሥት የሰጠውን አደራና እምነት ሳያጎድሉ 
ፕሮጀክቱን  በተያዘለት ጊዜ፣ በጀትና ጥራት በማጠናቀቅ 
ለታለመለት ዓላማ እንዲውል በቁርጠኝነት እየሰሩ 
መሆኑን ተናግረዋል። 

የአካባቢው መስተዳድር የሚያደርገው ትብብር እጅግ  
የሚደነቅ ነው ያሉት ኢንጂነር ሰብስቤ፣ ለግንባታው 
የሚውል ግብዓት በአካባቢው በብዛት እንደሚገኝ 
ጠቅሰው፣ ይህን ግብአት ኮንትራክተሩ እንዲጠቀም 
ሁኔታዎችን በማመቻቸት ረገድ መልካም ትብብር እያደረገ 
ነው ብለዋል። በቅድሚያ በተደረሰው ስምምነት መሰረት 
ቦታዎችን አመቻችተው አቅርበዋል ያሉት ኢንጂነር 
ሰብስቤ፣መስተዳድሩ በባለቤትነት ስሜት እየተባበሩ 
መሆኑን ገልጸዋል። ይህ መልካም ግንኙነት እንዲቀጥልም 
ጠይቀዋል።

ፕሮጀክቱ ግንባታ በተጀመረበት ወቅት የአዲስ አበባ 
ከተማ ከንቲባ አዳነች አቤቤ ፕሮጀክቱ ከተማ አስተዳደሩ 
ለኢንዱስትሪ የሰጠው ትኩረት ማሳያ ነው ብለው ነበር። 
በከተማ አስተዳደሩ በጀት እና እቅድ  የተገነባ የመጀመሪያው 
ፕሮጀክት ነው ብለዋል። የፕሮጀክቱ ፋይዳም ዘርፈ ብዙ 
መሆኑን ጠቁመዋል። ፕሮጀክቱ በተያዘለት ጊዜ ተጠናቆ 
ወደ አገልግሎት መግባት እንዲችል አስፈላጊው ድጋፍ እና 
ክትትል እንደሚደረግም ቃል ገብተዋል።

ክላስተሩ  የማምረቻ ቦታ ችግርን ከመቅረፍ ጀምሮ 
የኢንዱስትሪ ልማት ሽግግር፣ የውጭ ምንዛሬ ወጪን 
ለማስቀረት፣ የውጭ ምንዛሬ ገቢ ለማስገኘት፣ ለዜጎች 
ሰፊ የስራ እድል ለመፍጠር፣ በዘርፉ ለሚነሱ የመልካም 
አስተዳደር ጥያቄዎች ምላሽ ለመስጠትና ሌሎች ዘርፈ ብዙ 
ጠቀሜታዎች እንደሚኖሩት ተስፋ ተጥሎበታል።

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።  በዓምዱ ላይ የሚወጡ 

ጽሁፎች የዝግጅት ክፍሉን አቋም አያመለክቱም።  

ማከፋፈያ :- ስልክ ቁጥር - 011-157-02-70

ከቅኝ ግዛት ነፃ ያልወጡ አፍሪካውያንን ከቅኝ 
ተገዢነት ለማላቀቅ እንዲሁም የአፍሪካን የምጣኔ 
ሀብትና የፖለቲካ ውህደት ለማሳካት የተመሠረተውን 
የቀድሞውን ‹‹የአፍሪካ አንድነት ድርጅት››ን (Organiza-
tion of African Unity - OAU) እ.አ.አ በ2002 ዓ.ም 
ከተካው የአሁኑ የአፍሪካ ኅብረት (African Union - 
AU) ዓላማዎች መካከል አንዱ በምጣኔ ሀብት ያደገችና 
የበለጸገች አፍሪካን እውን ማድረግ ነው።

በእርግጥ የምጣኔ ሀብት ዘርፍን ጨምሮ በአፍሪካ 
አንድነት ድርጅት ዘመን የነበረችው አፍሪካ፣ በአፍሪካ 
ኅብረት ዘመን ካለችው አፍሪካ በብዙ መልኩ የተለየችና 
የተሻለች እንደሆነ አይካድም። አፍሪካ ባለፉት ዓመታት 
በኢኮኖሚዋ እያደገች፣ ትናንት ከነበራት የምጣኔ ሀብት 
ትስስር የተሻለ ለውጥ እያስመዘገበች ትገኛለች። የአፍሪካ 
ኅብረትም በአፍሪካ ንግድና ኢንቨስትመንት እንዲስፋፋና 
የአህጉሪቱ ምጣኔ ሀብት እንዲያድግ የወሰዳቸው ተቋማዊ 
እርምጃዎች አዎንታዊ አስተዋፅኦዎችን አበርክተዋል፡፡

ይሁን እንጂ አፍሪካ ካላት እምቅ አቅም እና ካሉባት 
ዘርፈ ብዙ ችግሮች አንፃር አህጉሪቱ የምትገኝበት የምጣኔ 
ሀብት ደረጃ ዝቅተኛ ነው።ይህም የአፍሪካ ኅብረት 
አህጉሪቱን በምጣኔ ሀብት ለማሳደግ ያስቀመጠው 
ዓላማው በሚጠበቅበት ልክ እየተጓዘ ላለመሆኑ ማሳያ 
ተደርጎ ቢጠቀስ ስህተት አይሆንም።

ዛሬም በከፋ ድህነት የሚማቅቀው የአህጉሪቱ ሕዝብ 
ቁጥር እጅግ ከፍተኛ ነው። ሥራ አጥ ከሆነው የአህጉሪቱ 
ሕዝብ መካከል ወጣቱ 60 በመቶውን ይሸፍናል።ኢ-
ፍትሃዊ የሆነ የሀብት ክፍፍል ከአህጉሪቱ ራስ ምታቶች 
መካከል አንዱ ነው።ግዙፍ ሀብትና አቅም ያላት አፍሪካ፣ 
ከዓለም ምጣኔ ሀብት ያላት ድርሻ ሦስት በመቶ ብቻ 
መሆኑ አስደንጋጭ ነው፡፡

የአህጉሪቱ አገራት መሠረታዊ የሚባሉ ሸቀጦችን 
ጭምር የሚያቀርቡት ከውጭ አገራት ገዝተው እንጂ 
ራሳቸው አምርተው አይደለም። አብዛኞቹ ከሰሃራ በታች 
የሚገኙ የአፍሪካ አገራት ከቅኝ ግዛት ነፃ ከወጡ በኋላ፣ 
ምጣኔ ሀብታቸውን ለማሳደግ ይረዳቸው ዘንድ ከውጭ 
አገራት የሚያስገቧቸውን ሸቀጦች በራሳቸው ምርቶች 
ለመተካት ኢንዱስትሪን ለማስፋፋት ሞክረው ነበር። 
የአገራቱ መንግሥታትም በዚህ የምጣኔ ሀብት ሥርዓት 
ላይ አተኩረው እንዲሠሩ ምክረ ሃሳቦች ቀርበውላቸው 
ነበር። ይህ አሠራር መጠነኛ ለውጦች እንዲመዘገቡ 
ቢያስችልም የሚጠበቅበትን ያህል መጓዝ ግን አልቻለም።

የአፍሪካ አንድነት ድርጅት ምስረታ ግንቦት 17 ቀን 
1955 ዓ.ም ሲበሰር በዕለቱ ንጉሠ ነገሥት ቀዳማዊ አፄ 
ኃይለሥላሴ ባደረጉት ንግግር  ‹‹ … ይህ ቀን ለአፍሪካውያን 
በሙሉ ታላቅና ታሪካዊ ቀን ነው … በእጃችን የጨበጥነው 
የፖለቲካ ነፃነት በኢኮኖሚና በሶሻል እድገት ካልተደገፈ 
ከፍ ያለ አደጋ ላይ ሊጥለን ይችላል …›› ብለው ነበር።

በምጣኔ ሀብት እድገት ያልተደገፈ የፖለቲካ ነፃነት፣ 
በወረቀት ላይ የሰፈረና በወሬ የሚነገር ከመሆን ያለፈ 
ትርጉም አይኖረውም።አፍሪካውያን ከቅኝ ግዛት ነፃ 
ቢወጡም ምጣኔ ሀብታቸውን በፍጥነት ማሳደግ 
ባለመቻላቸው ከእጅ አዙር ቅኝ ተገዢነት ነፃ ሊወጡ 
አልቻሉም። 

የአፍሪካውያን የቀድሞ ቅኝ ገዢዎች (በተለይ 
እንግሊዝና ፈረንሳይ) እና ሌሎች ምዕራባውያን አገራት 
ዛሬም በእጅ አዙር ቅኝ ግዛት ስልት በአፍሪካውያን ጉዳይ 
ባለቤትና አድራጊ የመሆናቸው ነገር ዓለም ያወቀው፣ 
ፀሐይ የሞቀው እውነት ነው።ከዚህ በተጨማሪም 
የኅብረቱ አባል አገራትም አፍሪካዊ አቋምና እሳቤ ከመያዝ 
ይልቅ በየፊናቸው የምሥራቁና የምዕራቡ ዓለም ርዕዮተ 
ዓለሞች ደጋፊ ሆነው ይታያሉ።

ከኅብረቱ አባል አገራት መካከል አብዛኞቹ ለኅብረቱ 
የሚጠበቅባቸውን መዋጮ በተገቢው ሁኔታ የሚከፍሉ 
አይደሉም። በዚህም ምክንያት ኅብረቱ ለመደበኛ 

ፒያንኪ ዘኢትዮጵያ  

በምጣኔ ሀብት እድገት 
ያልተደገፈ የፖለቲካ ነፃነት፣  

ወጪዎቹ ጭምር ባለፀጋዎቹን የምዕራብና የምሥራቅ 
አገራትን ደጅ ለመጥናት ይገደዳል።ይህ ለእጅ አዙር ቅኝ 
ተገዢነት የመጋለጥም ሆነ ወደተፃራሪ ጎራዎች አማትሮ 
የመለጠፍ አባዜ የመጣው በአፍሪካውያን ደካማ 
የኢኮኖሚ አቅም ምክንያት ነው።

‹‹የአባል አገራትን ሉዓላዊነት ማስጠበቅና ጣልቃ 
ገብነትን መከላከል ዓላማዬ ነው›› የሚለው የአፍሪካ 
ኅብረት ግን ይህን ዓይን ያወጣ ጣልቃ ገብነት 
ለመከላከል ወኔ አጥሮታል።‹‹የአባል አገራትን ሉዓላዊነት 
ማስጠበቅና ጣልቃ ገብነትን መከላከል›› የተባለው 
የኅብረቱ ዓላማም በወረቀት ላይ የሰፈረ ምኞት ሆኖ 
ሲቀር በተደጋጋሚ ታይቷል።

በተጨማሪም ኅብረቱ አፍሪካውያን ከውጫዊ 
የአስተሳሰብ ጥገኝነት ተላቅቀው አፍሪካዊ እሳቤ መያዝ 
ላይ እንዲያተኩሩ ለማድረግ የሠራው ሥራም እዚህ ግባ 
የሚባል አይደለም።እንግዲህ ይህ ሁሉ ተጋላጭነትና 
ጫና የሚመነጨው በኢኮኖሚ ራስን ካለመቻል ነው።      

የአፍሪካ ኅብረት ዓላማዬ ነው ብሎ የያዘውን 
የአህጉሪቱን ምጣኔ ሀብት የማሳደግና ጠንካራ 
ኢኮኖሚያዊ ትስስር የመፍጠር ግቡን ለማሳካት እስካሁን 
ድረስ ያደረጋቸውን ጥረቶች ማጠናከር፣ ማሻሻልና 
በአዳዲስ አሠራሮች መቃኘት ይጠበቅበታል።ለዚህ 
ሁነኛው መፍትሄ ደግሞ የአህጉሪቱን እምቅ አቅም 
ለመጠቀም ለሚያስችለው የእርስ በእርስ የንግድና 
ኢንቨስትመንት ትስስር ልዩ ትኩረት መስጠት 
ነው።አህጉራዊው የምጣኔ ሀብት ትስስር አፍሪካውያን 
ሀብታቸውን ተጠቅመው በጋራ ለማደግ የሚያስችል 
ዕድል ይሰጣቸዋል፤ በዓለም ኢኮኖሚ የላቀ ድርሻ 
እንዲኖራቸው ያስችላቸዋል።     

የአህጉሩን የምጣኔ ሀብት ትስስር እውን ለማድረግ 
ከሚያግዙ ግብዓቶች መካከል አንዱ ‹‹የአፍሪካ 
አህጉራዊ ነፃ የንግድ ቀጣና ስምምነት›› (African 
Continental Free Trade Area Agreement - Af-
CFTA) ነው።ስምምነቱ በአፍሪካ አገራት መካከል 
የሚደረጉ የንግድ ልውውጦችን ለማቀላጠፍና 
የግብይት መሰናክሎችን ለማስቀረት እንደሚያስችል 
ተስፋ የተጣለበት ሲሆን፣ አብዛኞቹን የንግድ ታሪፎች 
በማስቀረት የአፍሪካውያንን የርስ በርስ ንግድ እስከ 
2034 ዓ.ም. (እ.አ.አ) 60 በመቶ በማሳደግ የሦስት ነጥብ 
አራት ትሪሊዮን ዶላር ገበያ የመፍጠር እቅድ አለው።

 ስምምነቱ ሙሉ በሙሉ ገቢራዊ ከሆነ፣ በዓለም 
ባንክ ስሌት መሠረት፣ 30 ሚሊዮን አፍሪካውያንን 
ከከፋ ድሕነት፤ 70 ሚሊዮን የአህጉሪቱን ዜጎች ደግሞ 
ከመካከለኛ ድሕነት ያወጣል። ስምምነቱ በአህጉሪቱ 
የሚታየውን የተዛባና ያልተመጣጠነ የንግድ ሥርዓትን 
በማረም ሂደት ላይ የጎላ አስተዋፅዖ ይኖረዋል፤ 
ለሚሊዮኖች የአህጉሪቱ ዜጎች ተጨማሪ የሥራ ዕድልም 
ይፈጥራል። 

አፍሪካ ለምታስበው አንድ የኢኮኖሚ ማህበረሰብ 
ውህደትም በር ይከፍታል ተብሎ ይታሰባል። የአፍሪካ 
አህጉራዊ ነፃ የንግድ ቀጣና ስምምነት ከሚፈጥረው 
የኢኮኖሚ እድገት ባሻገር፣ በተለያዩ የአህጉሪቱ ክፍሎች 
የሚስተዋሉ ግጭቶችን ለመቀነስ የሚደረገን ጥረት 
አጋዥ ይሆናል ተብሎም ይጠበቃል።

በምጣኔ ሀብት እድገት ያልተደገፈ የፖለቲካ ነፃነት፣ 
ከወሬ ያለፈ ትርጉም አይኖረውም። አፍሪካውያን ከቅኝ 
ግዛት ነፃ ቢወጡም የምጣኔ ሀብት ነፃነትን ማሳካት 
ባለመቻላቸው አሁንም ከእጅ አዙር ቅኝ ተገዢነትና 
ስውር ቅኝ ግዛት ለፈጠራቸው ችግሮች ተዳርገዋል። 
ስለሆነም የአህገሪቱን የኢኮኖሚ ትስስርን በማጠንከር 
ሰላምን ማስፈን፣ ከውጭ ተፅዕኖ መላቀቅ፣ ከድህነት 
መውጣት በአጠቃላይ የአፍሪካ ኅብረት ያስቀመጠውን 
ሰላሟና ፀጥታዋ የተጠበቀ፣ በምጣኔ ሀብት ያደገችና 
ማኅበረ-ኢኮኖሚያዊና ፖለቲካዊ ውህደት ያላት 
አፍሪካን እውን የማድረግ ግብን ማሳካት ይገባል። 

‹‹ … ይህ ቀን ለአፍሪካውያን በሙሉ ታላቅና 
ታሪካዊ ቀን ነው፡፡ ሕዝቦቻችን ከእኛ የሚጠብቁትን 
ተግባር ለመፈፀምና ክፍለዓለማችን በዓለም አቀፍ 
ጉባዔ የሚገባትን ትክክለኛ ስፍራ እንድትይዝ 
ለማድረግ ተሰብስበናል» የአፍሪካ አንድነት ድርጅት 
ምስረታ ግንቦት 17 ቀን 1955 ዓ.ም ሲበሰር ንጉሠ 
ነገሥት ቀዳማዊ አፄ ኃይለሥላሴ ካደረጉት ንግግር  
የተወሰደ ነው፡፡  

ቀኑ በርግጥም  በቅኝ አገዛዝ ስር  ለዘመናት 
ሲማቅቁ ለኖሩ   አፍሪካውያን  ታላቅና ታሪካዊ ነበር። 
በተለይ ነፃ የነበሩ  የአህጉሪቱ  አገራት  መሪዎች በአንድ 
መድረክ ተገናኝተው ስለቀጣይዋ  አፍሪካ ዕጣፈንታ 
መምከር መቻላቸው  በወቅቱ  ስለነፃነታቸው  መራራ 
ትግል ላይ ለነበሩ የአህጉሪቱ ሕዝቦች  ከፍያለ ተስፋ 
ፈንጣቂ  ታሪካዊ ክስተት ነበር።

መሪዎቹ በወቅቱ በአንድ በኩል  በነፃነት ትግል 
ውስጥ ላሉ  አፍሪካውያን ያስተላለፉት  የትግል 
አጋርነት፤ በሌላ በኩል ደግሞ የአህጉሪቱ ሕዝቦች 
በመራራ ትግላቸው የተጎናጸፉትን የፖለቲካ ነፃነት 
ምሉዕ ለማድረግ  የኢኮኖሚ አቅማቸውን  አጠናክረው 
መገኘት እንደሚኖርባቸው የደረሱበት የውሳኔ ሀሳብ 
ከፍ ያለ አህጉራዊ መነቃቃት መፍጠሩም የሚታወስ 
ነው፡፡ 

በአህጉሪቱ አገራት መካከል የተጀመረውን  
ኅብረት  ወደ ላቀ ደረጃ ለማሳደግም ሆነ  መሪዎቹ  
የደረሱባቸውን የውሳኔ  ሀሳቦች ተፈጻሚ ለማድረግ  
በተቋም  ደረጃ  የአፍሪካ አንድነት ድርጅትን ከብዙ 
ፈተናዎች በኋላ መስርተው ተንቀሳቅሰዋል። በዚህም  
የአፍሪካውያን ድምፅ በዓለም አቀፍ ደረጃ የተሻለ 
ተሰሚነት እንዲኖረውና  ሕዝቦቿም  ተጠቃሚ 
እንዲሆኑ አስችለዋል።  

ይህ በአባቶቻችን በፈተና የተሞላ የፖለቲካ 
ሕይወትና መራራ ትግል  የተገኘው  ስኬት ላለፉት 
ስድስት  አስርት ዓመታት  በብዙ ተግዳሮቶች ውስጥ 
አልፎ አሁን የተሻለ በሚባል የፖለቲካ ቁመና ላይ 
ቢገኝም፤ አፍሪካውያን አሁንም ቢሆን ፖለቲካዊ 
ነፃነታቸውን በሁለንተናዊ መልኩ  ለመተግበር  
በሚያስችል የታሪክ ምዕራፍ ውስጥ አይደሉም።

አፍሪካውያን ከነፃነት ማግስት ጀምሮ የበለጸገች 
አህጉር ከመፍጠር ይልቅ፤ በብዙ የውጭ ጣልቃ 
ገብነቶች  የግጭት ማዕከል ሆናለች። በዚህም 

በሚሊዮን የሚቆጠሩ ዜጎቿ ለሞት፤ ለስደትና ለከፋ 
ጉስቁልና ተዳርገዋል። የረሀብና የእርዛት ተምሳሌት፤ 
የድንቁርናና የኋላቀርነት ማሳያ ሆነዋል።  

አህጉሪቱ በተፈጥሮ በታደለቻቸው  ጸጋዎች  
ተረጋግታ  እንዳትጠቀም፤ አለመረጋጋት የሚፈጥሩ 
ውስጣዊና ውጪያዊ ፈተናዎችን በመፍጠር፤ ጸጋዎቿ 
የእርግማን ያህል ተግዳሮት እንዲሆኑባት ተደርገዋል፤ 
አሁንም እየተደረጉ ነው። በዚህም ብዙ አምራች  ዜጎቿ  
ለጥፋት ተልዕኮዎች ብረት አንግበው  በባሩድ ጪስ 
ውስጥ ለመኖር ተገደዋል።

በዛሬዪቱ አፍሪካ ያሉ  የአህጉሪቱ  መሪዎች  
ይህንን እውነታ  በመለወጥ፤ የትናንት አባቶቻችን ብዙ 
ዋጋ ከፍለው እውን ያደረጉትን የፖለቲካዊ ነፃነት፤ ወደ 
ተሟላ ሁለንተናዊ ነፃነት ማሻገር  ይጠበቅባቸዋል። 
ይህ  በአዳራሽ ውስጥ ስብሰባ በሚደረስ  የውሳኔ  
ሃሳብ ብቻ የሚወጡት ሳይሆን  ከፍያለ መስዋዕትነት 
የሚጠይቅና ብርቱ ትግል የሚሻ  ነው። 

በተለይም የአህጉሪቱ ሕዝቦችን  በማህበራዊ፣ 
ፖለቲካዊና ኢኮኖሚያዊ ዘርፎች በማስተሳሰር፤ 
ጠንካራ የሕዝቦች አንድነት መፍጠር፤ በዚህም የጋራ 
ራዕይ /ነገዎች እንዲኖራቸው ማስቻል ወሳኝ ነው። 
የቀደሙት አባቶቻችንም ስለአንድነትና ስለኅብረት 
ብዙ የሰበኩት የአህጉሪቱ ተስፋ መሠረት የሚያደርገው 
ይህንኑ እውነታ ስለሆነ ጭምር ነው።

አፍሪካውያን  በዓለም አቀፍ  ደረጃ  ያላቸውን 
ተደማጭነት  ለማሳደግም ሆነ፤ በዓለም አቀፍ ፖለቲካ 
ውስጥ  ያላቸውን ተገቢ ስፍራ ለመያዝ  ከሁሉም በላይ 
በመካከላቸው ያሉ አላስፈላጊና ከፋፋይ ልዩነቶችን 
ማስወገድ ይኖርናቸዋል። ልዩነቶች ሲያጋጥሟቸውም 
እንደ አንድ የቤተሰብ አባል በሮቻቸውን ዘግተው 
መምከርና ለችግሮቻቸው የራሳቸውን መፍትሄ  
ማፈላለግ ይጠበቅባቸዋል። ለዚህ ደግሞ በቂ አቅም 
እንዳላቸው በቅርቡ ኢትዮጵያ ችግሯን የፈታችበት 
መንገድ ምስክር ነው፡፡   

የአህጉሪቱ  መሪዎች  ለዚህ የሚሆን  በቂ 
ዝግጅትና ቁርጠኝነት መፍጠር ከቻሉ፤ የውጭ ጣልቃ 
ገብነቶችን በማስወገድ፤ የአፍሪካ እና ሕዝቦቿን የነገ 
እጣ ፈንታ  ብሩህ ማድረግ ብዙ ፈተና ሊሆንባቸው 
አይችልም። የዛሬው 36ኛ የኅብረቱ አባል አገራት 
የመሪዎች ስብሰባም  ለዚሁ ግብአት የሚሆን  አቅም 
መፍጠር ያስችላል! 

የአፍሪካንና የሕዝቦቿን የነገ ዕጣ 
ፈንታ  ብሩህ ለማድረግ!

እንዲህም ይኖራል 
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

ብር ላይ ኖረው ብር የቸገራቸው የኢትዮጵያ ብሄራዊ ባንክ ገዢ
“የማታ እንጀራ ስጠኝ”  ይላል የአገሬ ሰው ሲተርት፡፡ 

አዎ ጉርምስና ብሎም ጉልምስና ተሰርቶ የማይጠገብበት። 

ተሩጦ የሚቀደምበት ፤እራብም ጥምም ችግርም ያን 

ያህል የማይጎዱበት ብቻ በአጠቃላይ ሁሉም ነገር እንደ 

አመጣጡ የሚመለስበትና የሚታለፍበት ጊዜ ነው፡፡ ይህ 

ጉርምስና አልፎ ጉልምስና ከዛም እርጅና ሲመጣ ደግሞ  

በወጣትነት ሮጠው ያፈሩትን መብላት አረፍ ማለት 

እንጂ ለስራ መነሳሳቱ እምብዛም  አዋጭ አይሆንም፡

፡ በስተርጅና  እንደ ልብ ከማያራምድ የእድሜ ሁኔታ 

ጋር  የጤና መቃወስ ከገጠመ ደግሞ ሁሉም ነገር ከባድ  

ይሆናል፡፡ 

በትናንትናው በተለይም በጉርምስናና ጉልምስና 

እድሜያቸው ላይ አገራቸውን በብዙ ያገለገሉ ጀግኖች 

ዛሬ ላይ ቀን  ሲጥላቸው፤ወኔ ሲከዳቸው  የወገን ያለህ 

ማለታቸው አይቀርም፡፡ ሆኖም አንዳንድ ዕድለኞች 

ከወደቁበት ሲነሱና ባለውለታነታቸው ሲታወስ  

ተመልክተናል፡፡ ብዙዎቹ ደግሞ   የት እንዳሉ እንኳን 

በውል  አይታወቅምⵆ  ጊዜ እራሱ አድሎ የሚፈጽም 

እስከሚመሰል ድረስ ለአገር  ለወገን ብዙ የዋሉ  

ሰዎች ሳይታዩ ሳይከበሩ መከበሩ ቀርቶ ለኑሯቸው 

እንኳን አስፈላጊ ነገር ሳይሟላላቸው በአሳዛኝ ሁኔታ 

እድሜያቸውን እንዲጨርሱ በለፉባት አገርና ህዝብ ዘንድ 

ዋጋ ቢስ ሆነው ተስፋ ሲቆርጡ መመልከት የተለመደ 

እየሆነ ነው፡፡

የዛሬ የዚህ ዓምድ ባለታሪካችን በትናንትናው 

በተለይም በጉርምስናና ጉልምስና እድሜያቸው ላይ 

አገራቸውን በብዙ ያገለገሉ ጀግና  ናቸው፡፡ ትውልዳቸው 

በ1951 ዓ.ም ጥቅምት 1 ቀን በምዕራብ ወለጋ ጊምቢ ገንጂ  

ወረዳ ሲሆን እድገታቸውም እዛው አካባቢያቸው ላይ 

ነው፡፡

እድሜያቸው ለትምህርት ሲደርስም በአቅራቢያቸው 

ባለ አንደኛ ደረጃ ትምህርት ቤት ነበር የተማሩት፡፡

“……አባቴ ባይማርም ለትምህርት ልዩ ፍቅር 

ስለነበረው ደጋግሞ ተማር ብታጣ እንኳን እንደ ቆሎ 

ተማሪ ለምነህ ተማር  ኋላ እዚህ ገጠር ነው የምትቀረው  

ብሎኝ ነበር የሞተው  ⵆ እኔም የመማር ፍላጎቱ ስለነበረኝ  

ለትምህርቴ ልዩ ትኩረት እሰጥ ነበር “ ይላሉ፡፡ ምንም 

እንኳን መብራት እንዲሁም መንገድ በሌለባት ጊምቢ 

ወረዳ ቢወለዱም ትምህርት የሁሉ ነገር ብርሃን ነው 

ብለው በሳምንት አርብ አርብ ስንቅ ከቤተሰቦቻቸው 

ለማምጣት 61 ኪሎ ሜትር በእግራቸው ተጉዘው 

ገንጂ ወረዳ እየሄዱ ተምረው  እስከ ጠቅላይ ሚኒስትር 

አማካሪነትና የኢትዮጵያ ባንክ ገዢነት   የደረሱ ጀግና 

ኢትዮጵያዊ ናቸው አቶ ዱባለ ጃሌ፡፡

አቶ ዱባለ ጃሌ ከዚህ ሁሉ ውጣ ውረድ የተሞላበት 

የአንደኛና ሁለተኛ ደረጃ ትምህርት በኋላ 12ተኛ ክፍል 

ማትሪክ ተፈትነው 3ነጥብ 8 በማምጣት  አዲስ አበባ 

ዩኒቨርሲቲ የመግባት እድልን አገኙ፡፡ የደሃው ልጅ 

አቶ ዱባለ ቀድሞም ቢሆን ራሳቸውን ያውቁ ነበርና 

በተለይም ከፍተኛ ትምህርት ተቋም እንደሚገቡም 

እርግጠኛ  ስለነበሩ ፈተናውን ወስደው በነበረቻቸው 

ትርፍ ጊዜ በቆሎ ዘርተው አሳድገው  በመሸጥ አስፈላጊ 

ግብዓቶቻቸውን አሟልተው እናታቸውን ሳያስቸግሩ  ነው 

የመጀመሪያ መንፈቅ ዓመት የዩኒቨርሲቲ ትምህርታቸውን 

ለመከታተል አዲስ አበባ የገቡት፡፡

የመጀመሪያ ዲግሪያቸውንም በኢኮኖሚክስ  

የትምህርት መስክ ያደረጉት አቶ ዱባለ  ዛሬም ድረስ 

በአገሪቱ ትልልቅ የፋይናንስ አመራርነት ላይ የሚገኙት 

እፀገነት አክሊሉ የቀድሞ ሚኒስትሮች  አቶ 

ግርማ ብሩ ። ሶፊያን 

አህመድና ሌሎችም  

ጓደኞቻቸው እንደነበሩ  

ይናገራሉ፡፡  

በ1971 ዓ.ም ከአዲስ አበባ 

ዩኒቨርሲቲ በኢኮኖሚክስ 

የትምህርት መስክ 

የመጀመሪያ ዲግሪያቸውን 

ያገኙት አቶ ዱባለ የሁለተኛ 

ዲግሪያቸውን በ 1974 

ዓ.ም  በዚሁ ዩኒቨርሲቲ ላይ 

ሰርተዋል፡፡

የስራ  አለምን “ሀ”  

ብለው የተቀላቀሉት 

ትራንስፖርት ሚኒስቴር 

ሲሆን ለአንድ ዓመት ያህል 

ካገለገሉ በኋላ  በ1975 ዓ.ም 

ወደ ኮንስትራክሽን ሚኒስቴር  

በመሄድ  ለስምንት  ዓመት 

ያህልም ሰርተዋል፡፡  በኦልማ 

ቱምሳ 1984  እስከ 19 

87ዓ.ም  ከዛም ከፍ ባለ 

ደረጃ የኢትዮጵያ ጠቅላይ 

ሚኒስትር አማካሪ ተብለው 

ከ 1988 እስከ 19 89 

ዓ.ም ለአንድ አመት ያህል 

አገልግለዋል፡፡

በ1989 ዓ.ም ደግሞ ከፍ 

ላለ የስራ ኃላፊነት የታጩት 

አቶ ዱባለ  የብሔራዊ ባንክ 

ገዢ በመሆን እስከ 1994  ዓ.ም ድረስ አገራቸውን 

አገልግለዋል፡፡ 

በሌላ በኩልም የኦሮሚያ ክልላዊ መንግስት አማካሪ 

ሆነው 1993 እስከ 2003 ዓ.ም ድረስ የሰሩ ሲሆን፤ 

በኋላም የኦሮሚያ ክልል የኢኮኖሚና ፋይናንስ አማካሪ 

ሆነው 2003 እስከ 2013 ዓ.ም  ድረስ ስለመስራታቸው  

ይናገራሉ፡፡በተለይም የብሔራዊ ባንክ ገዢ ሆነው 

በአገለገሉባቸው ጊዜያት  አለም አቀፉን የገንዘብ ድርጅት 

ጨምሮ በርካታ ለኢትዮጵያ ብድር የሰጡ የዓለም  አገሮች 

ዘንድ በመቅረብ በብድር ቅነሳና ስረዛ ዙሪያ ድርድሮችን 

አድርገዋል፡፡ አብዛኞቹንም አሳክተው ተመልሰዋል፡፡ 

ኢትዮጵያና ኤርትራ መጣላታቸውን ተከትሎ 

የነበረውን የገንዘብ ለውጥ የቀድሞ ጠቅላይ ሚኒስትር አቶ 

መለስ ዜናዊ በቢሯቸው ጠርተው የቅያሪውን ሚስጥራዊ 

ሂደት አማክረዋቸዋል፡፡ አቶ ዱባለው የአገራቸውን 

ምስጢር በልባቸው ይዘው በተባለው መንገድ ስራዎች 

እንዲሰሩ አድርገው በሚፈለገው ልክና መልክ  አሳትመው 

ይፋ መሆን በሚገባው ጊዜ ይፋ በማድረግ ከህብረተሰቡ 

ጋር ያደረሱም ጀግና የአገር ባለውለታ ናቸው፡፡ 

ከዚህ ሁሉ የስራና የአገልግሎት ዘመን በኋላ ያለው 

የአቶ ዱባለ ኑሮ በእውነት አንገት ያስደፋል ፤ልብ ያደማል 

በሀዘን ጭብጥ ኩርምት ያደርጋል፡፡ “….አትመመኝ ማለት 

አይቻልም ግን ደግሞ መታከሚያ ገንዘብ አትንፈገኝ   

ይባላል” ፡፡ አቶ ዱባለ መጀመሪያ ከስራ ውለው ቤታቸው 

እረፍት እያደረጉ ባሉበት ጊዜ ነበር በጭንቅላት ደም 

መፍሰስ (ስትሮክ) የተመቱት ፡፡ እሱን እንደምን ማገገም 

ቢችሉም ኩላሊታቸው በመድከሙ  ምክንያት ዛሬ 

ላይ በሳምንት ሶስት ጊዜ የኩላሊት እጥበት ዲያሊሲስ 

የሚፈልጉ ህመምተኛ ሆነዋል፡፡

“….ዛሬ እንዲህ ሆንኩ እንጂ ድሮማ ለረሀብም 

ለጥጋብም የማልበገር ፤ሰርቼ የማይደክመኝ፤ የሰው 

ሀቅ የማልፈልግ ፤አገሬ በምትፈልገኝ ቦታ ሁሉ በአቅሜ 

በታማኝነት ያገለገልኩ፤ አዲስ አበባ ተቀምጬ ገጠር 

ያሉ ወገኖቼን የምደግፍ፤ ለልጆቼ አባት ለሚስቴም 

አባወራ  ነበርኩ፡፡ ምን ያደርጋል ዛሬ አልሆነም “ ይላሉ 

አንገታቸውን ስብር አድርገው፡፡ በሽታ ክፉ ነው ፤በሰው 

እጅ መውደቅ ደግሞ ሞት ፡፡ እኛ ጠንካራና ቆፍጣና 

በርካታ አገራዊ ኃላፊነቶች  ላይ ግንባር  ቀደም የነበሩት 

ሰው ዛሬ ተንቀሳቃሽ ወንበራቸው (ዌልቸራቸው) 

ላይ ቁጭ ብለው የልጆቻቸውን በተለይም የካሊድን 

ድጋፍ መፈለግ የእለት ተዕለት የኑሮ ሂደታቸው ከሆነ 

13 ዓመታት እንደዋዛ ተቆጥረዋል፡፡ ዲያሌሲስ እያደረጉ 

ጭምር መንግስትን የማማከር ስራቸውን አላቋረጡም፡፡

ዛሬ አቶ ዱባለ በሳምንት ሶስት ጊዜ እንዲያደርጉ 

ለሚጠበቅባቸው ዲያሊሲስ እጅ ሰጥተዋል፡፡ ለህክምናው 

እጅ ቢሰጡም ከፍሎ መታከሚያው ደግሞ የሞት ያህል 

ገዝፏል፤ እጃቸው አጥሯል፡፡አስራ ሶስት ዓመት ሙሉ 

በተለያዩ ህመሞች ሲሰቃዩ የቆዩት አቶ ዱባለ ዛሬም ድረስ 

አብሯቸው ለቀጠሉት ህመሞች የሚሆን መታከሚያ 

ገንዘብ የላቸውም፡፡ ዛሬ ቤተሰቦቻቸው የኩላሊት ንቅለ 

ተከላ እንዲደረግላቸው ቢያስቡም (ቢመኙም) ለእሱ 

የሚሆን ገንዘብ ግን የላቸውም፡፡ እኚህን የአገር ባለውለታ 

ዞር ብሎ ያያቸውም የለም  ቀፍድዶ ከያዛቸው  ህመም  

ጋር  ተደምሮ  ችግር   አቅም አሳጥቷቸዋል ፡፡

አቶ ዱባለ በወጣትነታቸው ሀገራቸውንና  

ቤተሰባቸውን መደገፍ ነበር የቀን ተሌት ህልማቸው፡፡ 

የብሔራዊ ባንክ ገዢ ሆነው በ 2ሺ 5 መቶ ብር ደመወዝ 

ይስሩ እንጂ ከደመወዛቸው  ውጪ  አንዲትም ነገር 

ለመጠቀም አስበው አያውቁም ፡፡ በወቅቱ ደመወዛቸውን 

ቆጥበው የሰሩትን ቤትም በኩላሊት ህመማቸው ምክንያት 

ለመታከሚያ ይሆን ዘንድ  ሸጠውታል፡፡ ከዛም በመንግስት 

አንድ ክፍል ቤት ውስጥ ቤተሰባቸውን ይዘው ለመኖር 

ተገደውም ነበር ፡፡ አንዳንዴ ስራ ዋጋ ይከፍላልና ዛሬ ላይ 

አብረዋቸው በሰሩ ስለ ጉብዝናቸው ስለአገልግሎታቸው 

እንዲሁም ታማኝነታቸው የሚያውቁ የቀድሞ የስራ 

ባልደረቦቻቸው አቶ አባዱላ ገመዳ  ባደረጉላቸው ከፍ 

ያለ ጥረት የመንግስት ቤቶች ኤጀንሲ ማረፊያ ይሆናቸው 

ዘንድ አንድ ቤት ሰጥቷቸዋል፡፡ 

ይህንን ላደረጉላቸው አካላትም ላቅ ያለ ምስጋናን 

ያቀርባሉ፤ ግን ደግሞ አሁን የአቶ ዱባለ ችግር የህክምና 

ወጪያቸው ነው፡፡በጡረታ የሚያገኟት ገንዘብ  እሳቸው 

የሚያስፈልጋቸውን ህክምና መድኃኒት ለመሸፈን  ቀርቶ 

ቀለብ ለመሸመት አትበቃም፡፡  እራሱን ችሎ እሳቸውን 

ለመደገፍ አቅም ያለውም ልጅ የላቸውም፤ ብቻ 

ሁኔታቸው ልብ ይነካል። ተገቢውን ህክምና ቢያገኙ 

በቀላሉ የሚያገግሙ መሆናቸው ሲታይ ደግሞ  ቁጭት 

ፈጥራል፡፡

35 ዓመታት አብረዋቸው ከኖሩት ባለቤታቸው 

አራት ልጆችን አፍርተዋል፡፡ አቶ ዱባለ ባለቤቴ በዚህ 

ሁኔታዬ ውስጥ ከጎኔ ቆማለች፡፡ ልብሴን አጥባ ምግቤን 

ሰርታ አቅርባ እንዳይሰማኝ አበረታታኝ “አመመኝ “ 

እንኳን ስል “ አንተ ብቻ ነህ እንዴ የምትታመመው በል 

በርታ “ ብላ ዛሬ ላይ እንድደርስ አቅም ሆናኛለች ይላሉ ፡፡ 

 የእኔ አባት የሚሉት ልጃቸው ካሊድ ዱባለ  

ከጎናቸው አይለይም፤ ይህንን ቃለ ምልልስ እያደረግን 

እንኳን ደጋግመው ይጠሩታል፡፡ እሱም ለእሳቸው ሲል 

ስራና ኑሮውን ትቶ አባቱ ስር ነው ያለው፤ “….አባቴ አገሩን 

በታማኝነት ያገለገለ ነው፤ ዛሬ  ግን ጤናው ተዛብቶ የሰው 

እጅ ላይ ወድቋል “ ይላል ካሊድ ፡፡

ካሊድ አባቱ የዲያሊሲስ ህክምናቸውን በገንዘብ 

ችግር ምክንያት እንዳያስተጓጉሉ ብዙ ጥረት ያደርጋል፤  

ቀድሞ የሰሩባቸው መስሪያ ቤቶች እየሄደ እርዳታ 

ይጠይቃል፤ የሚያውቁትን እሳቸውን የሚያውቋቸውን 

ሰዎች ሁሉ አስቸግሯል፤ ግን ደግሞ ዘላቂ መፍትሔን 

ማግኘት አልቻለም፡፡

“….አባቴ ታሞ አልጋ ከያዘ 13 ዓመታት ተቆጥረዋል፤ 

በእነዚህ ዓመታት ቤታችንን ሸጠናል፤የብዙ ሰዎችን 

እጅ አይተናል፤ የሚያውቁንም የማያውቁንም ብዙ 

አድርገውልናል፤ አሁንም አባቴ የሚያስፈልገው የኩላሊት 

ንቅለ ተከላው በመሆኑ እሱን የሚያደርግልን ኢትዮጵያዊ 

እንፈልጋለን” በማለት እያሳለፉ ያሉትን ከባድ ጊዜ 

ይናገራል፡፡

‹‹በዚህ ዘመን ሙስና ገነገነ አስቸገረ ትልቁም ትንሹም 

ሙሰኛ ሆነ አገር ተበዘበዘች እየተባለ ኮሚቴ እስከማዋቀር 

የደረሰ ዘመቻ ላይ ነን፡፡ እንደዚህ ደግሞ አገራቸውን 

በታማኝነት ያገለገሉ ለእኔ ሳይሉ የኖሩ በዚህ መልኩ 

ችግር ሲገጥማቸው እንደ አገርም ሆነ ህዝብ ውለታቸውን 

በአለሁ ባይነት ማሰብ ይገባል›› ይላል ካሊድ ፡፡  

አዎ! ለመልካም ስራ መሽቶም ፤ረፍዶም አያውቅምና 

አቶ ዱባለ የሚያስፈልጋቸውን የህክምና እርዳታ ያገኙ 

ዘንድ ሁላችንም የበኩላችንን ማድረግ አለብን፡፡ ይህ 

ትውልድም  የሀገር ባለውለታዎችን የመደገፍ ሀገራዊ 

ኃላፊነትና ግዴታ  አለበትና   የሀገር ባለውለታ የሆኑትን 

የአቶ ዱባለን   ህይወት መታደግ  የዚህ ትውልድ ግዴታ 

ነው፡፡   

 አቶ ዱባለ ጃሌ ሰባተኛው የብሔራዊ ባንክ ገዢ

ስፖርት
በአገር አቋራጭ ቻምፒዮና የወርቅ ተስፋ የተጣለባት ለተሰንበት ግደይ 

የአትሌቲክስ ቤተሰቡ ዛሬ በሚካሄደው የዓለም ሃገር 
አቋራጭ ቻምፒዮና ለመመልከት ከሚጓጓላቸው አትሌቶች 
መካከል ቀዳሚዋ ናት፡፡ አስደናቂ የአጨራረስ ብቃቷን 
ተጠቅማ ሌሎችን በማስከተል የአሸናፊነት መስመሩን  
በኩራት ስትረግጥ የሚያሳየው ልብ አንጠልጣይ ድራማ 
ዛሬ በፈታኙ ውድድር ይጠበቃል። የዓለምን ህዝብ በስኬቷ 
ያስደነቀችው ኢትዮጵያዊት አትሌት፤ ሶስት የዓለም 
ክብረ ወሰኖችን በመሰባበር ተደጋጋሚ የክብር ካባዎችን 
ደርባለች። ዛሬም በተደጋጋሚ በስኬት ስሟ በተጠራበት 
የሃገር አቋራጭ ውድድር አዲስ ታሪክ በማስመዝገብ 
የስፖርቱን ወዳጆች አጀብ ልታሰኝ ተዘጋጅታለች፡፡ በዚህ 
ወቅት በዓለም ላይ አሉ ከሚባሉ ሴት አትሌቶች መካከል 
ቀዳሚ የሆነችው አትሌት ለተሰንበት ግደይ፡፡

ይህቺ ዓይን አፋር ኮከብ ያለመችውን ሳታሳካ 
እንቅልፍ የማይወስዳት እልኸኛ አትሌት በዚህ ውድድር 
ከሚጠበቁ ደማቅ ተወርዋሪ ኮከቦች መካከል ቀዳሚዋ 
ሆናለች፡፡ የዕለቱ የዓለም ህዝብ ዓይንና ጆሮ ትኩረቱን 
ከወደ አውስትራሊያ ባትረስት የማድረጉ ምክንያት 
አንድም ለምትፈጽመው ተዓምር ምስክር ለመሆን ነው። 
ምክንያቱ ደግሞ እአአ ከ2015 መነሻውን ባደረገው 
የለተሰንበት ዓለም አቀፍ የውድድር ታሪክ በ5ሺ፣ 10ሺ 
እና ግማሽ ማራቶን የዓለምን ክብረወሰን በመሰባበር 
ጭምር የታጀበ በመሆኑ ነው፡፡ 

ስኬታማ የአትሌቲክስ ህይወቷ መነሻ የሆነው 5ሺ 
ሜትር ርቀት ቢሆንም፤ የጃንሜዳ ኢንተርናሽናል ሃገር 
አቋራጭ ውድድርን ማሸነፏን ተከትሎ ጉያንግ ቻይና ላይ 
በተካሄደው ቻምፒዮና በወጣት ምድብ ሃገሯን ለመወከል 

ብርሃን ፈይሳ በቃች፡፡ በመጀመሪያው የብሄራዊ ቡድን ተሳትፎዋም 
በግሏም ሆነ በቡድን ለሃገሯ የወርቅ ሜዳሊያን በማስገኘት 
ማጠናቀቅ ችላለች፡፡ እአአ በ2017 የዩጋንዳዋ ካምፓላ 
አዘጋጅ በነበረችበት ቻምፒዮናም በድጋሚ በወጣት 
ቡድን የግልና የቡድን የወርቅ ሜዳሊያ አስመዝግባለች። 
በወቅቱም በርቀቱ የነበራትን ሰዓት ከአንድ ደቂቃ በላይ 
አሻሽላ መግባቷም አትሌቷን በስፖርቱ አዲሷ ኮከብ 
እየደመቀች ስለመሆኑ አመላካችና ተስፋ ሰጪም ነበረ፡፡

ለተሰንበት ከሁለት ዓመት (2019) በኋላ ደግሞ በዚህ 
የውድድር መድረክ በአዋቂ ዘርፍ ነበር ሃገሯን መወከል 
የቻለችው፡፡ በዴንማርክ አህሩስ በተደረገው በዚህ 
ቻምፒዮና ላይ ጠንካራ ፉክክር ብታደርግም በጥቂት 
ሰከንዶች በኬንያዊቷ አትሌት ሄለን ኦቤሪ እና በሃገሯ ልጅ 
ደራ ዲዳ ተቀድማ በሶስተኝነት ነበር ያጠናቀቀችው። 
በግሏ የነሃስ ሜዳሊያን ብታጠልቅም በቡድን ግን የወርቅ 
ሜዳሊያውን ለሃገሯ ማስገኘትም ችላለች፡፡ አትሌቷ 
ከአራት ዓመታት በፊት የሆነውን የያኔውን ሁኔታ 
ስታስታውስም ‹‹በዚያ ውድድር የተሳተፍኩት ወርቅ 
ለማግኘት ነበር፤ ነገር ግን በወቅቱ ይሰማኝ በነበረው 
ስሜት በሙሉ አቅም አልነበረም የሮጥኩት፡፡ ከደራ ጋር 
በመሆን ኬንያዊቷን አትሌት ለመርታት ያላደረግነው 
ጥረት አልነበረም፤ ነገር ግን ቀድማን ገባች፡፡ በዚህም 
ቁጭት ይሰማኛል›› ትላለች፡፡ 

በዚህ ውድድር ላይም ይህኑ የቁጭት ስሜት 
በመፋቅ ውጤታማ ለመሆን ጠንካራ ዝግጅት ስታደርግ 
መቆየቷንም ትገልጻለች፡፡ እአአ ከ2019 ወዲህ በስፖርቱ 
ያስመዘገበቻቸው ውጤቶች አስደናቂ ከመሆናቸውም 
ባለፈ ክብረወሰኖችንም ያሻሻለችበት በመሆኑ ወቅታዊ 
አቋሟ መልካም የሚባል ነው፡፡ በቅርቡም ከመም 

ውድድር አልፋ በጎዳና (ማራቶን እና ግማሽ 
ማራቶን) ሩጫዎች ላይ በመሳተፍም ብቃቷ 
የትድረስ እንደሆነ ማስመስከር ችላለች፡፡

ዓመለ ሸጋዋ አትሌት ለተሰንበት ግደይ 

ዘንድሮ በዓለም ሃገር አቋራጭ ቻምፒዮና 

መድረክ ለአራተኛ ጊዜ ተሳትፎ ታደርጋለች፡፡ 

ለዚህ ውድድርም እንደ ብሄራዊ ቡድን ሲከናወን 

የነበረው ዝግጅት በጥሩ ሁኔታ ማለፉን አትሌቷ 

አስታውሳለች፡፡ ስልጠናው ቡድኑን ውጤታማ 

ሊያደርግ በሚችልበት መልኩ አስፈላጊውን 

ሁሉ ያሟላና በተለያዩ አካባቢዎች በመንቀሳቀስ 

ጭምርም ሲሰጥ የነበረ ነው፡፡ በመሆኑም 

የተለመደውን ውጤት ለማስመዝገብ ዝግጁ 

መሆኗን ያረጋገጠችውም ‹‹ሀገሬ በአትሌቲክስ 

የለመደችውን የወርቅ፣ የብር እና የነሃስ ሜዳሊያ 

ለማስገኘት ሁሌም ዝግጁ ነኝ፡፡ በተለይ በዚህ 

ወቅት በትግራይ ክልል የነበረው ሁኔታ ወደ 

ሰላም የተመለሰ በመሆኑ በተረጋጋ መንፈስ 

በሙሉ አቅም የሃገሬን ሰንደቅ ከፍ ለማድረግ 

እሮጣለሁ›› በማለት ነው፡፡ 

ከቆይታ በኋላ በሚጀምረው ቻምፒዮና ላይ 
አትሌቷ እንዳቀደችውም የወርቅ ሜዳሊያውን 
የምታስመዘግብ ከሆነም፤ ከአንጋፋዎቹ አትሌቶች 
ምክትል ኮሚሽነር ደራርቱ ቱሉ እና ጥሩነሽ ዲባባ 
በእኩል ሶስት የወርቅ ሜዳሊያዎችን የማጥለቅ 
ታሪክ የምትጋራ ይሆናል፡፡          

አትሌት ለተሰንበት ግደይ በአዋቂ ሴቶች ዘርፍ የሃገር አቋራጭ ቻምፒዮን 
እንደምትሆን ትጠበቃለች፤      

የሲዳማ ክልል
የባለንብረቱ ስም ደስታ አበጋዝ የተሽከርካሪ ዓይነት ሞ/ሣይክል የሠሌዳ ቁጥር 2 ሲደ4560 
የፊት/የኋላ ሠሌዳ ጠፋብኝ ብለው በ 25/5/2015 ዓ.ም አመልክተዋል፡፡ ስለዚህ ሠሌዳውን 
ወድቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 
ቀን ውስጥ የፍ/ቤት ማሳገጃ ይዞ እንዲያቀርብ፡፡ ይህ ባይሆን ግን ለአመልካች ተለዋጭ ሠሌዳ 
የምንሰጥ መሆኑን እናስታውቃለን፡፡

በሲዳማ ብሔራዊ ክልላዊ መንግስት የሀዋሳ ከተማ አስተዳደር ትራንስፖርትና 
መንገድ ልማት መምሪያ 

የባለንብረት ስም ራህማቱላ አብዱልሰላም ኡርዱና  የሰሌዳ ቁጥር አአ 03-01-B46535 የተሽከርካሪው 
አይነት ደረቅ ጭነት ከ10 ኩንታል የበለጠ የሻንሲ ቁጥር JAAKP34G3Y7P03311  ሞዴል NPR-66 
የሞተር ቁጥር 4HF1-716992 የሊብሬ ቁጥር 424079 ከላይ የተጠቀሰው የተሽከርካሪ ባለንብረት 
የተሽከርካሪ ሰሌዳ ጠፋብኝ ብለው 3/6/2015 አመልክተዋል፡፡ ሠሌዳው ወድቆ፣ ተሠርቆ ወይም በሌላ 
ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን ፣ ይህ ባይሆን ግን ለአመልካች ተለዋጭ ሠሌዳ የምንሰጥ መሆኑን 
እንገልፃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር 
ባለሥልጣን  የካ ቅ/ጽ/ቤት

የባለንብረቱ ስም ዳንዳና ኢርኪሳ   የተሽከርካሪ ዓይነት ሞተር ሣይክል የሰሌዳ ቁጥር 2-54061 ኦሮ 
የሻንሲ ቁጥር MD2A18AZ6GWJ27821 የሞተር ቁጥር OV TWGJ66221  ከላይ የተጠቀሰው 
የተሽከርካሪ ሰሌዳ 2-54061 ኦሮ ጠፋብን ብለው በቀን 26/05/2015 ዓ.ም. አመልክተዋል። በዚህ 
መሠረት የመኪናውን ሰሌዳ ወድቆ፣ ተሰርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን ይህ ባይሆን 
ግን ለአመልካቹ ተለዋጭ ሰሌዳ የምንሰጥ መሆኑን እንገልጻለን፡፡

በኦሮሚያ ትራንስፖርት ባለሥልጣን የምዕራብ ሸዋ ዞን ትራንስፖርት ባለሥልጣን 

ኦሮሚያ ክልል

አዲስ አበባ አስተዳደር

Correction
In a tender notice posted in Addis Zemen newspaper published on 17, February 
2023 (የካቲት 10/2015 ዓ.ም) page 24 under the name of Serbo City Municipality the 
phrase "serbo-karagora (13km) was irrelevant which was wrongly cited. We, 
therefore, request our esteemed bidders to read it as "Request for machinery 
rents for URAP road.

      የጨረታ ማስታወቂያ  ማስተካከያ
        የጨረታ ቁጥር EEU/S&D/NCB/0022/2015

የኢትዮጵያ ኤሌክትሪክ አገልግሎት EEU/S&D/NCB/0022/2015 የኤሜጅ ቤዝ ሜትር ሪዲንግ /

የቆጣሪ ንባብ/ ግዥ በግልጽ ጨረታ አወዳድሮ ለመግዛት ጥር 22 ቀን 2015 ዓ.ም ያወጣውን ማስታወቂያ 

ላይ ያለውን የመዝጊያ እና መክፈቻ ቀን ከዚህ በታች በላው ሰንጠረዥ መሰረት የተራዘመ /የተስተካከለ/ 

መሆኑን እያሳወቅን ቀድሞ የነበሩት ሁሉም ሁኔታዎች አይለወጡም፡፡

የቀድሞ ጨረታ 
መዝጊያ ቀንና ሰዓት

የቀድሞ ጨረታ 
መክፈቻ ቀንና ሰዓት

የተስተካከለው 
ጨረታ

መዝጊያ ቀንና ሰዓት

የተስተካከለው ጨረታ
መክፈቻ ቀንና ሰዓት

February17, 
2023 G.C
8፡00 ሰዓት local 
time

February17, 
2023 G.C
8፡30 ሰዓት local 
time

March 03, 2023 
G.C
8፡00 ሰዓት local 
time

March 03, 2023 
G.C
8፡30 ሰዓት local 
time

የኢትዮጵያ ኤሌክትሪክ አገልግሎት

የሐራጅ ሽያጭ ማስታወቂያ
የፍ/ባለመብት ኤልሳ መኮንን እና በፍ/ባለዕዳ አቶ አደነ ላቀው መካከል ስላለው የፍርድ አፈጻጸም ጉዳይ የፌደራል 
የመጀመሪያ ደረጃ ፍ/ቤት በመ/ቁጥር 100657 በ3/4/2011 ዓ.ም ፤21/5/2011 ዓ.ም በዋለው ችሎት በሰጠው ትዕዛዝ 
መሠረት በን/ስ/ላ/ክ/ከተማ ወረዳ 1 ጀሞ የቤት ቁጥር 09 ብሎክ ህንፃ ቁ 118 የሆነ የጋራ ቤት በካ/ቁ/ን/ስ/ላ/
ቀ02/595/30/01 ስፋቱ 45.44 ካ/ሜ የሐራጅ ሽያጭ መነሻ ዋጋ ብር 187,958.02 (አንድ መቶ ሰማኒያ ሰባት 
ሺ ዘጠኝ መቶ ሃምሳ ስምንት ብር ከዜሮ ሁለት ሳንቲም) ሆኖ የትራንዛክሽን ታክስ ገዥ የሚከፍል መሆኑ ታውቆ 
መጋቢት 12 ቀን 2015 ዓ/ም በሐራጅ ይሸጣል: የተጫራቾች ምዝገባ በ5፡00 ሰዓት ተጀምሮ የቀረቡ ተጫራቾች 
ተመዝግበው እንደተጠናቀቀ ወዲያውኑ ጨረታው የሚካሄድ ይሆናል፡፡ የሐራጁ ሽያጭ የሚካሄደው በፌደራል 
ፍርድ ቤቶች የፍርድ አፈጻጸም ዳይሬክቶሬት የጨረታ አዳራሽ ውስጥ ሲሆን፣ ንብረቱን ተጫርተው ለመግዛት 
የሚፈልጉ ተጫራቾች ከጨረታው ቀደም ብሎ ባሉት አራት የሥራ ቀናቶች ውስጥ ባለመብቱ ለማስጎብኘት 
በሚመርጧቸው ሶስት የስራ ቀናት በፌ/ፍ/ቤቶች ፍርድ አፈፃፀም ዳይሬክቶሬት ሐራጅ ክፍል ድረስ ከጠዋቱ    
በ3፡30 ብቻ በመገኘትና ባለመብቱ በሚያቀርበው ትራንስፖርት ንብረቱን ለመጐብኘት የሚችሉ ሲሆን እያንዳንዱ 
ተጫራች በሚጫረትበት ወቅት የንብረቱን ግምት 1/4 ኛውን በባንክ በተረጋገጠ C.P.O ማስያዝ ይኖርበታል:: 
ከ1/4ኛ አስበልጦም ሆነ አሳንሶ የሚመጣ ተጫራች በጨረታው አይካፈልም:: በጨረታው አሸናፊ የሆነው ግለሰብ 
አሸናፊ የሆነበትን ገንዘብ በአጠቃላይ ጨረታውን ከአሸነፈበት ቀን ጀምሮ በ15 ቀናት ውስጥ ገቢ ማድረግ 
አለበት:: በተጨማሪ ተጫራቾች ካፒታል ጌይን እና ታክስ ስምን ይዛወርልኝ የሚልን ጥያቄ፣ ሐራጁ 
ጐድቶኛል የሚለ ጥያቄዎችን ዳይሬክቶሬት የማያስተናግድና በችሎት የሚጠየቅ መሆኑን እንገልፃለን፡፡

በፌዴራል ፍርድ ቤቶች የፍርድ አፈጻጸም ዳይሬክቶሬት

